
ᒥᓂᔅᑕᐅᑉ ᐅᖃᐅᓯᒃᓴᖏᑦ 
 
 

ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ 2017–2018 ᐊᒻᒪ 2018–2019 ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 
ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ. 

ᐃᓗᐊᓂ ᑐᕌᖅᑕᕗᑦ ᐱᓕᕆᐊᒃᓴᒥ, ᐃᓚᖓ ᑐᙵᕕᒋᔭᐅᔪᑦ ᑐᓂᓯᒪᑦᑎᐊᕐᕕᒋᔭᕗᑦᐃᓅᓯᕗᑦ − 
ᐱᓕᕆᓂᐊᓂᕐᒧᑦ ᑐᕌᖓᔪᒥᑦ ᐃᓅᓯᖃᑦᑎᐊᕐᓂᕐᒧᑦ ᐊᒻᒪ ᐃᒻᒥᖕᓂᒃ ᐱᓕᕆᔪᓐᓇᑦᑎᐊᕐᓂᕐᒥᑦ 
ᐃᓄᖁᑎᒋᔭᑦᑎᓐᓄᑦ ᐊᒻᒪ ᓄᓇᓕᖕᓂᒡᓗ. 2017-ᒥ, ᓄᓇᕗᒻᒥ ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ ᐱᓕᕆᖃᑎᒌᑦ 
ᐋᖅᑭᒃᓯᓪᓗᑎᒃ ᒪᑭᒪᓂᑦ ᐸᕐᓇᐅᑎ 2, ᐊᒥᖅᑳᕈᑎᐅᒋᐊᖅᑐᖅ ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ 
ᓇᓗᓇᐃᖅᓯᔪᖅ 8−ᓂᑦ ᖃᓄᐃᓕᐅᕆᐊᕈᑎᒃᓴᓂᑦ ᐱᔭᕆᐊᓕᖕᓂᑦ ᐱᔭᕇᕐᓗᒍ ᐃᓅᓯᕗᑦ.  

ᐱᓕᕆᖃᑎᒌᓂᑦ ᐃᓚᒋᔭᐅᔪᑦ ᓇᓗᓇᐃᕐᖢᒍ ᐊᔪᖅᓴᕐᓂᖅ “ᖃᓄᐃᓕᖓᔾᔪᑎ ᐱᑕᖃᖅᑐᖅ ᐅᓪᓗᒥᒧᑦ 
ᓄᓇᕗᒻᒥ ᐃᓄᐃᑦ ᐱᔪᓐᓇᙱᑦᑕᕌᖓᑕ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐊᒃᑐᐊᓂᖃᐃᓐᓇᕐᓗᑎᒃ ᓄᓇᖏᓐᓄᑦ 
ᐃᓚᐅᖃᑕᐅᙱᓐᓇᕈᓐᓇᕐᓂᕐᓂᓘᓐᓃᑦ ᐊᑭᓕᖅᓱᖅᑕᐅᓗᑎᒃ ᒪᑭᒪᐃᓐᓇᕈᑎᒃᓴᓂᑦ”.  

ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐊᔪᖅᓴᕈᓐᓃᖅᐹᓪᓕᑎᑦᑎᓇᓱᐊᕐᓂᕐᒧᑦ ᓇᓗᓇᐃᖅᓯᔪᖅ ᐅᓄᖅᑐᓂᑦ 
ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒃᓗ ᐊᑐᐃᓐᓇᐅᔪᓂ ᓄᓇᕗᒻᒥ ᓄᓇᓕᖏᓐᓂ ᐱᑎᓪᓗᒋᑦ ᑖᒃᑯᐊ 
ᐃᑲᔪᖅᑕᐅᔾᔪᑎᑦ.  ᑖᓐᓇ ᐅᓂᒃᑳᖅ ᐊᑐᒐᒃᓴᐅᔪᖅ ᐃᑲᔪᕈᓐᓇᕐᓗᓂᑎᒍᑦ ᖃᐅᔨᓗᑕ ᑭᓱᑦ ᐱᓕᕆᐊᒃᓴᑦ 
ᐃᖏᕐᕋᑦᑎᐊᕐᒪᖔᑕ, ᑭᓱᑦ ᐱᐅᓯᒋᐊᒃᑲᓐᓂᕆᐊᖃᖅᐸᑦ, ᓇᓂᓗ ᑕᐅᑐᒃᑲᓐᓂᕈᓐᓇᕐᒪᖔᑦᑎᓐᓂ 
ᐊᑐᖅᑕᐅᔪᓐᓇᖅᑐᖁᑎᑦᑎᓐᓂ ᓴᙱᒃᑎᒋᐊᕐᓗᒋᑦ ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ. 

ᑐᕌᕆᓪᓗᐊᑕᖅᑕᕗᑦ ᐊᔪᖅᓴᓗᐊᕈᓐᓃᖅᑎᑦᑎᓇᓱᖕᓂᕐᒧᑦ ᓄᓇᕗᒻᒥᐅᓄᑦ ᐱᔭᕇᖅᑕᐅᓇᔭᖅᑐᖅ 
ᐊᑐᒐᒃᓴᖃᑦᑎᐊᕐᓂᒃᑯᑦ, ᐊᓱᒪᒃᓴᖅᓯᐅᕈᑎᖃᕈᓐᓇᑦᑎᐊᕐᓂᒃᑯᑦ ᐱᓕᕆᖃᑎᒌᖕᓂᒃᑯᓪᓗ.  ᐃᓄᓕᕆᔨᒃᑯᑦ 
ᑐᓂᓯᒪᐃᓐᓇᖅᑐᑦ ᐱᓕᕆᖃᑎᒌᖕᓂᕐᓄᑦ ᐃᓕᓴᖅᓯᐅᒪᓪᓗᑎᒃᓗ ᓄᓇᓕᖕᓃᑦᑐᓂ ᐋᖅᑭᒍᑎᒃᓴᑦ 
ᐊᒃᑐᐃᕐᔪᐊᕋᔭᖅᑐᑦ ᐊᔪᖅᓴᓗᐊᕈᓐᓃᖅᑎᑦᑎᓂᕐᒥᒃ.  ᖁᔭᓕᔪᒪᔪᖓ ᑎᓕᐅᕆᓗᒋᓪᓗ ᐱᓕᕆᕐᔪᐊᖃᑦᑕᕐᓂᖏᑦ 
ᓄᓇᕘᑉ ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᔨᖏᑦ ᑐᓂᓯᒪᔪᑦ ᐃᑲᔪᕐᓗᒋᑦ ᖃᓄᐃᙱᑦᑎᐊᖁᓂᕐᒧᑦ ᓄᓇᓕᖏᑦ.  

 

 
ᐃᓚᓐᓇᕆᔭᐃᑦ, 
 
 
 
ᒪᓕᒐᓕᐅᖅᑎ ᐃᓕᓴᐱ ᓯᐅᑎᐊᐱᒃ 
ᒥᓂᔅᑕ ᐃᓄᓕᕆᔨᒃᑯᓐᓄᑦ 
ᒥᓂᔅᑕ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ 

ᐱᒋᐊᕐᓂᖓ 
ᒪᑭᒪᓂᖅ ᐸᕐᓇᐅᑎ 2 ᓇᓗᓇᐃᕐᖢᒍ ᐊᔪᖅᓴᕐᓂᖅ ᖃᓄᐃᓕᖓᔾᔪᑎ ᐱᑕᖃᖅᑐᖅ ᐅᓪᓗᒥᒧᑦ ᓄᓇᕗᒻᒥ ᐃᓄᐃᑦ 
ᐱᔪᓐᓇᙱᑦᑕᕌᖓᑕ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐊᒃᑐᐊᓂᖃᐃᓐᓇᕐᓗᑎᒃ ᓄᓇᖏᓐᓄᑦ 
ᐃᓚᐅᖃᑕᐅᙱᓐᓇᕈᓐᓇᕐᓂᕐᓂᓘᓐᓃᑦ ᐊᑭᓕᖅᓱᖅᑕᐅᓗᑎᒃ ᒪᑭᒪᐃᓐᓇᕈᑎᒃᓴᓂᑦ.   

ᐱᕙᒌᔭᐅᑦ ᑐᙵᕕᖃᕐᒪᑦ ᐅᒃᐱᕈᓱᖕᓂᕐᒥᒃ ᓄᓇᕗᒻᒥ ᐊᒃᖢᓗᐊᖃᑦᑕᕐᓂᖅ ᐱᔾᔪᑎᒋᓪᓗᒍ, ᐱᓕᕆᖃᑎᒌᒡᓗᑕ 
ᑲᑐᔾᔨᖃᑎᒌᖃᑦᑕᕆᐊᖃᕋᑦᑕ ᓈᒻᒪᖕᓂᖅᓴᒃᑯᑦ ᐃᖏᕐᕋᓂᖃᑦᑎᐊᕐᓂᖅᓴᑯᓪᓗ. 8-ᖑᔪᑦ ᑲᑎᒪᔨᐅᖃᑕᐅᔪᑦ 
ᓇᓗᓇᐃᖅᑕᐅᓚᐅᖅᑐᑦ ᐱᐊᓂᒐᒃᓴᐅᓂᕋᖅᑕᐅᓪᓗᑎᒃ ᓄᓇᕗᒻᒥ ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ 
ᐱᓕᕆᖃᑎᒌᓂᒃ ᐅᒃᐱᕈᓱᒃᖢᑎᒃ ᓂᕿᑭᒃᓴᓗᐊᕈᓐᓃᖅᑎᑦᑎᔪᓐᓇᕋᔭᕐᓂᖓᓂᒃ. 

1. ᑐᙵᕕᖓ ᓴᙱᓂᖅᓴᐅᓂᐊᖅᖢᓂ ᐊᑐᕐᓗᒍ ᐱᓕᕆᖃᑎᒌᖕᓂᖅ; 
2. ᓄᓇᓕᖕᒥᐅᓂᒃ ᐃᓱᒪᓕᐅᖅᑕᐅᓂᖅᓴᐅᓗᑎᒃ; 
3. ᓴᙱᓂᖅᓴᐅᓕᕐᓗᓂᑦ ᓄᓇᓕᖕᓂ ᑮᓇᐅᔭᓕᕆᓂᖅ; 
4. ᐃᑲᔪᖅᓯᖅᑕᐅᓂᖅᓴᐅᓕᕐᓗᓂᑦ ᒪᒥᓴᕐᓂᖅ ᐃᓅᓯᖃᑦᑎᐊᕐᓂᕐᓗ 
5. ᓴᙱᒃᑎᒋᐊᕐᓗᓂᑦ ᐃᓅᓯᓕᒫᕐᒧᑦ ᐃᓕᓐᓂᐊᓂᐅᔪᖅ 
6. ᓂᕆᔭᒃᓴᖃᖃᑦᑕᕐᓂᖅᓴᐅᓕᕐᓗᑎᒃ 
7. ᐃᑲᔪᕐᓂᖅᓴᐅᓕᕐᓗᑎᒃ ᓂᖃᐃᓱᕐᓃᑦ 
8. ᐱᕕᖃᕐᓂᖅᓴᐅᓕᕐᓗᑎᒃ ᐃᒡᓗᓄᑦ  

ᐱᓕᕆᖃᑎᒌᖕᓂᖅ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ ᐱᖁᔭᖅ ᐱᓕᕆᐊᒃᓴᖃᖅᑎᑦᑎᔪᖅ 
ᐃᓄᓕᕆᔨᒃᑯᑦ ᐅᓂᒃᑳᓕᐅᖅᐸᒃᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᖅᑐᕈᑎᒃᓴᑦ ᐆᒃᑑᑎᖏᓐᓂ ᒐᕙᒪᒃᑯᓪᓗ 
ᐱᓕᕆᐊᒃᓴᖏᓐᓂ, ᐊᑐᐊᒐᖏᓐᓂ ᐊᑐᓕᖅᑎᑦᑎᔾᔪᑎᖏᓐᓂᒃᓗ ᐊᔪᖅᓴᓗᐊᕈᓐᓃᖅᑎᑦᑎᓇᓱᖕᓂᕐᒧᑦ 
ᐊᒻᒪᓗᑦᑕᐅᖅ ᖃᓄᐃᓕᖓᔾᔪᑎᑦ ᐱᔭᕇᖅᑕᑦ.  21 ᐃᓕᓴᕐᓇᕈᑎᑦ ᐆᒃᑑᑎᐅᔪᓐᓇᖅᑐᓪᓗ ᐊᑐᒐᒃᓴᑦ 
ᓇᓗᓇᐃᖅᓯᒪᔪᑦ ᒪᑭᒪᓂᖅ ᐸᕐᓇᐅᑎ II ᓇᓂᔭᐅᔪᓐᓇᖅᑐᑦ ᐅᐃᒍᐊᓂ I. ᐅᓂᒃᑳᓕᐅᖅᓯᒪᔪᑦ ᐊᑖᓂ 
ᐊᕕᒃᑐᖅᓯᒪᓂᕐᓂ, ᑭᓪᓕᓯᓂᐊᖅᑏᑦ ᑲᓇᑕᒥ ᓇᐃᓴᖅᓯᒪᔭᖏᓐᓂᒃ, ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓂᖔᖅᑐᓂᒃ, 
ᐊᒻᒪ ᑲᑎᖅᓱᖅᑕᐅᓯᒪᔪᑦ ᑎᑎᖅᑲᓕᕆᓂᒃᑯᑦ ᓄᓇᕗᑦ ᒐᕙᒪᖓᓐᓂᖔᖅᖢᑎᒃ.    ᐃᓚᖏᓐᓂᓕ, 
ᑲᑎᖅᓱᖅᑕᐅᓯᒪᔪᑦ ᐅᓂᒃᑲᐅᓯᐅᖁᔭᐅᓪᓗᑎᒃ ᐊᑐᐃᓐᓇᐅᓚᐅᙱᒻᒪᑕ ᓯᕗᓂᒃᓴᒥᓕ 
ᐅᓂᒃᑲᐅᓯᐅᓛᑐᐃᓐᓇᖅᖢᑎᒃ ᐱᔭᕆᑐᓂᖅᓴᐅᓂᖏᓐᓄᑦ ᐃᓗᓕᒋᔭᖏᑦ ᑐᓴᖅᑕᐅᓯᒪᔭᕆᐊᖃᓲᑦ 
ᖃᐅᔨᒪᔾᔪᑕᐅᓂᐊᖅᑐᑦ.   

ᐃᓄᓕᕆᔨᒃᑯᑦ ᐱᓕᕆᕝᕕᖓᑦ ᖃᐅᔨᒫᓂᒃᑐᑦ ᐊᓯᖏᓐᓂᒃ ᐱᓕᕆᔪᖃᕐᓂᖏᓐᓂᒃ ᑕᒪᑐᒪ ᐃᓚᖓᓂᒃ ᓄᓇᕗᑦ 
ᒐᕙᒪᒃᑯᖓᓄᑦ, ᐃᓄᐃᑦ ᑎᒥᐅᔪᖁᑎᖏᓐᓄᑦ, ᐊᒻᒪ ᓄᓇᓕᖕᓂ ᑎᒥᒐᓴᐅᔪᓂ ᐱᓕᕆᐊᖃᖅᖢᑎᒃ 
ᓂᕿᓕᕆᓂᕐᒥᒃ ᐊᔪᖅᓴᓗᐊᖃᑦᑕᕐᓂᕐᒥᒡᓘᓃᑦ. ᑖᓱᒪᓕ ᐅᓂᒃᑳᖑᔫᑉ ᐱᓇᓱᐊᕐᓂᕆᙱᒻᒪᒍ ᑕᐃᒃᑯᐊ ᐊᓯᖏᑦ 
ᐱᓕᕆᐊᓖᑦ ᖃᓄᑎᒋ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᓂᕿᑭᒃᓴᖅᑐᓕᕆᑎᓪᓗᒋᑦ ᐊᑐᓂ. ᐃᒪᓐᓇᖔᕐᓕ, 
ᑕᑯᒃᓴᕈᖅᑎᑦᑎᖔᕐᒪᑦ ᓄᓇᕗᑦ ᒐᕙᒪᖓᑦᑕ ᓂᕿᑭᒃᓴᓗᐊᖃᑦᑕᕐᓂᕐᒥᒃ ᐱᓕᕆᐊᕆᓯᒪᓕᖅᑕᖏᑦ ᑕᒪᐃᓐᓂ 
ᓄᓇᓕᖕᓂ ᑕᐃᒃᑯᐊ ᐱᓕᕆᐊᖑᔭᕆᐊᓖᑦ ᒪᓕᒃᖢᒋᑦ ᖃᓄᐃᓚᐅᕋᓗᐊᕐᒪᖔᖅ.  

ᓂᕿᑭᒃᓴᓗᐊᖅᑐᓕᕆᔩᑦ ᐱᓕᕆᐊᖏᑦ ᐃᓗᐃᑦᑐᒥ 
 
ᐊᔪᖅᓴᓗᐊᖅᑕᐃᓕᒪᑎᑦᑎᔨᑦ ᐱᓕᕆᕝᕕᖓ ᑎᓕᔭᐅᓯᒪᕗᑦ ᐊᐅᓚᑦᑎᖃᑕᐅᖃᑦᑕᕐᓗᑎᒃ ᐊᒻᒪ 
ᑲᑐᔾᔨᖃᑎᖃᖅᐸᒡᓗᑎᒃ ᓇᓂᑐᐃᓐᓇᖅ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᖃᓄᖅᑑᕈᑎᒃᓴᓕᐅᖅᐸᓪᓕᐊᓂᕐᒧᑦ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ. ᐱᓕᕆᕝᕕᐅᔪᖅ 
ᐊᑐᓕᖁᔨᔾᔪᑎᓕᐅᖃᑦᑕᖅᐳᑦ ᖃᓄᖅ ᐱᓕᕆᐊᖑᓂᐊᖅᑐᑦ ᐊᒻᒪ ᐊᑐᐊᒐᐃᑦ ᐋᖅᑭᒋᐊᖅᑕᐅᔪᓐᓇᕐᒪᖔᑕ 
ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ, ᐊᒻᒪ ᐱᓕᕆᕙᒃᖢᑎᒃ ᓇᓗᓇᐃᖅᓯᓇᓱᒃᖢᑎᒃ ᖃᓄᖅ 
ᐃᑲᔪᖅᑐᐃᒃᑲᓐᓂᕈᓐᓇᕐᒪᖔᑦ ᓄᓇᓕᖕᓂ ᒐᕙᒪᒋᔭᐅᔪᓂᑦ ᐊᒻᒪ ᑮᓇᐅᔭᓕᐅᕋᓱᒃᑎᐅᙱᑦᑐᓂᑦ 
ᑲᑐᔾᔨᖃᑎᒌᓂᒃ ᓄᓇᓕᖕᓃᑦᑐᑦ ᐋᖅᑭᒋᐊᕈᑎᒃᓴᖏᓐᓂᒃ ᐱᓇᔪᒃᑎᓪᓗᒋᑦ ᐊᔪᖅᓴᓗᐊᖅᐸᒃᑐᓄᑦ.  

ᐊᔪᖅᓴᓗᐊᖅᑕᐃᓕᒪᑎᑦᑎᔨᑦ ᐱᓕᕆᕝᕕᖓ ᖃᐅᔨᓴᖃᑦᑕᖅᐳᑦ, ᐅᓂᒃᑳᕆᕙᒃᖢᒋᑦ, ᐊᒻᒪ ᐃᑲᔪᖅᑐᐃᕙᒃᖢᑎᒃ 
ᐊᐅᓚᑕᐅᓂᖓᓂᒃ ᑲᑐᔾᔨᖃᑎᒌᓂᓪᓗ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᓂᑦ ᒐᕙᒪᓕᒫᓂ, 
ᐊᒻᒪ ᐃᓄᖕᓂᒃ ᐊᓯᖏᓐᓂᒡᓗ ᓄᓇᓕᖕᓃᑦᑐᓂᑦ ᑲᑐᔾᔨᖃᑎᒌᓂᑦ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ 
ᐱᖁᔭᖅᑎᒍᑦ. ᑕᒪᓐᓇ ᐃᓚᖃᖅᑐᖅ ᐃᑲᔪᖅᓯᕐᓂᕐᒥᒃ ᓄᓇᓕᖕᒥᐅᓂᒃ ᐱᓕᕆᐊᖃᖃᑕᐅᑎᑦᑎᓂᕐᒥᒃ ᓄᓇᕗᒻᒥ 
ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ ᐊᒻᒪ ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᑲᑎᒪᔨᖏᑦᑎᒍᑦ. 
ᐱᓕᕆᕝᕕᖕᒥ ᐃᖅᑲᓇᐃᔭᖅᑎᐅᔪᑦ ᐱᓕᕆᐊᒃᓴᓂᒃ ᐱᓕᕆᖃᑦᑕᖅᐳᑦ ᐊᑐᐊᒐᕐᒥᓪᓗ ᖃᐅᔨᓴᖅᖢᑎᒃ 
ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐱᔾᔪᑎᓕᖕᓂᒃ, ᐊᑐᓕᖁᔨᔾᔪᑎᓕᐅᖅᖢᑎᒃ ᐋᖅᑭᒋᐊᖅᑕᐅᔭᕆᐊᓕᖕᓂᒃ, 
ᐱᓕᕆᐊᖑᓗᑎᒡᓗ ᐱᕙᓪᓕᐊᑎᑕᐅᔪᑦ ᐊᒻᒪ ᐊᑐᓕᖅᑎᑕᐅᔪᑦ ᑐᕌᒐᕆᔭᐅᔪᑦ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ 
ᐱᓕᕆᐊᖑᕙᓪᓕᐊᔪᓂᑦ. ᐱᓕᕆᕝᕕᒃ ᑮᓇᐅᔭᖃᖅᑎᑦᑎᖃᑦᑕᖅᐳᑦ ᓄᓇᓕᖕᓃᑦᑐᑦ ᒐᕙᒪᖏᓐᓂ ᐊᒻᒪ 
ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᓂᕿᑭᒃᓴᓗᐊᕐᓂᕐᒧᑦ ᐱᓕᕆᐊᖑᔪᓄᑦ ᐊᒻᒪ ᕿᒫᕝᕕᖕᓂᒃ 
ᐊᑐᐃᓐᓇᕈᖅᑎᑦᑎᓂᕐᒧᑦ ᓱᓕᒃᑲᓐᓂᖅᑕᐅᖅ ᓇᔪᖅᑕᐅᓚᐅᑲᒍᓐᓇᖅᑐᓂᒃ ᐃᒡᓗᓂᒃ ᐱᔨᑦᑎᖅᑕᐅᕝᕕᖕᓂᓗ.  

ᓂᕿᑭᒃᓴᓗᐊᖅᑐᓕᕆᕐᓂᕐᒧᑦ ᑮᓇᐅᔭᖅᑑᑎᒃᓴᑦ 

ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ ᑮᓇᐅᔭᖅᑑᑎᒃᓴᑦ ᐊᔾᔨᐅᙱᑦᑑᕗᖅ ᐱᒋᐊᖅᑕᐅᓪᓗᓂ 
ᐃᑲᔪᖅᑎᒌᖕᓂᕐᒧᑦ ᐊᔪᖅᓴᓗᐊᖅᑕᐃᓕᒪᑎᑦᑎᓇᓱᐊᕐᓂᖅ ᐱᖁᔭᖅ ᓴᖅᑭᑕᐅᓂᑰᓪᓗᓂ. ᑮᓇᐅᔭᖅᑑᑏᑦ 
ᐊᑐᕈᓐᓇᖅᑐᑦ ᐅᑯᓄᖓ:  

• ᑲᑐᔾᔨᖃᑎᒌᖕᓂᕐᒥᒃ ᓴᙱᑦᑎᑎᓇᓱᐊᓂᖅ ᐊᑐᓕᖅᑎᑦᑎᓂᒃᑯᑦ ᒪᑭᒪᓂᖅ ᐸᕐᓇᐅᑎᖓᒍᑦ, ᐊᒻᒪ 
ᒪᑭᒪᓂᖅ 11; ᓱᓕᑦᑕᐅᖅ  

• ᓄᓇᓕᖕᓃᑦᑐᓂᑦ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐱᒋᐊᖅᑕᑦ. 

ᑭᓇᑐᐃᓐᓇᑦᑎᐊᖅ, ᑎᒥᐅᔪᖅ, ᐱᓇᓱᐊᒐᖃᕐᕕᒃ, ᓇᓕᐊᑐᐃᓐᓇᕐᓘᓃᑦ ᒐᕙᒪᐅᒐᓗᐊᕈᓂ ᐃᓕᓯᔪᓐᓇᖅᑐᖅ 
ᑮᓇᐅᔭᖅᑑᑎᒃᑯᕕᖕᒧᑦ. ᒥᓂᔅᑕ ᐃᓗᓂᕆᔨᒃᑯᓄᑦ ᐊᖏᖅᓯᔪᓐᓇᖅᑐᖅ ᖃᐃᑕᐅᓇᓱᒃᑐᓂᒃ ᑮᓇᐅᔭᓂᒃ 
ᓈᒻᒪᒃᐸᑕ ᑐᕌᒐᕆᔭᖓᒍᑦ. 

2017−ᖑᑎᓪᓗᒍ, ᑎᑎᖅᑲᓕᕆᔾᔪᑎᑎᒍᑦ ᑮᓇᐅᔭᖃᐅᑎᖃᕐᕕᒃᑖᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᓕᕆᓂᕐᒧᑦ ᑎᑎᖅᑲᓕᕆᔾᔪᑎᖏᑦᑎᒍᑦ.  ᒫᓐᓇ ᐊᒥᐊᒃᑯᖓ ᑮᓇᐅᔭᖃᖅᑎᑕᐅᔾᔪᑎᒥᒃ $1000; 
ᑮᓇᐅᔭᖃᖅᑎᑕᐅᔾᔪᑎ ᐊᑭᓖᓯᒪᙱᑦᑐᖅ.  ᐱᓕᕆᕝᕕᒃ ᒫᓐᓇᐅᔪᖅ ᑐᓴᐅᒪᔭᐅᔾᔪᑎᒃᓴᖏᓐᓄᑦ ᐊᒻᒪ 
ᐊᑐᐊᒐᖁᑎᖏᓐᓄᑦ ᐊᐅᓚᑦᑎᔾᔪᑎᒃᓴᓂᒃ ᐋᖅᑭᒃᓱᐃᔾᔪᑎᔭᐅᔪᖅ.  

ᓇᓗᓇᐃᕈᑕᐅᔪᒪᓇᔭᖅᑐᑦ ᐱᕙᓪᓕᐊᓂᕐᒧᑦ 
ᑕᒪᓐᓇ ᐃᓚᒋᔭᖓ ᐅᓂᒃᑲᐅᓯᖃᖅᑐᖅ ᐱᒋᐊᕈᑕᐅᔪᐃᑦ ᑐᙵᕕᖏᓐᓂ, ᒐᕙᒪᒃᑯᓄᑦ 
ᐃᖏᕐᕋᑎᑕᐅᖃᑦᑕᕐᓂᐊᖅᑐᑦ ᐊᒻᒪ ᐱᖁᔭᒃᓴᖏᑦ ᐊᑐᓂ ᑖᒃᑯᐊ 8 ᓴᖅᑭᑎᓐᓇᔭᖅᑕᖏᑦ ᒪᑭᒪᓂᖅ 11 
ᒪᓕᒡᓗᒍ. ᐊᑐᓂ ᕿᒥᕐᕈᔭᐅᕌᓂᒃᓯᒪᓕᖅᐸᑕ ᑐᙵᕕᓪᓗᐊᑕᖏᑦ ᐃᑲᔪᕈᑎᒋᔭᐅᔪᕕᓃᑦ 
ᓴᖅᑭᑦᑎᔾᔪᑎᒃᓴᐅᔪᓪᓘᓃᑦ ᐱᓕᕆᐊᖑᔭᕆᐊᓕᖕᓂ ᒪᑭᒪᓂᖅ 11−ᒥ, ᓇᓗᓇᐃᖅᓯᔾᔪᑎᒥᒃ ᐅᓂᒃᑳᖃᖅᐳᖅ 
ᖃᓄᑎᒋ ᑲᔪᓯᓂᖃᖅᑎᒋᖕᒪᖔᖅ.  

ᓴᖅᑭᑦᑐᒃᓴᖅ 1 ᐊᒻᒪ 2: ᓴᙱᒃᑎᒋᐊᕐᓗᒍᑦ ᐱᓕᕆᖃᑎᒌᖕᓂᖅ ᓄᓇᓕᖕᒥᐅᓪᓗ 
ᐃᓄᖁᑎᖏᑦ ᐃᓱᒪᓕᐅᖃᑕᐅᓂᖅᓴᐅᓗᑎᒃ
ᓇᓗᓇᐃᖅᑕᐅᓯᒪᖕᒪᑦ ᒪᑭᒪᓂᖅ 11−ᒥ, ᐊᔪᖅᓴᓗᐊᖃᑦᑕᕐᓂᖅ ᓄᖅᑲᖅᑎᑉᐹᓪᓕᕐᓂᐊᕐᓗᒍᓕ, 
ᑲᑐᔾᔨᖃᑎᒌᖕᓂᕆᔭᕗᑦ ᐊᑑᑎᖃᑦᑎᐊᒃᑲᓐᓂᕆᐊᖃᕐᒪᑦ ᐊᒻᒪ ᑐᓴᐅᒪᖃᑎᒌᖕᓂᒃᑯᑦ 
ᐱᓕᕆᖃᑎᒌᖕᓂᖅᓴᐅᓗᑕ. ᐸᕐᓇᐅᑎᑦᑕᐅᖅ ᓴᙱᒃᑎᒋᐊᕆᐊᖃᕐᓂᕋᐃᒋᕗᖅ ᐃᓅᖃᑎᒌᖕᓂᕐᒥᒃ 
ᓄᓇᕗᒻᒥᐅᑦ ᐊᒻᒪ ᒐᕙᒪᓕᕆᔨᒐᓴᐃᑦ ᐱᓕᕆᔨᖏᓐᓂᒃ, ᐃᓄᖁᑎᖏᑦ ᓄᓇᓕᖕᒥᐅᑦ 
ᐃᓱᒪᓕᐅᖅᐸᓪᓕᐊᑎᓪᓗᒋᑦ ᐃᓚᐅᑎᑕᐅᖏᓐᓇᕐᓗᑎᒃ ᓲᖃᐃᒻᒪ ᐃᓅᓯᖏᓐᓄᑦ ᐊᒃᑐᐃᓂᖃᕐᒪᑦ 
ᐱᓕᕆᖃᑕᐅᔭᕆᐊᖃᕐᒪᑕ ᓴᖅᑭᑦᑎᓇᓱᐊᖅᑎᓪᓗᒋᑦ.  ᑕᒪᓐᓇ ᓴᖅᑭᑦᑎᓂᐊᖅᑐᖅ ᐱᓕᕆᐊᖑᔪᕕᓂᕐᓂᒃ 
ᐅᑭᐅᖅ 2017-18−ᒥ ᐊᒻᒪ 2018-19 ᓴᙱᑦᑎᒋᐊᖅᓯᒪᔪᒥᒃ ᐱᓕᕆᖃᑎᒌᖕᓂᖅ ᑕᒪᓐᓇᓗ 
ᐃᓅᖃᑎᒌᖕᓂᒃᑯᑦ ᐊᒃᖢᓗᐊᕈᓐᓃᖅᑎᑦᑎᕙᓪᓕᐊᓇᓱᖕᓂᕐᒥᒃ ᑲᑐᔾᔨᓂᖅ. 

ᓄᓇᕗᒻᒥ ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ ᐱᓕᕆᖃᑎᒌᑦ  

ᐱᓕᕆᖃᑎᒌᑦ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ ᐱᕕᖃᖅᑎᑦᑎᖕᒪᑦ ᓄᓇᓕᖕᒥᐅᑦ 
ᑲᑐᔾᔨᖃᑎᖃᕈᓐᓇᖅᖢᑎᒃ ᐃᓱᒪᒋᓯᒪᔭᒥᖕᓂᒃ ᐊᒻᒪ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐃᓅᓯᓕᕆᓂᒃᑯᑦ 
ᐊᔪᕐᓇᖅᑐᖅᓯᐅᕈᑕᐅᖃᑦᑕᖅᑐᑦ ᐊᒃᑐᐊᓂᓖᑦ ᓂᕿᑭᒃᓴᓗᐊᖃᑦᑕᕐᓂᕐᒧᑦ ᐱᓕᕆᖃᑕᐅᔪᓐᓇᖁᓪᓗᒋᑦ.  2018 
ᓄᓇᕗᒻᒥ ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ ᐱᓕᕆᖃᑎᒌᑦ ᑕᐅᑐᓪᓗᐊᑕᕐᖢᑎᒃ ᐱᓕᕆᐊᖃᕐᓂᕐᒥᒃ 
ᐊᑯᓂᐅᙱᑦᑐᒃᑯᑦ ᐃᑲᔪᕐᓗᒋᑦ ᓄᓇᕗᒻᒥᐅᑦ ᐊᑐᖅᑐᓂ ᐱᓗᐊᕐᔪᐊᖅᑐᓂᒃ ᖃᓄᐃᓕᖓᔾᔪᑎᓂᒃ 
ᑕᑕᕿᓗᐊᖅᑐᓄᑦ ᐊᖏᕐᕋᖃᙱᑦᑐᓄᓪᓗ.   ᐱᓕᕆᖃᑎᒌᓄᑦ ᐃᓚᒋᔭᐅᔪᑦ ᐱᖁᔨᓪᓗᑎᒃ ᐋᖅᑭᒃᓯᓂᕐᒥᒃ 
ᐃᑯᕐᕋᖅ ᐅᕝᕙᓘᓐᓃᑦ ᐃᓂᒃᓴᑦᑎᐊᕙᑦ.  ᐃᑯᕐᕋᖅ ᐃᓚᖃᖅᑐᖅ ᐊᑦᑕᕐᓇᙱᑦᑐᒥᒃ, ᑐᙵᓱᒃᑎᑦᑎᕝᕕᖕᓂᑦ 
ᐱᓕᕆᐊᒃᓴᓕᕆᓂᕐᓂ ᐱᑎᑦᑎᔪᓂᒃ ᑕᖃᐃᖅᓯᓚᐅᑲᖕᓂᕐᒥᒃ ᑕᖃᓇᖅᑎᑦᑎᔪᓂᒃ ᑕᑕᓗᕿᓗᐊᕐᓂᕐᒧᑦ 
ᐊᖏᕐᕋᖃᙱᓐᓂᕐᒧᓪᓗ, ᐱᑎᑦᑎᓪᓗᓂ ᐱᕕᒃᓴᓂᑦ ᕿᒪᕉᑎᓯᒪᓚᐅᑲᖕᓂᕐᓄᑦ ᐊᑐᖅᑐᓂᑦ 
ᐱᒋᐊᓪᓚᓚᐅᙱᓐᓂᖏᓐᓂ ᐃᑲᔪᕐᓗᒋᓪᓗ ᐃᓄᐃᑦ ᓄᖅᑲᖓᔾᔫᒥᓂᕐᒥᒃ ᑲᔪᓯᓗᑎᒃᓗ ᓯᕗᒻᒧᑦ. 
ᐃᓚᖃᕈᓐᓇᖅᑐᖅ ᐅᓪᓗᒃᑯᑦ ᐊᒻᒪ ᐅᓐᓄᐊᒃᑯᑦ ᐅᐸᒃᑕᐅᓐᓇᕐᓗᓂ ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᖑᑎᓄᑦ ᐊᒻᒪ 
ᐊᕐᓇᓄᑦ, ᐃᓐᓇᕐᓄᑦ, ᐊᒻᒪ ᐃᓚᒌᓄᑦ. ᐃᓚᐅᑎᑦᑎᔪᓐᓇᕐᒥᔪᖅ ᓄᓇᒦᓪᓗᑎᒃ ᒪᒥᓴᕐᓂᕐᓄᑦ. 

ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ 
ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ ᑲᑎᒍᑎᑎᑦᑎᕙᒃᖢᓂ ᓇᖕᒥᓂᖃᖅᑐᓂᑦ, ᒐᕙᒪᒃᑯᓐᓂ 
ᒐᕙᒪᐅᙱᑦᑐᓂᒃᓗ ᑲᑐᔾᔨᖃᑎᒌᓂᑦ ᐱᓕᕆᖃᑎᖏᓐᓂ ᑕᑯᓇᒃᓗᑎᒃ ᖃᓄᖅ ᐊᑐᐊᒐᑦ ᐱᓕᕆᐊᒃᓴᓪᓗ 
ᓂᕿᓂᒃ ᐱᔪᓐᓇᖅᑎᑦᑎᓂᖅᓴᐅᖕᒪᖔᑦ ᓂᐅᕕᒐᒃᓴᐅᓗᑎᒃᓗ ᐊᒃᑐᖅᑕᐅᓴᕋᐃᑦᑐᓄᑦ ᓄᓇᕗᒻᒥᐅᓄᑦ.  
ᐃᓄᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ. ᓄᓇᕗᒻᒥ 
ᑭᒡᓕᓯᓂᐊᖅᑎᒃᑯᑦ ᐃᓚᒋᔭᐅᓪᓚᕆᒃᑐᑦ ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᓄᑦ. 

ᐊᑕᐅᑦᑎᒃᑯᑦ ᐱᓕᕆᓪᓗᑎᒃ ᐊᐅᓚᑦᑎᓂᕐᒥᒃ ᐊᑐᓕᖅᑎᑦᑎᔾᔪᑎ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᖅ 
ᖃᓄᐃᓕᐅᕈᑕᐅᔪᒪᔪᖅ ᐊᒻᒪ ᖃᓄᐃᓕᐅᕐᓂᕐᒧᑦ ᐱᕙᒌᔭᐅᑦ.  ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᐱᓕᕆᖃᑎᒌᑦ ᓇᓗᓇᐃᖅᓯᓯᒪᔪᑦ ᐊᕐᕕᓂᓕᖕᓂᒃ ᐱᓕᕆᐊᒃᓴᓂᒃ: ᓂᕿᓪᓚᑦᑖᑦ; ᓂᐅᕕᕐᕕᖕᒥᐅᑕᑦ ᓂᖀᑦ; 
ᓄᓇᓕᖕᓂ ᓂᕿᓕᕆᔭᐅᔪᑦ; ᐃᓅᓯᕐᒥ ᒪᑭᒪᓂᖅ; ᓄᓇᓕᖕᓂ ᐱᒋᐊᖅᑎᑕᐅᔪᑦ; ᐊᒻᒪ ᐱᖁᔭᓕᕆᓂᖅ 
ᒪᓕᒐᓕᐅᖅᑕᐅᓂᕐᓗ.  ᐊᕐᕌᒍᑕᒫᖅ ᑮᓇᐅᔭᖅᑑᑎᖃᕐᓂᐊᖅᖢᓂ $400,000−ᓂᒃ. 
 
2017-ᒥ, ᐱᓕᕆᖃᑎᒌᑦ ᐱᓕᕆᐊᖃᕐᖢᑎᒃ ᖃᐅᔨᓴᕐᓂᕐᒥᒃ ᐱᓕᕆᐊᖏᓐᓂ ᐅᓪᓗᒥᒧᑦ.  
ᖃᐅᔨᔭᐅᓪᓗᐊᑕᖅᑐᑦ ᑕᑯᑎᑦᑎᓪᓗᑎᒃ ᐱᓕᕆᖃᑎᒌᑦ ᐱᕚᓪᓕᖅᑎᑦᑎᓯᒪᓂᖏᓐᓂᒃ ᐊᓯᔾᔨᖁᔨᔾᔪᑎᓄᑦ 
ᐃᑲᔪᕐᓂᕐᓄᓪᓗ ᖃᐅᔨᒪᓂᕆᔭᐅᔪᒥᒃ ᐊᒥᖅᑳᖃᑎᖃᕐᓂᖅ ᓅᑎᑦᑎᓂᕐᓂᒃᓗ ᓄᓇᓕᖕᓂᑦ.  ᖃᐅᔨᓴᕐᓂᖅ 
ᖃᐅᔨᑎᑦᑎᓪᓗᓂ ᐱᓕᕆᖃᑎᒌᑦ ᐅᔾᔨᕈᓱᓕᖅᑎᑦᑎᓪᓗᑎᒃ ᓂᕿᖃᐃᓐᓇᕈᓐᓇᙱᓐᓂᕐᒥᒃ ᑭᒃᑯᑐᐃᓐᓇᕐᓄᓪᓗ 
ᐊᑐᐊᒐᐅᙱᓐᓇᖅᑎᖦᖢᓂᔾᔪᒃ ᑕᐅᑐᓪᓗᐊᑕᕐᓗᑎᒃ ᐱᓯᒪᐃᓐᓇᖅᓯᒻᒫᑦ ᐱᔭᕆᐊᖃᓪᓚᕆᒃᑐᓂᑦ 
ᑐᑭᖃᑦᑎᐊᖅᑐᓂᒃᓗ ᐊᒃᑐᐃᓂᕐᓂ ᐊᑐᐊᒐᒥᑦ ᐊᑐᕋᓲᑎᓂᒃᓗ.   ᐱᓕᕆᖃᑎᒌᑦ ᖃᐅᔨᑎᑕᐅᓪᓗᑎᒃ 
ᑎᓕᐅᕆᓂᒃᑯᑦ ᐃᓕᖅᑯᓯᒃᑯᑦ ᐱᓕᕆᖃᑎᒌᖕᓂᕐᒥᒃ ᐱᓕᕆᖃᑎᒌᒃᐸᓪᓕᐊᓂᕐᒥᒃᓗ ᐱᖁᔨᓪᓗᑎᒃᓗ 
ᑮᓇᐅᔭᓕᐅᕋᓱᐊᕐᓂᕐᒥᒃ ᐱᓇᓱᖕᓂᕐᒥᒃᓗ ᐱᓕᕆᖃᑎᒌᒃᑲᓐᓂᕐᓂᕐᒥᒃ ᐊᐅᓚᑦᑎᓂᕐᓂᒃᓗ 
ᐱᔭᕆᐊᖃᕐᓂᐊᖅᑐᖅ ᐱᓯᒪᔭᖓᓄᑦ ᐊᑐᖃᑦᑕᖅᑐᓂ ᓇᓃᓐᓂᖏᓐᓂ ᐊᓯᔾᔨᖅᓯᓂᕐᒥᒃ. ᖃᐅᔨᓴᕐᓂᖅ 
ᐱᑎᑦᑎᓪᓗᓂ ᐅᓄᖅᑐᓂᒃ ᐱᖁᔨᔾᔪᑎᓂᒃ ᓯᕗᒻᒧᑦ ᑲᔪᓯᓂᕐᒥ ᐊᕙᑎᖏᓐᓄᑦ ᐃᓚᒋᔭᐅᓂᓕᖕᓄᑦ 
ᑎᒍᒥᐊᖅᑎᐅᖃᑕᐅᔪᓂᒃᓗ ᐃᓚᐅᑎᑦᑎᓂᕐᓂ, ᐱᓕᕆᖃᑎᒌᖕᓂᕐᒥᒃ ᐋᖅᑭᒃᓯᒪᓂᖓᓂᒃ, ᐱᓕᕆᖃᑎᒌᖕᓂᖅ 
ᑲᑎᒪᓂᕐᓄᓪᓗ ᐱᕙᓪᓕᐊᔾᔪᑎᓂᒃ ᑐᓴᐅᒪᔪᓕᕆᓂᕐᓂᒃᓗ.  
 
ᔭᓄᐊᕆ 18, 2018 ᑲᑎᒪᓂᕐᒥ ᐱᓕᕆᖃᑎᒌᓄᑦ ᑕᐅᑐᓪᓗᐊᑕᕐᖢᑎᒃ ᖃᐅᔨᓴᕐᓂᕐᒥᒃ ᑭᖑᓂᕐᒥ 
ᐱᓕᕆᐊᕕᓂᕐᓂ ᓇᓗᓇᐃᖅᓯᓪᓗᑎᒃᓗ ᓯᕗᓪᓕᐅᑎᔭᕆᐊᖃᖅᑐᓂᒃ ᓄᑖᖑᕆᐊᖅᑕᒧᑦ ᖃᓄᐃᓕᐅᕆᐊᕐᓂᕐᒧᑦ 
ᐸᕐᓇᐅᑎᒥᒃ.  ᐅᖃᖃᑎᒌᒍᑎᑦ ᑕᐅᑐᓪᓗᐊᑕᖅᖢᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᓂᕿᒃᓴᖃᑦᑎᐊᕐᓂᖅ 
ᐆᒃᑑᑎᖏᓐᓂ, ᐱᐅᓯᒋᐊᖅᓯᒪᔪᑦ ᓇᓗᓇᐃᔭᐅᑎᑦ ᑐᓴᖃᑦᑕᐅᑎᓂᕐᓂ ᓄᓇᓕᖕᓃᑦᑐᓂᒃ ᓂᕿᒃᓴᖃᑦᑎᐊᕐᓂᖅ 
ᐊᑐᓕᖅᑎᑦᑎᓂᕐᓂ, ᐱᐅᓯᒋᐊᖅᓯᒪᔪᓪᓗ ᑐᓴᐅᒪᔪᓕᕆᔾᔪᑎᑦ ᐊᐅᓚᑦᑎᓂᕐᓂᒃᓗ ᓂᕿᒃᓴᖃᑦᑎᐊᕐᓂᖅ 
ᐱᓕᕆᐊᒃᓴᓂᑦ ᐱᓕᕆᖃᑎᒌᓕᒫᓂ.   ᐱᖁᔭᐅᔪᑦ ᐃᓚᐅᑎᑦᑎᓪᓗᑎᒃ ᓄᑖᖑᕆᐊᖅᓯᒪᔪᓂᒃ ᑲᑎᖅᓱᖅᓯᒪᔪᓂᒃ 
ᐱᓗᑎᒃ ᓂᕿᒃᓴᖃᑦᑎᐊᕐᓂᖅ ᓇᓃᓐᓂᖏᓐᓂ, ᑲᔪᖏᖅᓴᐃᔪᓕᕆᓂᖃᒃᑲᓐᓂᕐᓗᑎᒃ ᓯᕗᓕᖅᓯᓂᕐᓗ 
ᓄᓇᓕᖕᓃᑦᑐᓂᒃ ᓂᕿᒃᓴᖃᑦᑎᐊᕐᓂᖅ ᐊᑐᓕᖅᑎᑦᑎᓂᕐᓂ ᓇᓗᓇᐃᔭᐃᒃᑲᓐᓂᕐᓂᕐᓂᒃᓗ ᐊᒥᖅᑳᕈᑎᓂᒃ 
ᓂᕿᒃᓴᖃᑦᑎᐊᕐᓂᖅ ᐅᖃᐅᔾᔨᒋᐊᖅᑎᓂ, ᐊᑐᒐᒃᓴᓂᑦ, ᐱᕕᒃᓴᓂᒃ ᐊᑐᐊᒐᓄᓪᓗ ᐊᑐᓕᖅᑎᑦᑎᓂᕐᓂ.   
 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᖃᑦᑎᐊᖅᑐᓕᕆᔨᒃᑯᓪᓗ ᑲᑎᒪᔨᕋᓛᖏᑦ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᓲᖑᔪᑦ ᓄᓇᓕᖕᓂ ᐃᓅᓯᖃᑦᑎᐊᖅᑐᓕᕆᔨᒃᑯᑦ 
ᑲᑎᒪᔨᕋᓛᖏᓐᓄᑦ ᑖᒃᑯᐊᓗ ᑐᑭᒧᐊᒃᑎᑦᑎᔨᐅᓕᖅᐸᒃᖢᑎᒃ ᑮᓇᐅᔭᐃᑦ ᓇᐅᒃᑯᑦ ᐊᑐᖅᑕᐅᓂᐊᕐᒪᖔᑕ 
ᑭᓱᓄᓪᓗ ᐃᖏᕐᕋᓯᑎᑕᐅᓇᓱᐊᖅᑐᓄᑦ ᓄᓇᖏᓐᓂ ᐊᑐᖅᑕᐅᔪᒃᓴᐅᑕᐅᓕᖅᐸᒃᖢᑎᒃ ᐱᔭᕆᐊᓕᖏᓐᓄᑦ. 
ᓄᓇᓕᖕᓂ ᐃᓅᓯᖃᑦᑎᐊᖅᑐᓕᕆᔨᒃᑯᑦ ᓯᕗᓕᖅᑎᐅᖃᑦᑕᕐᒪᑕ ᖃᐅᔨᓴᖅᑐᓕᕆᓂᒃᑯᑦ ᐊᒻᒪ 
ᖃᓄᐃᙱᑦᑎᐊᕋᓱᐊᕐᓂᒃᑯᑦ ᐱᓕᕆᐊᖃᖅᐸᒃᖢᑎᒃ ᓴᖅᑭᑦᑕᕆᐊᓕᖕᓂᒃ, ᓯᕗᓪᓕᐅᑎᔭᕆᐊᓕᖕᓂᒃ 
ᓇᓗᓇᐃᖅᓯᓪᓗᑎᒃ, ᓄᓇᓕᖕᓂᓗ ᐋᖅᑭᒃᑕᐅᔪᓐᓇᖅᑐᓂ ᐃᑲᔪᖅᓯᓇᓱᐊᖅᐸᒃᖢᑎᒃ ᑭᐅᔾᔪᑎᒋᓇᓱᐊᖅᖢᒍ 
ᓇᓗᓇᐃᖅᑕᐅᓯᒪᔪᑦ ᐱᔭᕆᐊᓖᑦ ᓯᕗᓪᓕᐅᑎᔭᕆᐊᓖᓪᓗ.  ᐱᓕᕆᖃᑎᒌᖕᓂᑎᒍᑦ, ᓄᓇᓕᖕᓂ 
ᐃᓅᓯᖃᑦᑎᐊᖅᑐᓕᕆᔨᒃᑯᑦ ᐃᓚᐅᖃᑕᐅᓪᓗᑎᒃ ᐱᕙᓪᓕᐊᑎᑦᑎᓂᕐᒥᒃ ᓄᓇᓕᖏᑕ ᓄᓇᓕᖕᓂ 
ᖃᓄᐃᙱᑦᑎᐊᕐᑐᓕᕆᓂᕐᒥ ᐸᕐᓇᐅᑎᒥᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐊᒻᒪ 



ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 2017-2019−ᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ 
 10   

ᐱᓕᕆᔾᔪᑎᒃᓴᓄᑦ ᐃᑲᔪᓯᖅᐸᒃᖢᑎᒃ ᐱᕈᖅᓴᔭᐅᔭᕆᐊᓕᖕᓄᑦ ᖃᐅᔨᒪᓂᐅᔪᓂᒃ ᐊᔪᙱᓐᓂᕐᒥᒡᓗ 
ᓴᖅᑭᑦᑎᔪᓐᓇᕐᓂᐊᖁᓪᓗᒋᑦ ᑲᑎᒪᔨᕋᓛᑦ ᐃᓚᖁᑎᒋᔭᖏᑦ ᓄᓇᕗᒻᒥ ᐊᔪᙱᓐᓂᖃᖁᓪᓗᒋᑦ.   
ᑮᓇᐅᔭᖅᑑᑎᒃᓴᑦ:$10,000 ᐊᑐᓂ ᓄᓇᓖᑦ 

ᐊᑕᐅᓯᐅᖃᑎᒌᖕᓂᖅ ᐃᓅᓯᕐᒥ ᑲᑎᒪᓂᖅ  
ᐅᓪᓗᓄᑦ ᐱᖓᓱᓄᑦ ᐊᑕᐅᓯᖃᑎᒌᖕᓂᖅ ᐃᓅᓯᕐᒥ ᑲᑎᙵᓂᖅᑕᖃᕐᖢᓂ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ, 
ᐋᖅᑭᒃᓱᖅᑕᐅᓪᓗᓂ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᒧᑦ 
ᐱᓕᕆᖃᑎᒌᓄᑦ ᓯᑎᐱᕆ 2018−ᒥ, ᓯᕗᓕᖅᑕᐅᓪᓗᓂ ᓄᓇᓕᖕᓂ ᐱᔪᓐᓇᖅᑎᑦᑎᓕᕐᓂᖅ 
ᖃᓄᐃᓕᐅᕆᐊᕈᑎᓗ.  ᑲᑎᑎᑦᑎᓪᓗᓂ ᐅᖓᑖᓂ 100 ᑎᒍᒥᐊᖅᑎᐅᖃᑕᐅᔪᓂᑦ ᐃᓚᐅᓪᓗᑎᒃ ᐃᓐᓇᑐᖃᑦ, 
ᓄᓇᓕᖕᓂ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᓯᕗᓕᖅᑎᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂ, ᓇᖕᒥᓂᕆᔭᐅᔪᓂᑦ, 
ᒪᒥᓴᕐᕕᑦ ᑲᑐᔾᔨᖃᑎᒌᖏᑦ ᐊᒻᒪ ᐊᓂᒍᐃᓯᒪᔪᓄᑦ. ᐃᓚᐅᔪᑦ ᐱᓕᕆᖃᑎᒌᓚᐅᖅᑐᑦ 
ᓴᙱᒃᑎᑉᐹᓪᓕᕋᓱᒃᖢᓂᔾᔪᒃ ᑐᓴᐅᒪᖃᑎᒌᖕᓂᑎᒃ, ᒪᒥᓴᖃᑦᑕᐅᑎᓪᓗᑎᒃ ᐃᓕᑦᑎᕕᒋᖃᑦᑕᐅᑎᓪᓗᑎᒡᓗ, 
ᒪᑭᑎᑉᐹᓪᓕᖅᖢᓂᔾᔪᒡᓗ ᓄᓇᓕᖕᓂᑦ ᐊᐅᓚᑕᓂᑦ ᖃᓄᐃᓕᐅᕈᑕᐅᔪᓂᑦ.  

ᓄᓇᓕᖕᓂ ᑐᓴᖅᓴᐅᑎᑦᑎᓂᕐᒧᑦ ᐃᑲᔫᑏᑦ 
ᐃᓕᖅᑯᓯᓕᕆᔨᒃᑯᑦ ᐃᑲᔫᑎᓂᒃ ᑮᓇᐅᔭᖅᑖᖅᑎᑦᑎᔪᓐᓇᓲᑦ ᓄᓇᓕᖕᓂ ᓈᓚᐅᑎᖃᖅᑎᑦᑎᔩᑦ ᑎᒥᖏᓐᓄᑦ 
ᐊᐅᓚᑦᑎᓂᕐᒧᑦ ᐊᑭᓕᐅᑎᒃᓴᖏᓐᓂᒃ, ᐊᒻᒪᓗ ᓄᓇᕗᓕᒫᒥ ᑐᓴᖅᓴᐅᔾᔪᑕᐅᕙᒃᑐᑦ ᓈᓚᐅᑎᒃᑯᑦ 
ᐱᐅᓯᒋᐊᕈᑎᒃᓴᖏᓐᓄᑦ.  ᐅᑭᐅᖅ 2017/18−ᒥ, ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖅᑖᖅᑎᑦᑎᓚᐅᖅᓯᒪᔪᑦ 
ᓈᓚᐅᑎᖃᖅᑎᑦᑎᔨᓂᒃ 2018/19−ᓂ ᓄᓇᓕᖕᓂ ᐱᓪᓗᑎᒃ.  
 
ᐃᓅᓯᓕᕆᓂᕐᒧᑦ ᐊᔭᐅᖅᑐᐃᓇᓱᐊᕐᓂᖅ 
ᐃᓄᓕᕆᔨᒃᑯᑦ ᑮᓇᐅᔭᖃᖅᑎᑦᑎᔨᓪᓗᐊᑕᐅᖕᒪᑕ ᓄᓇᕗᒻᒥ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ 
ᑲᑐᔾᔨᖃᑎᒌᖓᓐᓂᒃ ᐊᒻᒪᓗ ᖁᓪᓖᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ.  ᐊᑐᓂ ᑎᒥᐅᔫᒃ ᓇᖕᒥᓂᖅ 
ᐊᔭᐅᖅᑐᕈᑎᖃᖅᐸᖕᒪᑕ ᑭᒡᒐᖅᑐᐃᓪᓗᑎᒃ ᐃᑲᔪᖅᑕᐅᔭᕆᐊᓕᖕᓂᒃ.  ᒪᑭᒪᓇᓱᐊᖅᑏᑦ ᑎᒥᖓᑦ 
ᐊᒃᓱᕉᑎᖃᖅᐸᒃᐳᑦ ᑎᒥᒃᑯᑦ ᐃᓱᒪᒃᑯᓪᓘᓃᑦ ᐊᔪᕈᑎᓕᖕᓂᒃ ᓄᓇᕗᒻᐅᓂᒃ, ᖃᐅᔨᒪᓕᖅᑎᑦᑎᕚᓪᓕᕋᓱᖕᓂᒃᑯᑦ 
ᐊᒻᒪ ᐃᓕᓐᓂᐊᖅᑎᑦᑎᖃᑦᑕᕐᓂᒃᑯᑦ. ᑲᑎᒪᔩᑦ ᐱᔭᒃᓴᖏᑦ ᐋᖅᑭᒋᐊᕈᓐᓇᖁᓗᒍ 
ᓇᓕᒧᒌᓕᖅᑎᑕᐅᖃᑦᑕᕐᓂᐊᕐᒪᑕ ᐊᕐᓇᑦ ᐃᓄᖕᓂᑦ ᓇᓕᒧᒌᓕᖅᑎᑕᐅᔪᓐᓇᕐᓗᑎᑦ ᐊᓯᔾᔩᓇᓱᐊᓗᑎᑦ 
ᑲᔪᖏᖅᓴᐃᓂᒃᑯᑦ, ᒪᓕᒐᖅᑎᒍᑦ ᐊᒻᒪ ᐱᕙᓕᐊᔾᔪᑕᐅᓇᓱᒃᑐᑦᓂ. 
ᑮᓇᐅᔭᖅᑑᑎᒃᓴᑦ: $350,000 

 

ᖃᐅᔨᔾᔪᑕᐅᔪᓐᓇᖅᑐᓂᒃ ᐅᓂᒃᑲᐅᓯᖃᕐᓂᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖑᔭᕆᐊᓖᑦ ᒪᑭᒪᓂ 
11−ᒥᖔᖅᑐᑦ 

ᓴᖅᑭᑕᐅᔪᒪᓂᖓ 1: ᓴᙱᒃᑎᒋᐊᕐᓗᒍᑦ ᐱᓕᕆᖃᑎᒌᖕᓂᖅ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᓇᓗᓇᐃᖅᓯᔾᔪᑏᑦ ᐅᓂᒃᑲᐅᓯᐅᓂᖏᑦ  

ᓴᙱᒃᑎᒋᐊᕐᓗᓂᑦ ᓄᓇᕗᒻᒥ 
ᑲᑐᔾᔨᖃᑎᒌᖕᓂᐅᔪᖅ 
ᐊᔪᖅᓴᓗᐊᖅᑎᑦᑎᑦᑕᐃᓕᒪᓂᕐᒧᑦ. 

ᑕᐅᑐᙳᐊᖅᑕᐅᔪᑦ ᑲᑎᒪᔨᓂᒃ 
ᖃᓄᖅ ᑲᑐᔾᔨᖃᑎᒌᒃᑎᒋᖕᒪᖔᑦ 
ᒐᕙᒪᐅᑉ ᐱᓕᕆᕝᕕᖏᑦ, ᑐᙵᕕᒃᑯᑦ, 
ᐃᓄᐃᑦ ᑲᑐᔾᔨᖃᑎᒌᖏᑦ, 
ᕼᐋᒻᒪᓚᐃᑦ, ᑎᒥᐅᔪᑦ ᓄᓇᕗᒻᒥᐅᓪᓗ 
ᐊᔪᖅᓴᓗᐊᖅᑎᑦᑎᑦᑕᐃᓕᒪᓂᕐᒧᑦ. 

ᐅᓂᒃᑳᖑᔪᖅ ᑎᑎᕋᖅᑕᐅᓕᖅᑎᓪᓗᒍ, 
ᑲᑎᑕᐅᓯᒪᔪᓂᒃ ᑐᓴᖅᑕᐅᔭᕆᐊᓕᖕᓂᒃ 
ᐱᑕᖃᓚᐅᙱᒻᒪᓐ 
ᐊᑐᐃᓐᓇᐅᙱᖦᖢᑎᒃ. 

 

 

ᖃᓄᑎᒋ ᐊᑐᓕᖅᑎᑕᐅᓂᖏᑦ 
ᖃᓄᐃᓕᐅᕈᑕᐅᔪᒪᔪᑦ 
ᑲᑐᔾᔨᖃᑎᒌᖕᓂᒃᑯᑦ ᒪᑭᒪᓂᖅ II-ᒥᑦ 

ᑲᔪᓯᓂᖃᖅᑎᒋᓂᖓ 
ᖃᐅᔨᓴᖅᑕᐅᓪᓗᓂ ᒪᑭᒪᓂᖅ 11 
ᐃᓚᒋᖕᒪᒍ ᐃᓄᓕᕆᔨᒃᑯᑦ 
ᐱᓕᕆᐊᒃᓴᖏᓐᓄᑦ ᑕᐃᒪᐃᒻᒪᓪᓗ 
ᐅᓂᒃᑳᓕᕌᖓᒥᒃ 
ᐃᓚᓕᐅᑎᓯᒪᖃᑦᑕᕐᓂᐊᓕᖅᖢᓂ. 

 

ᓄᓇᓕᖕᒥᐅᑦ 
ᐃᓚᒋᔭᐅᖃᑕᐅᒃᑲᓐᓂᕐᓗᑎᒃ 
ᑲᑎᑦᑎᓇᓱᐊᖅᑎᓪᓗᒋᑦ. 

ᖃᔅᓯᑦ ᓄᓇᓖᑦ ᑐᑦᑕᕐᕕᖕᓂ 
ᑲᑎᒪᔨᕋᓛᖃᖅᑐᑦ ᑲᑎᑉᐸᒃᖢᑎᒃ 
ᖃᐅᔨᓴᕋᓱᐊᕐᓗᑎᒃ 
ᐊᔪᖅᓴᓗᐊᕈᓐᓃᖅᐸᓪᓕᐊᓂᐅᔪᒥᑦ 
ᐸᓚᖅᑎᑦᑎᓇᓱᐊᖅᖢᑎᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᑲᔪᖅᓯᖅᑐᐃᑦ ᓄᓇᓕᖕᓂ 
ᐃᓅᓯᖃᑦᑎᐊᖅᑐᓕᕆᔨᒃᑯᑦ 
ᑲᑎᒪᔨᕋᓛᒐᓴᖏᓐᓂᒃ ᑕᒪᐃᓐᓂ 25 
ᓄᓇᕗᑦ ᓄᓇᖁᑎᖏᓐᓂ. 

 

 

 

 

ᓴᖅᑭᑕᐅᔪᒪᓂᖓ 2: ᓄᓇᓕᖕᓂ ᐊᖏᓂᖅᓴᒥᒃ ᐃᓱᒪᓕᐅᕆᔪᓐᓇᖅᓯᓗᑎᒃ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᓇᓗᓇᐃᖅᓯᔾᔪᑏᑦ ᐅᓂᒃᑲᐅᓯᐅᓂᖏᑦ  

ᐃᓄᓕᒫᑦ ᐱᓕᕆᖃᑕᐅᓂᖏᑦ 
ᐃᓚᒋᔭᐅᖃᑕᐅᓂᖏᓪᓗ 
ᐱᐅᓯᒋᐊᕐᓗᒋᑦ. 

ᖃᔅᓯᐅᓂᖏᑦ ᐊᑐᐊᒐᓕᐊᑦ 
ᐱᓕᕆᐊᒃᓴᓕᐊᓪᓗ ᐱᓪᓗᒋᑦ 
ᑭᒃᑯᑐᐃᓐᓇᕐᓂᑦ ᐅᖃᖃᑎᖃᕐᓂᕐᒧᑦ. 

ᐅᓂᒃᑳᓕᐊᖑᕙᓪᓕᐊᓕᖅᑎᓪᓗᒍᓕ, 
ᐃᓄᓕᒫᓂᖔᖅᑐᕕᓃᑦ ᐅᓂᒃᑲᐅᓯᐅᔪᑦ 
ᐊᑐᐃᓐᓇᐅᓚᐅᙱᒻᒪᑕ. 

ᑕᐅᑐᙳᐊᖅᑕᐅᔪᑦ ᑲᑎᒪᔨᐅᔪᓂᒃ 
ᖃᓄᑎᒋ ᓄᓇᓕᖕᓂᕐᒥᐅᑦ 
ᐃᓚᐅᑎᒋᓂᖏᓐᓂᒃ 
ᐃᓱᒪᓕᐅᕆᓇᓱᐊᖅᑎᓪᓗᒋᑦ 
ᐊᒃᑑᑎᔪᑦ ᓄᓇᓕᖏᓐᓄ. 

ᐅᓂᒃᑳᓕᐊᖑᕙᓪᓕᐊᓕᖅᑎᓪᓗᒍᓕ, 
ᑐᓴᖅᑕᐅᔭᕆᐊᓖᑦ ᐅᓂᒃᑲᐅᓯᐅᔪᑦ 
ᐊᑐᐃᓐᓇᐅᓚᐅᙱᒻᒪᑕ. 

ᑭᒃᑯᑐᐃᓐᓇᐃᑦ 
ᐱᕕᖃᕐᓂᖅᓴᐅᓕᕐᓗᑎᒃ 
ᑐᑭᓯᒋᐊᕈᑎᓄᑦ 

ᖃᔅᓯᐅᓂᖏᑦ ᓄᓇᓖᑦ 
ᐊᑐᖃᑦᑕᖅᑐᒥᑦ ᓈᓚᒡᕕᓖᑦ  

 

ᑕᒪᒃᑮᓂ ᐊᕐᕌᒍᒋᔭᕐᓂᑦ, ᑲᑎᖦᖢᒋᑦ 16 
ᓄᓇᓖᑦ ᐊᑐᐃᓐᓇᖅᑐᖁᑎᖃᖅᑐᑦ 
ᓈᓚᐅᑎᖃᕐᕕᖕᓂ. 
 

 

ᖃᔅᓯᑲᓪᓚᑦ ᓄᓇᓖᑦ ᑭᒃᑯᑐᐃᓐᓇᕐᓄᑦ 
ᖃᕆᑕᐅᔭᒃᑰᕈᓐᓇᐅᑎᓕᑦ. 

ᑲᑎᖦᖢᒋᑦ 7 ᓄᓇᓖᑦ (ᐊᕐᕕᐊᑦ, 
ᐃᖃᓗᒃᑑᑦᑎᐊᖅ, ᑲᖏᖅᑐᒑᐱᒃ, 
ᐃᖃᓗᐃᑦ, ᖁᕐᓗᖅᑐᖅ, ᑲᖏᖅᖠᓂᖅ 
ᐊᒻᒪ ᒥᑦᑎᒪᑕᓕᒃ) ᑭᒃᑯᑐᐃᓐᓇᕐᓄᑦ 
ᖃᕆᑕᐅᔭᒃᑰᕈᓐᓇᐅᑎᖃᕐᖢᑎᒃ 
ᐱᓕᕆᐊᒃᓴᓂᑦ ᐃᓂᖃᒃᑲᓐᓂᕐᖢᑎᒃ 
ᑭᒃᑯᑐᐃᓐᓇᕐᓄᑦ ᕿᒥᕐᕈᐊᒐᓕᕆᓂᕐᓂ 
ᑕᒪᒃᑮᓂᑦ ᐊᕐᕌᒍᒋᔭᕐᓂᑦ. 

ᖃᐅᔨᓴᕈᑕᐅᓯᒪᔪᑦ ᐊᒻᒪ 
ᐃᖏᕐᕋᑎᑕᐅᓂᑰᔪᓂᒃ 
ᐅᓂᒃᑳᖏᓐᓂᒃ ᖃᐅᔨᒋᐊᕈᑕᐅᓯᒪᔪᑦ 
ᐃᓄᓕᒫᓄᑦ ᐊᑐᐃᓐᓇᐅᓗᑎᒃ. 

ᑐᓴᖅᑕᐅᑎᑦᑎᔾᔪᑎᓂᒃ 
ᐊᑐᐃᓐᓇᖅᑕᖃᙱᑦᑐᖅ ᓱᓕ 
ᖃᔅᓯᑲᓪᓚᖕᓄᑦ ᖃᐅᔨᓴᕈᑎᓄᑦ 
ᐱᓕᕆᐊᒃᓴᓄᓪᓗ ᖃᐅᔨᓴᕐᓂᕐᓂ 
ᐅᓂᒃᑳᖏᓐᓂ.   

ᖃᔅᓯᐅᓂᖏᑦ ᐃᓄᓕᒫᓄᑦ 
ᑐᓴᖅᑎᑦᑎᔾᔪᑕᐅᓯᒪᔪᑦ ᐃᓄᐃᑦ 
ᑎᒥᖁᑎᖏᓐᓂᖔᖅᖢᑎᒃ.  

ᐅᓂᒃᑳᓕᐊᖑᕙᓪᓕᐊᓕᖅᑎᓪᓗᒍᓕ, 
ᐃᓄᓕᒫᓂᖔᖅᑐᕕᓃᑦ ᐅᓂᒃᑲᐅᓯᐅᔪᑦ 
ᐊᑐᐃᓐᓇᐅᓚᐅᙱᒻᒪᑕ. 



ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 2017-2019−ᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ 

ᓴᖅᑭᑕᐅᔪᒪᓂᖓ 3: ᓴᙱᒃᑎᒋᐊᕐᓗᒋᑦ ᓄᓇᓕᖕᓂ ᑮᓇᐅᔭᑎᒍᑦ ᒪᑭᒪᓂᖅ 
ᓄᓇᓕᖕᓂ ᑮᓇᐅᔭᑎᒍᑦ ᒪᑭᒪᓂᖅᑕᖃᓕᖅᐸᑦ ᐃᖅᑲᓇᐃᔮᒃᓴᐃᑦ ᓴᖅᑭᑉᐹᓪᓕᕋᔭᕐᒪᑕ ᐃᓄᖕᓄᑦ, 
ᑲᑕᒃᓴᕋᐃᙱᓐᓂᕐᒧᑦ ᐃᑲᔫᑎᖃᕈᓐᓇᖅᖢᓂ, ᓄᓇᓕᖕᒥᐅᑦ ᐃᓚᒋᔭᐅᖃᑕᐅᓂᖏᑦ, ᐊᒻᒪᓗ ᐃᓗᐃᑦᑐᒥ 
ᐃᓅᓯᕆᒃᐹᓪᓕᕐᓂᕐᒧᑦ ᐃᑲᔪᕐᓂᖃᖅᖢᓂ. ᑕᐃᒪ ᑲᑐᔾᔨᖃᑕᐅᔪᑦ ᒪᑭᒪᓂᖅ 11−ᒥ ᓇᓗᓇᐃᓚᐅᕐᒪᑕ, ᑕᐃᒪ 
ᐃᖅᑲᓇᐃᔮᒃᓴᑦ ᐃᓕᓐᓂᐊᕐᓂᕐᓗ ᐱᓯᒪᔭᕆᐊᖃᕋᓗᐊᖅᑎᓪᓗᒋᑦ, ᐊᓯᖏᑦᑕᐅᖅ ᐃᖅᑲᐅᒪᔭᐅᔭᕆᐊᓖᑦ 
ᐊᒃᑐᐃᓂᖃᕈᓐᓇᖅᑐᑦ ᑮᓇᐅᔭᑎᒍᑦ ᐱᕙᓪᓕᐊᔪᓕᕆᓂᕐᒥᒃ. ᑕᒪᑐᒪᓂ ᐅᓂᒃᑳᒥ ᐱᒋᐊᖅᑎᑕᐅᓚᐅᖅᓯᒪᔪᑦ 
ᑲᔪᓯᓂᖃᑦᑎᐊᕐᓂᖏᓐᓂᒃ ᓇᓗᓇᐃᖅᓯᓂᐅᕗᖅ ᐊᑐᖅᑕᐅᔪᕕᓃᑦ 2017-18−ᖑᑎᓪᓗᒍ ᓄᓇᓕᖕᓂ 
ᑮᓇᐅᔭᓕᕆᓂᒃᑯᑦ ᒪᑭᑕᓂᖃᕋᓱᐊᕈᓐᓇᕐᓂᕐᒧᑦ.  
 
ᓯᒡᔭᕐᒥ ᑮᓇᐅᔭᓕᐅᕈᑎᒃᓴᐃᑦ ᕿᒥᕈᔭᐅᓯᒪᔪᑦ 
ᐊᕙᑎᓕᕆᔨᒃᑯᑦ ᐃᑲᔪᖅᓱᖅᑐᑦ ᓯᒡᔭᕐᒥ ᑮᓇᐅᔭᓕᐅᕈᑎᒃᓴᐃᑦ ᕿᒥᕈᔭᐅᓯᒪᔪᓂᑦ.  ᑲᑎᑦᑎᔪᒃᓴᐅᓪᓗᑎᒃ ᖃᓄᕐᓗ 
ᐱᓕᕆᔪᖃᐅᓚᐅᕐᒪᖔᖅ ᐊᐱᖅᓱᖃᑦᑕᕐᓂᒃᑯᑦ ᓄᓇᓕᖕᒥᐅᓂᒃ, ᖃᐅᔨᓴᖅᑐᓕᕆᓂᒃᑯᑦ, ᐅᓂᒃᑳᑎᒍᑦ, 
ᓄᓇᙳᐊᑎᒍᓪᓗ ᐊᐅᓚᑦᑎᓂᕐᒧᑦ ᐃᑲᔫᑎᒋᔭᐅᕙᒃᑐᑦ, ᐱᕈᖅᓴᐃᓃᑦ, ᐊᒻᒪᓗ ᖃᓄᒃᑲᓐᓂᖅ 
ᐅᖃᐅᓯᐅᖃᑦᑕᖅᑐᐃᑦ ᓯᒡᔭᐃᑦ ᒥᒃᓵᓄᑦ.  ᑕᒪᒃᑯᐊ ᖃᐅᔨᔭᐅᓇᓱᐊᕐᓂᕆᔭᖏᑦ ᖁᕝᕙᖅᓴᐃᓂᐅᖕᒪᑕ 
ᐱᕙᓪᓕᐊᔪᓕᕆᓂᒃᑯᑦ ᐱᓕᕆᐊᖑᔪᓐᓇᖅᑐᓂᒃ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᖑᓇᓱᖕᓂᕐᒥ, ᐳᓚᕋᖅᑐᓕᕆᓂᕐᒥ, 
ᐊᒻᒪ ᓂᕿᒃᓴᖃᑦᑎᐊᕐᓂᕐᒧᑦ ᐸᕐᓇᐅᑎᒃᓴᓂᒃ. 
ᑮᓇᐅᔭᖅᑐᕈᑎᒃᓴᑦ: $125, 000 ᐊᑕᐅᓯᕐᒧᑦ ᕿᒥᕐᕈᔭᐅᔪᓄᑦ  
 
ᐃᖃᓗᓕᕆᓂᕐᒧᑦ ᐱᕙᓪᓕᐊᓂᖅ ᐊᒻᒪᓗ ᐊᔾᔨᒌᙱᑦᑐᓄᑦ ᑐᕌᖓᔪᖅ 
ᐃᖃᓗᓕᕆᓂᕐᒧᑦ ᖃᓄᐃᓕᐅᕈᓘᔭᕈᑕᐅᔪᑦ ᐱᕙᓪᓕᐊᑎᑕᐅᔪᓪᓗ  ᐱᓕᕆᐊᑦ ᐱᖃᖅᑎᑦᑎᓲᑦ ᑮᓇᐅᔭᑎᒍᑦ 
ᐃᑲᔪᖅᐸᒃᖢᑎᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐱᓕᕆᔨᐅᔪᓄᑦ.  ᑐᕌᖓᔪᖅ 
ᐃᑲᔪᐃᖃᑦᑕᖅᑐᖅ ᖃᐅᔨᓴᐃᓂᕐᒥᒃ ᐊᒻᒪᓗ ᐱᕙᓪᓕᐊᓂᕐᒥᒃ ᐱᓕᕆᐊᒃᓴᓂᒃ ᐃᖃᓗᓕᕆᓂᕐᒧᑦ ᐃᑲᔫᑎᐅᔪᖅ, 
ᐃᑲᔫᐃᓂᖃᖅᖢᓂ ᓇᖕᒥᓂᖃᖅᑐᓂᒃ, ᑲᑐᔾᔨᖃᑎᒌᓂᒃ ᐊᒻᒪ ᐃᓄᖕᓄᑦ ᐱᓕᕆᐊᖃᖅᑐᓂᒃ ᐊᔪᙱᑦᑐᓂᒃ 
ᐃᖃᓗᓕᕆᓂᕐᒧᑦ ᐱᕙᓪᓕᐊᓂᕐᒥᒃ ᐊᒻᒪᓗ ᐊᔾᔨᒌᙱᑦᑐᓄᑦ ᐱᓕᕆᐊᒃᓴᓂᒃ. 
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $525, 000 
 
ᓄᓇᕗᑦ − ᓄᓇᓕᖕᓂ ᐃᒪᕐᒥᒃ ᓇᐅᑦᑎᖅᓱᖅᓯᓂᕐᒧᑦ ᐱᓕᕆᐊᖑᔪᖅ (N-CAMP−ᒥ) 
ᓄᓇᕗᒻᒥ ᓄᓇᓕᖏᓐᓂ ᐃᒪᕐᒥᐅᑕᓂᒃ ᓇᐅᑦᑎᖅᓱᖅᓯᓂᕐᒧᑦ ᐱᓕᕆᐊᒃᓴᖅ ᐃᓕᓐᓂᐊᖅᑎᑦᑎᖃᑦᑕᖅᑐᑦ 
ᓇᖕᒥᓂᖅ ᐃᖏᕐᕋᓂᖃᓕᕈᓐᓇᖅᑐᓂᒃ ᐃᖃᓗᓕᕆᔾᔪᑎᓂᒃ ᐊᒻᒪ ᖃᐅᔨᓴᕐᓂᒃᒧᑦ ᐱᓕᕆᔾᔪᑎᐅᓇᔭᖅᑐᓂᒃ.  
ᐃᖏᕐᕋᑎᑕᐅᓂᕆᔭᖓᒍᑦ ᓄᓇᓕᖕᒥᐅᓂᒃ ᐃᒻᒥᑰᕈᓐᓇᖅᓯᓂᕐᒧᑦ ᐱᓇᓱᐊᒐᖃᖅᐳᖅ, ᑲᔪᓯᓂᖃᕈᓐᓇᖅᑐᒃᑯᑦ 
ᐱᕙᓪᓕᐊᔪᓕᕆᓂᕐᒥᒃ, ᐊᒻᒪᓗ ᑲᒪᑦᑎᐊᕐᓂᕐᒥᒃ ᐱᓕᕆᔾᔪᑎᓂᒃ.  ᐊᕙᑎᓕᕆᔨᒃᑯᑦ ᐱᕈᖅᑎᑦᑎᓚᐅᖅᓯᒪᔪᑦ 
ᑲᑐᔾᔨᖃᑎᖃᖅᖢᑎᒃ ᑕᒪᑐᒥᖓ, ᓄᓇᓕᖕᒥᐅᓂᒃ ᐅᖃᐅᓯᐅᔪᑦ ᐃᓚᓕᐅᔾᔭᐅᓪᓗᑎᒃ ᐊᒻᒪ 
ᐃᓕᓐᓂᐊᕆᐊᖃᕐᓂᕐᒧᑦ ᓯᕗᓪᓕᐅᔾᔨᓂᖅ, ᐃᒪᕐᒥᐅᑕᓕᕆᓂᕐᒧᑦ ᓯᓚᑦᑐᖅᓴᕐᕕᖕᒥ ᐱᓕᕆᐊᖃᑎᖃᕐᓂᖅ, 
ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂ ᐱᓕᕆᖃᑎᖃᕐᓂᖅ, ᐊᒻᒪᓗ ᖃᐅᔨᓴᖅᑐᓕᕆᓂᕐᒥᒃ. 
ᑮᓇᐅᔭᖅᑑᑎᒃᓴᑦ: $100,000 ᐊᑐᓂ ᓄᓇᓖᑦ  
 
ᓇᑦᑎᕐᓄᑦ ᒥᖅᑯᓕᕆᓂᕐᒧᓪᓗ ᐱᓕᕆᐊᒃᓴᓄᑦ ᐊᑐᐊᒐᖅ 
ᓇᑦᑎᓕᕆᓂᖅ ᒥᖅᑯᓕᕆᓂᕐᒧᓪᓗ ᐱᓕᕆᐊᒃᓴᐃᑦ ᐊᑐᐊᒐᖏᑦ ᐃᑲᔫᑎᒃᓴᐅᕗᑦ ᓇᖕᒥᓂᖃᖅᑎᐅᔪᓄ ᐊᒻᒪ 
ᑲᑐᔾᔨᖃᑎᒌᓄᑦ ᐱᓕᕆᕙᒃᑐᓄ ᐊᖑᓇᓱᖕᓂᕐᒥᑦ ᓄᓇᕗᑦ ᓇᑦᑎᓕᕆᓂᕐᒧᑦ ᐊᒻᒪ ᒥᖅᑯᓕᕆᕙᒃᑐᓄᓪᓗ. ᐱᓕᕆᐊᒃᓴᖅ 



ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 2017-2019−ᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ 

ᐊᑐᐃᓐᓇᐅᑎᑦᑎᕙᒃᐳᖅ ᑮᓇᐅᔭᖅᑖᕈᑎᒃᓴᓂ ᑕᓪᓕᒪᐃᖅᓯᒪᔪᓄ ᐱᓕᕆᐊᒃᓴᓄ, ᕿᓯᓕᕆᓂᕐᒧᑦ ᖃᐅᔨᓴᕐᓂᕐᒥᑦ 
ᐱᔭᕆᑐᔪᓂᓪᓗ, ᐅᑭᐊᒃᓵᒃᑯᑦ ᐱᒋᐊᕈᑎᒃᓴᑦ, ᕿᓯᖕᓂ ᓂᐅᕕᕐᓂᖅ, ᐊᓐᓄᕌᖅᑐᖅᓯᒪᓂᖅ ᕿᓯᖕᓂ ᓄᓇᕗᒻᒥ, ᐊᒻᒪ 
ᓇᑦᑎᕐᒥᑦ ᕿᓯᖕᓂᓪᓗ ᑐᓂᐅᖃᐃᓂᖅ. 
ᑮᓇᐅᔭᖅᑐᕈᑎᒃᓴᖅ: $805,000 

 

 

 

 

ᖃᐅᔨᔾᔪᑕᐅᔪᓐᓇᖅᑐᓂᒃ ᐅᓂᒃᑲᐅᓯᖃᕐᓂᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖑᔭᕆᐊᓖᑦ ᒪᑭᒪᓂ 
11−ᒥᖔᖅᑐᑦ 

ᓴᖅᑭᑕᐅᔪᒪᓂᖓ 3: ᓴᙱᒃᑎᒋᐊᕐᓗᒋᑦ ᓄᓇᓕᖕᓂ ᑮᓇᐅᔭᑎᒍᑦ ᒪᑭᒪᓂᖅ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᐅᓂᒃᑲᐅᓯᐅᓂᖏᑦ  

ᓴᙱᓂᖅᓴᐅᓕᕐᓗᓂ 
ᓄᓇᓕᖕᓂ ᐱᕙᓪᓕᐊᓂᖅ. 

ᖃᔅᓯᐅᓂᖏᑦ 
ᐊᑎᓕᐅᖅᑕᐅᖃᑕᐅᓯᒪᔪᑦ ᐃᓄᐃᑦ 
ᓇᖕᒥᓂᕆᔭᖏᑦ 

 

ᐅᓂᒃᑳᓕᐊᖑᕙᓪᓕᐊᓕᖅᑎᓪᓗᒍᓕ, 
ᑐᓴᖅᑕᐅᔭᕆᐊᓖᑦ ᐅᓂᒃᑲᐅᓯᐅᔪᑦ 
ᐊᑐᐃᓐᓇᐅᓚᐅᙱᒻᒪᑕ. 

ᖃᔅᓯᐅᓂᖏᑦ ᐃᓚᖏᓪᓗ 
ᓄᓇᕗᒻᒥ ᐃᓐᓇᐃᑦ 
ᐃᖅᑲᓇᐃᔭᖅᑐᑦ. 

 

 

ᒪᓕᒃᖢᒍ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ 
47.1% ᓄᓇᕗᒻᒥᐅᑦ ᐃᓄᐃᑦ ᐅᑭᐅᓕᑦ 15 
ᐅᖓᑖᓄᓪᓗ ᐃᖅᑲᓇᐃᔭᖅᖢᑎᒃ ᓄᓇᕗᒻᒥ, 
ᐊᔾᔨᒋᙱᖦᖢᒍ 86.2% 
ᐃᓄᓪᓚᑦᑖᖑᙱᑦᑐᑦ 2017−ᒥ. 
ᐃᒪᓐᓇᐸᓗᒃ 44.8% ᓄᓇᕗᒻᒥ ᐃᓄᐃᑦ 
ᐃᖅᑲᓇᐃᔭᕐᖢᑎᒃ, ᐊᔾᔨᒋᙱᖦᖢᒍ 90.7% 
ᐃᓄᓪᓚᑦᑖᖑᙱᑦᑐᑦ 2018−ᒥ.  

ᖃᔅᓯᓂᒃ ᑮᓇᐅᔭᖅᑐᖅᑎᒋᓂᖏᑦ 
ᓄᓇᓕᖕᓂ ᓇᖕᒥᓂᓖᑦ 
ᐊᖏᕈᑎᓄᑦ ᑮᓇᐅᔭᓕᐊᓄᓪᓗ 

ᑲᑎᖦᖢᒍ $4,300,000 (8.78%) ᐊᒻᒪ 
$5,090,000 (7.48%) ᐊᖏᖃᑎᒌᒍᑎᒃᑯᑦ 
ᐃᖅᑲᓇᐃᔭᖅᑎᑕᐅᔪᑦ ᑐᓂᔭᐅᓪᓗᑎᒃ 
ᓄᓇᓕᖕᒥ ᐃᓄᖕᓄᑦ ᓄᓇᕗᒻᒥᓗ 
ᓇᖕᒥᓂᕆᔭᕐᓄᑦ  (ᐃᓚᐅᙱᖦᖢᑎᒃ 
ᓂᐅᕕᖅᑕᑦ) 2017/18−ᒥ ᐊᒻᒪ 
2018/19, ᒪᓕᒃᖢᒋᑦ.   

ᓴᖅᑭᑕᐅᔪᒪᓂᖓ 3: ᓴᙱᒃᑎᒋᐊᕐᓗᒋᑦ ᓄᓇᓕᖕᓂ ᑮᓇᐅᔭᑎᒍᑦ ᒪᑭᒪᓂᖅ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᐅᓂᒃᑲᐅᓯᐅᓂᖏᑦ  

ᐃᑲᔪᖅᓯᖅᑕᐅᓂᖅᓴᐅᓕᕐᓗᑎᒃ 
ᓄᓇᒥᑦ ᐱᓇᓱᐊᕐᓂᕆᔭᐅᔪᑦ 

ᓄᓇᓕᖕᓂ 
ᐃᑲᔪᖅᓯᖅᑕᐅᑎᒋᓂᖓ ᓄᓇᒥᑦ 
ᐱᓇᓱᐊᖃᑦᑕᕐᓂᖅ 

ᐅᓂᒃᑳᓕᐊᖑᕙᓪᓕᐊᓕᖅᑎᓪᓗᒍᓕ, 
ᑐᓴᖅᑕᐅᔭᕆᐊᓖᑦ ᐅᓂᒃᑲᐅᓯᐅᔪᑦ 
ᐊᑐᐃᓐᓇᐅᓚᐅᙱᒻᒪᑕ. 

ᓴᙱᒃᑎᒋᐊᕐᓗᑎᒃ 
ᒐᕙᒪᐅᙱᑦᑐᑦ ᑎᒥᐅᔪᑦ 

ᖃᔅᓯᐅᓂᖏᑦ ᒐᕙᒪᐅᙱᑦᑐᑦ 
ᑎᒥᐅᔪᑦ ᒪᑭᑕᑦᑎᐊᖅᑐᑦ 
ᒪᓕᒐᑎᒍᑦ ᑎᑎᕋᖅᑕᐅᓯᒪᕝᕕᖕᒥ 

ᑲᑎᖅᓱᖅᑕᐅᓗᑎᒃ 
ᑐᑭᓕᐅᖅᑕᐅᔭᕆᐊᖃᕐᒪᑕ. 

ᐱᕕᖃᕐᓂᖅᓴᐅᓕᕐᓗᑎᒃ 
ᐸᐃᕆᕝᕕᖕᓄᑦ 

ᓈᒪᔪᓂᒃ ᐸᐃᕆᕝᕕᖃᕐᓂᖅ 
ᓄᓇᓕᖕᓂ 

ᐅᑭᐅᖅ 2017-2018-ᒥ, ᐊᑕᖏᖅᖢᒋᑦ 
ᐸᐃᕆᕝᕕᓕᒫᑦ 1089−ᖑᔪᑦ ᓄᓇᕗᒻᒥ 
ᐱᖃᓯᐅᑎᓪᓗᒋᑦ 169 ᓄᑕᕋᓛᖃᕐᕖᑦ, 486 
ᖃᐅᑕᒫᖅ ᐸᐃᕆᕝᕕᐅᓲᑦ, 292 
ᐃᓕᓐᓂᐊᕆᐅᖅᓴᔪᓄᑦ ᐱᓕᒻᒪᒃᓴᕐᕖᑦ 
ᐊᒻᒪᓗ 142 ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ 
ᐃᖏᕐᕋᑎᑦᑎᓲᖑᔪᑦ 
ᐱᓕᕆᐊᖃᖅᐸᒃᑭᓪᓗᑎᒃ. 

2018-2019−ᒥ, ᑲᑎᖦᖢᒋᑦ 1132 
ᐸᐃᕆᕕᖕᓂ ᐃᓂᒃᓴᑦ ᓄᓇᕗᓕᒫᒥ 
ᐃᓚᐅᓪᓗᑎᒃ 179 ᐃᓂᒃᓴᑦ ᓄᑕᕋᓛᓄᑦ, 
521 ᐅᓪᓗᓕᒫᕐᒧᑦ ᐸᐃᕆᕕᑦ, 270 
ᐃᓕᓐᓂᐊᕐᓂᐊᓕᓵᖅᑐᓄᑦ ᐊᒻᒪ 
ᐃᓕᓐᓂᐊᕆᐅᖅᓴᓂᕐᒧᑦ ᐱᓕᕆᐊᒃᓴᑦ ᐊᒻᒪ 
162 ᐃᓕᓐᓂᐊᕌᓂᒃᑳᖓᑕ ᐱᓕᕆᐊᒃᓴᓄᑦ.    

ᓴᖅᑭᑕᐅᔪᒪᓂᖓ 4: ᐃᑲᔪᖅᓯᖅᑕᐅᓂᖅᓴᐅᓕᕐᓗᓂᑦ ᒪᒥᓴᕐᓂᖅ 
ᐃᓅᓯᖃᑦᑎᐊᕐᓂᕐᓗ 
ᑲᑐᔾᔨᖃᑕᐅᔪᑦ ᐃᓚᒋᔭᖏᑦ ᐅᖃᒃᑲᓐᓂᖃᑦᑕᓚᐅᖅᑐᐃᑦ ᐊᔪᖅᓴᓗᐊᖃᑦᑕᕐᓂᖅ 
ᐱᐅᓯᒋᐊᕈᓐᓇᔾᔮᖏᓐᓂᖓᓂᒃ ᓱᖁᑎᒋᙱᒃᑯᑎᒍ ᐃᒃᐱᖕᓂᐊᓂᒃᑯᑦ ᐋᓐᓂᐊᕈᑕᐅᕙᒃᑐᑦ ᐅᕝᕙᓘᓃᑦ 
ᐃᓅᓯᕆᖕᓇᙱᑦᑐᑦ (ᑕᕐᓂᒃᑯᑦ) ᑲᒪᒋᔭᐅᙱᒃᑯᑎᒃ. ᑕᒪᓐᓇ ᓴᖅᑭᑦᑎᔪᖅ ᐱᒋᐊᖅᑎᑕᐅᓚᐅᖅᓯᒪᔪᓂ ᐅᑭᐅᖅ 
2016/17−ᒥ, ᑕᒪᓐᓇᓕ ᓄᓇᕗᒻᒥᐅᓄᑦ ᐃᑲᔫᑎᒋᔭᐅᓚᐅᖅᑐᖅ ᒪᒥᓴᕐᓂᕐᒧᑦ ᐃᓅᓯᕆᒃᑑᓇᓱᐊᕐᓂᕐᒧᓪᓗ.  
 
ᐃᒻᒥᓃᖅᑎᑦᑎᑦᑕᐃᓕᓂᖅ ᐃᑲᔪᖅᓯᖅᑕᐅᓂᖓ − ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᓱᕐᖢᑎᒃ ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᒃᑯᓐᓂ ᐱᓕᕆᐊᖃᕐᓗᑎᒃ 
ᖃᔅᓯᑲᓪᓚᖕᓂᑦ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐊᑐᓕᖅᑎᑕᐅᔾᔪᑎᓂᒃ, ᐃᓚᐅᓪᓗᑎᒃ: ᐃᖕᒥᓃᕐᓂᓕᕆᓂᕐᒧᑦ 
ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒥ ᐊᔪᕈᓐᓃᕈᑎᒃᓴᓂᑦ ᑐᙵᕕᒋᓪᓗᒍ ᐱᓕᒻᒪᒃᓴᕐᓂᖅ ᐅᖃᖃᑎᒌᒃᓗᒃ! 
(ᓄᓇᕗᒻᒥ ᐃᓚᓕᐅᑎᔪᖅ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᕐᓂᖅ), 
ᐊᑦᑕᕐᓇᙱᑦᑐᒃᑯᑦ ᐅᖃᓪᓚᖕᓂᖅ, ᒪᒥᓴᐃᓂᕐᒧᑦ ᐃᑲᔪᖅᑎᑦ, ᑲᓇᑕᒥᐅᓄᑦ ᖁᑭᐅᑎᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕈᑎ, ᐊᒃᓱᕈᕐᓇᖅᑐᒃᑰᖅᑐᓄᓅᖓᔪᓄᑦ ᐱᓇᓱᖕᓂᕐᒥ ᐱᓕᒻᒪᒃᓴᕐᓂᖅ, 
ᐅᓄᖅᑐᓪᓗ. ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐱᓕᕆᐊᒃᓴᖃᖅᐳᑦ ᐃᑲᔪᖅᓱᕆᐊᖃᖅᖢᑎᒃ ᐃᓱᒪᒥᒍᑦ 
ᐊᔪᕈᑎᓕᖕᓂ ᐊᒻᒪ ᖃᓄᐃᙱᑦᑎᐊᕐᓂᕐᒥ ᓄᓇᕗᒥᐅᓄᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪ 
ᖃᓄᐃᙱᑦᑎᐊᕈᓯᕐᓄᑦ ᐅᔾᔨᕆᔭᐅᓕᖅᑎᑦᑎᕙᒡᓗᑎᒃ, ᐃᓕᓐᓂᐊᖅᑎᑦᑎᕙᒡᓗᑎᒃ, ᐱᓕᕆᑎᑦᑎᕙᒡᓗᑎᒃ, ᐊᒻᒪ 
ᑲᑐᔾᔨᖃᑎᒌᖃᑕᐅᕙᒡᓗᑎᒃ ᓄᓇᓕᖕᓂ ᐱᒋᐊᖅᑕᐅᓯᒪᔪᓂᒃ.  ᐊᐅᓚᑦᑎᓂᕐᒧᑦ ᑮᓇᐅᔭᐃᑦ 
ᐊᓯᒃᑲᓐᓂᖏᑦᑕᐅᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇᐅᔪᖅ ᐃᑲᔪᖅᓯᖅᐸᓪᓕᐊᒋᕗᑦ 
ᐃᒻᒥᓃᖅᑎᑦᑎᑕᐃᓕᒪᓂᕐᒥᒃ, ᐅᐃᕆᔾᔪᑎᖃᕐᓂᕐᒥᒃ, ᐊᒻᒪ ᒪᒃᑯᒃᑐᐃᑦ ᐊᐃᑉᐸᕇᒃᖢᑎᒃ ᐱᑲᒻᒪᓲᑦ 
ᑐᑭᓯᐅᒪᓂᖃᓕᖅᑎᑕᐅᓇᓱᖕᓂᖏᓐᓄᑦ ᐃᓕᓐᓂᐊᒐᒃᓴᓂᒃ.   
 
ᐊᕐᕌᒍᖏᓐᓂ 2018/19 ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐃᑲᔪᖅᓱᐃᖏᓐᓇᕐᖢᑎᒃ ᓄᓇᓕᖕᓂ 
ᐋᖅᑭᒃᓯᓗᑎᒃ ᓇᖕᒥᓂᕆᔭᖏᓐᓂ ᐃᖕᒥᓃᖅᑎᑦᑎᑕᐃᓕᒪᓂᕐᒥᒃ ᐸᕐᓇᐅᑎᓂᒃ, ᐊᑐᕐᓗᒍ ᓄᓇᓕᖕᓂ 
ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᓂᕐᓂ ᐃᑲᔪᖅᓱᐃᔾᔪᑎᓂᒃᓗ ᐱᓇᔪᒃᓗᑎᒃ ᑮᓇᐅᔭᖃᖅᑎᑕᐅᔾᔪᑎᓂᒃ.  
ᐱᓕᕆᐊᖃᕐᖢᑎᒃ ᐱᕙᓪᓕᐊᑎᑦᑎᓂᕐᒥᒃ ᓲᖑᓴᖃᑦᑕᕐᓂᒥᒃ ᐱᑦᑎᐊᙱᖃᑦᑕᕐᓂᕐᒥᒃᓗ ᐱᑎᑦᑎᑕᐃᓕᒪᓂᕐᒥᒃ 
ᐱᓕᕆᐊᒃᓴᒥᑦ ᐊᒫᖃᕐᖢᓂ ᐃᓄᐃᑦ ᐃᓕᖅᑯᓯᖏᓐᓄᑦ, ᐊᒥᓱᕈᕆᐊᕐᓗᒋᑦ ᓄᓇᓕᖕᓃᑦᑐᑦ ᐅᓄᕐᓂᖏᑦ 
ᐃᖅᑲᓇᐃᔭᓕᖅᑎᑦᑎᓂᒃᑯᑦ ᐅᓪᓗᓕᒫᖅᓯᐅᑎᓂᒃ ᐱᓕᒻᒪᒃᓴᐃᓂᕐᒧᑦ ᐊᐅᓚᑦᑎᔨᒥᒃ, ᐱᑎᑦᑎᓗᑎᒃ 
ᐃᖕᒥᓃᕐᓂᓕᕆᓂᕐᒧᑦ ᒪᒥᓴᐃᓂᕐᒥᒃ ᐱᓕᒻᒪᒃᓴᐃᓂᖅ, ᐃᓚᐅᓗᑎᒃ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ 
ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᕐᓂᖅ ᐊᒻᒪ ᐃᓱᒪᓕᕆᓂᕐᒧᑦ ᐃᓅᓕᓴᐃᓂᖅ ᐃᓄᖕᓂᒃ ᐊᒻᒪ 
ᐱᓕᒻᒪᒃᓴᖅᓯᒪᔪᓂᒃ ᐃᓚᒃᑲᓐᓂᖏᓐᓂ ᐱᓕᒻᒪᒃᓴᐃᔨᓂᑦ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ 
ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᕐᓂᖅ ᐊᒻᒪ ᐃᓱᒪᓕᕆᓂᕐᒧᑦ ᐃᓅᓕᓴᐃᓂᖅ.  ᒫᑦᓯ 2019-ᒥ, ᑲᑎᖦᖢᒋᑦ 
14 ᐅᖃᖃᑎᒌᒃᓄᒃᑕᖃᓚᐅᖅᑐᖅ! (ᓄᓇᕗᒻᒥ ᐃᓚᓕᐅᑎᔪᖅ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ 
ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᕐᓂᖅ) ᐃᓕᓐᓂᐊᓚᐅᑲᖕᓇᑦ ᐊᑐᖅᑎᑕᐅᓪᓗᑎᒃ ᓄᓇᕗᒻᒥ, 
ᐱᓕᒻᒪᒃᓴᐃᓪᓗᑎᒃ ᑲᑎᖦᖢᒋᑦ 103 ᐃᓄᖕᓂᒃ 7−ᓂᑦ ᐊᔾᔨᒌᖏᑦᑐᓂᒃ ᓄᓇᓕᖕᓂ. 
 2018-19 ᑮᓇᐅᔭᖅᑐᕈᑎᒃᓴᖅ: $1,760,047.00 



ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 2017-2019−ᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ 

ᓯᖓᐃᔪᓕᕆᓂᖅ ᐊᒻᒪ ᓄᑕᖅᑲᑦ ᖃᓄᐃᙱᑦᑎᐊᕈᓯᖏᑦ 
ᓯᖓᐃᔪᓕᕆᓂᖅ ᐊᒻᒪ ᓄᑕᖅᑲᑦ ᖃᓄᐃᙱᑦᑎᐊᕈᓯᖏᑦ ᐱᖓᓱᓂᒃ ᑕᐅᑐᓪᓗᐊᑕᖃᖅᑐᖅ: 
ᓯᖓᐃᔪᓕᕆᓂᖅ ᐊᒻᒪ ᖃᑕᙳᑎᒌᓄᑦ ᖃᓄᕿᙱᑦᑎᐊᕈᓯᖏᑦ, ᓄᑕᕋᓛᓄᑦ ᖃᓄᐃᙱᑦᑎᐊᕈᓯᖏᑦ, 
ᓄᑕᖅᑲᓄᓪᓗ ᖃᓄᐃᙱᑦᑎᐊᕈᓯᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓪᓗᑎᒃ ᐊᑐᒐᒃᓴᓂᒃ 
ᐃᑲᔪᖅᐸᒃᖢᑎᒃᓗ ᓄᓇᓕᖕᓂ ᐃᖅᑲᓇᐃᔭᖅᑎᓂᒃ ᐊᒃᑐᐊᓂᓕᖕᓄᑦ ᖃᓄᐃᙱᑦᑎᐊᕐᓗᑎᒃ 
ᕿᑐᕐᖓᒃᓴᖃᕐᓂᖏᓐᓂ, ᐃᕐᓂᓂᕐᓂ ᐃᕐᓂᐊᓂᓵᕈᑎᓂᒃᓗ ᐃᑲᔪᕐᓂᕐᒥᒃ, ᓯᓂᑦᑎᐊᕈᓐᓇᕐᓂᖅ, 
ᓄᑕᕋᐅᓂᖏᓐᓂ ᐋᓐᓂᐊᕇᒃᑯᓯᖅᑕᐅᓯᒪᓂᖅ, ᐊᖓᔪᖅᑳᖑᓂᓕᕆᓂᕐᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᑎᑦᑎᕙᒃᖢᑎᒃ ᓯᓂᑦᑎᐊᕈᓐᓇᐅᑎᓂᒃ, ᓄᓇᕗᒻᒥ ᓄᑕᕋᓛᓄᑦ ᐃᒡᓕᖕᓂᒃ, ᐃᓅᓵᖅᑐᓕᒫᓄᑦ 
ᓄᓇᕗᒻᒥᐅᓄᑦ, ᐊᒻᒪᓗᑦᑕᐅᖅ ᓄᑕᕋᓛᓕᕆᑦᑎᐊᕐᓂᕐᒥᒃ ᐃᕐᓂᐊᓂᓵᖅᑐᓄᓪᓗ ᐱᖁᑎᓂᒃ. ᑖᒃᑯᐊ 
ᖃᓄᐃᓕᐅᕈᑎᑦ ᐃᑲᔪᖅᑐᑦ ᐱᔭᕇᕈᑎᔪᓂᒃ 4, 5, ᐊᒻᒪ 6 ᒪᑭᒪᓂᖅ II.  2018-2019−ᒥ, ᐃᒪᓐᓇᐸᓗᒃ 
1,000 ᓄᑕᕋᓛᓄᑦ ᐃᒡᓕᑦ ᑐᓂᐅᖅᑲᐅᑕᐅᓪᓗᑎᒃ ᓄᓇᕗᒻᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓪᓗᑎᒃ 
ᐱᖓᓱᓂᒃ ᓄᑖᓂᒃ ᐃᓕᓐᓂᐊᕈᑎᒃᓴᓂᒃ ᖃᓄᐃᙱᑦᑎᐊᕐᓂᕐᒧᑦ ᐱᔭᒃᓴᓂᒃ ᖃᓄᐃᙱᑦᑎᐊᕐᓗᓂ 
ᕿᑐᕐᖓᒃᓴᖃᕐᓂᕐᒥ, ᐃᓱᒪᒃᑯᑦ ᖃᓄᐃᙱᑦᑎᐊᕈᑎᒃᓴᓂᒃ ᐋᖓᔮᕐᓇᖅᑐᓂᒃᓗ. 
 2017-18 ᑮᓇᐅᔭᖅᑐᕈᑎᒃᓴᖅ: $372,000 
 2018-19 ᑮᓇᐅᔭᖅᑐᕈᑎᒃᓴᖅ: $575,850 

ᐃᖃᓗᒃᑑᑦᑎᐊᕐᒥᑦ ᐃᓱᒪᓕᕆᔨᒃᑯᑦ 
ᐃᖃᓗᒃᑑᑦᑎᐊᕐᒥ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᖅ ᖁᓕᓂᒃ ᐃᒡᓕᖃᖅᐳᖅ ᒪᓂᒪᑎᑦᑎᓪᓗᓂᓗ ᓄᓇᓕᖕᓂ 
ᑲᒪᒋᔭᐅᓂᖏᓐᓂᒃ, ᑕᑯᔭᐅᕌᓂᒃᑐᓄᑦ ᐅᓪᓗᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ ᐅᐸᒍᑎᔪᓄᑦ ᐃᑲᔪᖅᓱᐃᓂᕐᒥᑦ 
ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐃᑲᔪᖅᑕᐅᔭᕆᐊᓕᖕᓄᑦ. ᑖᓐᓇ ᐱᓕᕆᕝᕕᒃ ᐊᑐᖅᑕᐅᔪᖅ ᖃᐅᔨᓴᕐᓂᕐᒧᑦ 
ᐊᒻᒪ ᑐᙵᕕᖃᖅᑎᑦᑎᑦᑎᐊᕐᓂᕐᒥᑦ ᐃᑲᔪᖅᑕᐅᔭᕆᐊᓕᖕᓂᒃ ᐅᔾᔨᕐᓇᖅᑐᓂᒃ ᐃᓱᒪᒃᑯᑦ ᐋᓐᓂᐊᕈᑎᖃᖅᑐᓄᑦ 
ᓄᓇᕗᒻᒥ ᑕᑎᖃᙱᓐᓂᖃᕐᓂᕐᒧᑦ ᑐᐊᕕᕐᓇᖅᑐᓕᕆᔨᓂᒃ ᐊᒻᒪ ᓄᓇᕗᒻᒥᐅᑕᐅᙱᑦᑐᓂᒃ 
ᑲᒪᒋᔭᖃᕈᓐᓇᕐᓂᕐᒥᒃ. ᑖᓐᓇ ᐱᓕᕆᕝᕕᒃ ᐱᔨᑦᑎᕋᕐᓂᖃᖃᑦᑕᕆᕗᖅ ᐃᑲᔪᖅᑕᐅᔭᕆᐊᓕᖕᓂᒃ 
ᐅᑎᖅᑎᑦᑎᓂᕐᒥᒃ ᐃᓇᖏᖅᑕᐅᓯᒪᔪᓄᑦ ᖃᓪᓗᓈᑦ ᓄᓇᖏᓐᓂ ᐱᓕᕆᕝᕕᖏᓐᓂᒃ.  ᐱᒋᐊᕐᖢᓂ ᒪᐃ 2, 
2017, ᐃᖃᓗᒃᑑᑦᑎᐊᕐᒥ ᐃᓱᒪᓕᕆᔨᒃᑯᑦ ᐅᓂᒃᑎᑦᑎᓪᓗᑎᒃ ᑲᑎᖦᖢᒋᑦ 82 ᑲᒪᒋᔭᖏᓐᓂ; 49%−ᐸᓗᑦ 
ᐊᓯᐊᓄᐊᖅᑕᐅᓪᓗᑎᒃ ᑐᐊᕕᕐᓇᖅᑐᒃᑯᑦ. 
2017-18 ᑮᓇᐅᔭᖅᑐᕈᑎᒃᓴᖅ: $3,646,000 
2018-19 ᑮᓇᐅᔭᖅᑐᕈᑎᒃᓴᖅ: $3,646,000 
 
ᐃᓄᙳᐃᓂᖅ 
ᐅᖃᖅᑎᑦᑎᔩ, ᐃᓄᙳᐃᓂᖅ ᑕᐃᔭᐅᓯᒪᔪᖅ ᐊᑐᖅᑕᐅᕙᖕᓂᖓᓂᒃ 'ᐃᓄᐃᑦ ᐊᒃᓱᕉᑎᒋᕙᒃᑕᖓᑦ ᐃᓄᖕᒧᑦ 
ᐊᑕᐅᓯᕐᒧᑦ ᐃᓅᓯᓕᒫᖓᓄᑦ ᑐᕌᖓᓪᓗᓂ, ᐱᔪᓐᓇᕐᓂᖃᑦᑎᐊᖅᑐᓂᒃ ᐃᑲᔪᕈᓐᓇᖅᑐᓂᒡᓗ ᐃᓄᓕᐅᕐᓂᕐᒧᑦ 
ᐱᓇᓱᐊᕐᓂᐅᓪᓗᓂ.  ᐊᑐᐊᒐᐅᔪᕐᓕ ᐃᓄᒃ ᑐᙵᕕᖃᑦᑎᐊᕋᓗᐊᕐᒪᖔᑦ ᐊᒻᒪ ᐅᒃᐱᕈᓱᒍᓯᖃᕐᒪᖔᑦ 
ᑐᑭᒧᐊᒍᑎᒃᓴᓄᑦ ᐱᐅᔪᒧᑦ ᑐᕌᒐᖃᖁᓪᓗᒍ ᐃᓄᒃ. ᐃᓄᙳᐃᓂᖅ ᓴᖅᑭᑎᑕᐅᙱᓐᓇᕐᖢᓂ ᑲᑎᒪᕕᒃᔪᐊᕐᓇᓄᑦ 
ᑲᑎᔾᔪᑎᓂᒃ ᐊᖅᑯᑕᐅᓪᓗᐊᕐᓂᖓᓂᒃ ᒥᒃᖠᒋᐊᖅᑎᓪᓗᒍ ᐊᔪᖅᓴᕐᓂᖅ ᓄᓇᕗᒻᒥ.   ᐃᓄᓕᕆᔨᒃᑯᑦ 
ᐱᑎᑦᑎᓪᓗᑎᒃ ᑮᓇᐅᔭᖃᖅᑎᑦᑎᔾᔪᑎᓂᒃ ᖃᐅᔨᒋᐊᕐᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᕕᖕᒧᑦ 
ᐱᑎᑦᑎᓗᑎᒃ ᐃᓕᓐᓂᐊᖅᑎᑦᑎᔨᒥᒃ ᐱᓕᒻᒪᒃᓴᕐᓗᒍ ᐱᓕᒻᒪᒃᓴᐃᔨ ᐃᓄᙳᐃᓂᖅ ᐃᓕᓐᓂᐊᕐᓇᓂ 
ᓄᓇᓕᖕᓄᓪᓗ ᐃᑲᔪᕐᓗᒍ ᐊᖓᔪᖅᑳᖑᓂᕐᒥᒃ ᐃᓕᓐᓂᐊᕐᓇᓂᑦ. 
2017-18 ᑮᓇᐅᔭᖅᑐᕈᑎᒃᓴᖅ: 228,000 
2018-19 ᑮᓇᐅᔭᖅᑐᕈᑎᒃᓴᖅ: 243,000 
 
ᐃᓚᒌᓄᑦ ᐋᓐᓂᖅᓱᖅᑕᐅᕙᒃᑐᓄᑦ ᐱᔨᑦᑎᕋᐅᑏᑦ 

ᐃᓄᓕᕆᔨᒃᑯᑦ ᑮᓇᐅᔭᖅᑎᑦᑎᔨᐅᒋᕗᑦ ᑕᓪᓕᒪᓂᒃ ᕿᒫᕝᕕᖕᓂᒃ ᖃᑕᙳᑎᒌᓄᑦ ᑐᕌᖓᓪᓗᑎᒃ ᓄᓇᕗᒻᒦᑦᑐᓄᑦ 
ᑖᒃᑯᐊ ᑐᑭᒧᐊᒃᑕᐅᕙᒃᖢᑎᒃ ᓴᐃᓕᕕᒃ ᑎᒥᖁᑖᓄᑦ.  ᑖᒃᑯᐊ ᕿᒫᕝᕖᑦ ᐊᑦᑕᕐᓇᙱᑦᑐᒦᑎᑦᑎᓲᑦ ᖃᑕᙳᑎᒌᓄᑦ 
ᑐᐊᕕᕐᓇᖅᑐᒃᑯᑦ ᐃᓂᒃᓴᖅᑖᕆᐊᓕᖕᓄᑦ ᐊᕐᓇᓄᑦ ᓄᑕᖅᑲᓄᓪᓗ ᐊᒃᑐᖅᑕᐅᓯᒪᔪᐃᑦ 
ᐋᓐᓂᖅᓯᕆᖃᑦᑕᐅᑎᓂᕐᒧᑦ.  ᐅᑭᐅᖅ 2017-18−ᒥ, ᐃᒡᓕᖃᖅᑎᑦᑎᔪᓐᓇᖅᑐᑦ ᕿᒫᕕᖕᓂ ᐃᖃᓗᖕᓂ 2018-
19, ᑲᖏᖅᖠᓂᖅ 21, ᐃᖃᓗᒃᑑᑦᑎᐊᖅ 7, ᖁᕐᓗᖅᑐᖅ 4, ᐊᒻᒪ ᑰᒑᕈᒃ 7−ᓂᒃ.  ᐃᓅᓯᓕᕆᔭᐅᓂᖅ 
ᐃᓕᓐᓂᐊᕐᓂᕐᓗ ᐱᓕᕆᐊᖑᓲᖑᔪᑦ ᐊᓂᒍᐃᓇᓱᐊᖅᑎᓪᓗᒋᑦ ᖃᑕᙳᑎᒌᑦ ᐋᓐᓂᖅᓱᖃᑦᑕᐅᑎᖃᑦᑕᕐᓂᕐᒥᒃ 
ᖃᓄᑐᐃᓐᓇᕐᓗ ᐃᑲᔪᖅᓯᖅᑕᐅᓐᓇᖅᖢᓂ ᐃᓅᓯᕆᒃᑑᓇᓱᐊᕐᓂᕐᒧᑦ ᖃᑕᙳᑎᒌᖑᔪᑦ.  
2017-18 ᑮᓇᐅᔭᖅᑐᕈᑎᒃᓴᖅ: $3,054,000 
2018-19 ᑮᓇᐅᔭᖅᑐᕈᑎᒃᓴᖅ: $3,277,000 
 
ᐃᑲᔪᖅᓯᕐᓂᕐᒧᑦ ᐊᖏᕈᑏᑦ ᐃᓐᓇᕈᓕᓵᖅᑐᓄᑦ ᑲᒪᒋᔭᐅᔭᕆᐊᓕᖕᓄᑦ 
ᓱᕈᓯᕐᓄᑦ  ᖃᑕᙳᑎᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ ᐊᔪᙱᑎᑦᑎᕗᖅ ᐃᓄᖕᓂᒃ 
ᐃᑲᔪᖅᑕᐅᖏᓐᓇᕆᐊᓕᖕᓂᒃ ᐃᓄᓕᕆᔨᒃᑯᓄᑦ ᐃᑲᔪᖅᑕᐅᒃᑲᓐᓂᕈᒪᒃᐸᑦ ᐃᓐᓇᕈᓕᓵᕐᓂᕐᒧᑦ 

ᐃᓄᑑᓕᒻᒪᒃᓴᕐᓂᖓᓂ, ᐅᑭᐅᖃᓕᕋᓱᐊᕐᓂᖏᓐᓂ 26−ᓂᒃ.  ᐊᑯᓂᐅᓂᖅᓴᒃᑲᓐᓂᕐᒧᑦ ᐃᑲᔪᖅᓯᖅᑕᐅᓂᕐᒧᑦ 
ᐊᖏᕈᑏᑦ ᐋᖅᑭᒃᑕᐅᕙᓪᓕᐊᓲᑦ ᖃᑕᙳᑎᒌᖑᔪᑦ ᐅᖃᕐᕕᐅᓪᓗᑎᒃ ᖃᓄᖅᑑᖃᑎᒋᔭᐅᓪᓗᑎᒡᓗ ᐊᒻᒪ 
ᐃᓐᓇᕈᓕᓵᖅᑐᑦ ᖃᓄᖅ ᐃᓱᒪᓕᐅᕈᑕᐅᕙᒃᑭᓪᓗᑎᒃ ᐱᔨᑦᑎᕋᕆᐊᖃᕐᒪᖔᑕ ᓲᕐᓗ ᐃᓅᓯᓕᕆᔭᐅᓗᑎᒃ, 
ᕿᑐᕐᖓᖃᕐᓂᕐᒧᑦ ᑲᒪᑦᑎᐊᕋᓱᐊᕐᓂᕐᒥᒃ, ᑮᓇᐅᔭᑎᒍᑦ ᐃᑲᔪᖅᓯᖅᑕᐅᓂᖅ, ᐃᒥᐊᓗᖕᒧᑦ 
ᐋᖓᔮᕐᓇᖅᑐᓄᓪᓘᓃᑦ ᒪᒥᓴᕐᓂᖅ, ᐅᕝᕙᓘᓃᑦ ᐃᓅᓕᓴᐅᑎᓄᑦ ᓈᒻᒪᒃᓴᙱᓐᓂᕐᒥᒃ.  17 ᐃᓐᓇᕈᓕᓵᖅᑐᑦ 
ᐃᑲᔫᓯᐊᕐᖢᑎᒃ ᑕᕝᕙᙵᑦ ᐃᓕᓐᓂᐊᕈᑎᒥᒃ 2017-18 ᐊᒻᒪ 19 ᐃᓄᐃᑦ 2018-19  
ᑮᓇᐅᔭᖅᑑᑎᒃᓴᑦ: ᑖᓐᓇᓕ ᑮᓇᐅᔭᖃᖅᑎᑕᐅᔪᖅ ᐊᖏᕐᕋᒥ ᐸᖅᑭᔭᐅᔭᕆᐊᓖᑦ ᑮᓇᐅᔭᖅᑑᑎᖏᑎᒍᑦ 

ᓄᓇᓕᓐᓂ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᑦ 
ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᑦ ᐱᓇᓱᐊᖅᐸᒃᑐᑦ ᐱᕋᔭᖕᓂᒃ ᐃᖅᑲᖅᑐᐃᕕᒃᑰᖅᑎᑦᑎᑦᑕᐃᓕᓪᓗᑎᒃ 
ᐊᓯᐊᒍᖔᖅ ᐋᖅᑭᒃᓯᓇᓱᖃᑎᒋᓪᓗᒋᑦ. ᐃᑲᔪᖅᓯᖅᐸᒃᑐᑦ ᐱᕋᔭᒃᓯᒪᔪᓂᒃ ᐱᕋᔭᒃᑕᐅᔪᕕᓂᕐᓂᒡᓗ 
ᐋᖅᑭᒃᓯᖃᑎᒋᓇᓱᐊᖅᖢᒋᑦ ᐊᑐᐊᒐᑎᒎᖅᖢᑎᒃ ᐱᔭᕆᐊᓕᖏᓐᓂᒃ ᐃᑲᔪᖅᑕᐅᓪᓗᑎᒃ (ᐱᕋᔭᒃᓯᒪᔪᖅ, 
ᐱᕋᔭᒃᑕᐅᓯᒪᔪᖅ ᓄᓇᓕᖕᒥᐅᓪᓗ) ᑲᑎᖃᑎᒋᔭᐅᕙᒃᖢᑎᒃ ᐊᑑᑎᖃᖅᑐᒃᑯᑦ ᓯᕗᒧᐊᒍᑎᒃᓴᓕᐅᖅᑕᐅᓪᓗᑎᒃ.  
ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᑦ ᐱᔾᔪᑕᐅᔪᓂᒃ ᖃᓄᐃᒻᒪᑦ ᐱᕋᔭᒃᐸᖕᒪᖔᖅ ᐃᓅᔪᖅ ᑐᑭᓯᔭᓇᓱᓲᖑᔪᖅ 
ᓄᖅᑲᖅᑎᑕᐅᔪᓐᓇᖅᑲᖦᖤᕆᐊᒃᓴᖅ, ᑖᓐᓇ ᐱᕋᔭᓚᐅᖅᓯᒪᔪᕕᓂᖅ ᓵᑕᐅᓪᓗᓂ ᑭᐅᔭᕆᐊᖃᖅᑎᖦᖢᒍ 
ᐱᓂᕐᓗᒍᑎᒋᓚᐅᖅᑕᖓᓄᑦ. ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᑦ, ᐱᓕᕆᖃᑎᖃᖅᖢᑎᒃ ᓄᓇᓕᖕᒥ 
ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓂᒃ ᐸᕐᓇᒃᐸᒃᖢᑎᒃ, ᐸᕐᓇᐃᓪᓗᑎᒃ ᐋᖅᑭᒃᓯᔨᐅᓪᓗᑎᒡᓗ 
ᐱᕋᔭᒃᑕᐃᓕᒪᓂᕐᒧᑦ/ᒪᒥᓴᕐᓂᕐᒧᑦ ᐃᖏᕐᕋᑎᑦᑎᕙᒃᖢᑎᒃ ᐃᓚᐅᕝᕕᐅᔪᓐᓇᖅᐸᒃᖢᑎᒡᓗ ᓄᑕᖅᑲᓄᑦ, 
ᒪᒃᑯᒃᑐᓄᑦ ᐊᒻᒪ ᖃᑕᙳᑎᒌᓄᑦ. ᓄᓇᓕᖕᒥ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐃᓕᓐᓂᐊᕐᓂᖃᓲᖑᔪᑦ 
ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᑎᒍᑦ ᑲᑐᔾᔨᖃᑎᖃᕈᓐᓇᕐᓂᕐᒥᒃ ᐊᒻᒪ ᐃᓚᓕᐅᔾᔨᓂᕐᒥᒃ ᐊᑐᖅᖢᑎᒃ 
ᐱᓂᕐᓗᒃᑕᐅᓯᒪᔪᖅ ᐃᓚᒋᔭᐅᓪᓗᓂ, ᐱᕋᔭᒃᑐᕕᓃᑦ ᐊᒻᒪ ᓄᓇᓕᖕᒥᐅᖑᖃᑕᐅᔪᑦ.  ᑐᕌᒐᖃᕋᓱᐊᖅᑐᕐᓕ 
ᒪᒥᓴᕐᓂᖃᕐᓗᑎᒃ ᓄᓇᓕᖕᒥᐅᖑᖃᑎᒌᑦ ᐃᓚᒌᖕᓂᕐᒧᑦ ᓯᖁᑦᑎᖅᑕᐅᓕᖅᑐᓂᒃ 
ᐱᕋᔭᓚᐅᖅᑐᕕᓂᕐᒥᖓᖅᑐᓂᒃ.  
 
ᐃᓚᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 
ᓄᓇᓕᖕᒥ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐱᓕᕆᐊᖏᑕ ᐃᓚᖓ ᐊᑐᕆᐊᖃᓲᖑᖕᒪᑕ ᐃᓚᒌᓐᓄᑦ 
ᓂᖓᖅᑕᐅᑦᑕᐃᓕᒪᓂᕐᒧᑦ ᐱᖁᔭᖅ ᓯᕗᓪᓕᖅᐹᒥ ᐊᑦᑕᕐᓇᖅᑐᒦᑦᑐᓐᓃᕆᐊᖃᕐᒪᑕ ᐋᓐᓂᖅᓱᖅᑕᐅᖃᑦᑕᓲᑦ 
ᖃᓄᐃᙱᒃᑲᓗᐊᕐᒪᖔᑕ. ᐃᖅᑲᖅᑐᐃᕕᓕᕆᔨᒃᑯᓐᓂ ᐱᓕᕆᔩᑦ ᐃᑲᔪᓲᖑᔪᑦ ᐱᕋᔭᒃᑕᐅᔪᕕᓂᕐᓂᒃ 
ᑐᒃᓯᕋᐅᑎᓕᐅᖃᑎᒋᓪᓗᒋᑦ ᐃᖅᑲᖅᑐᐃᔨᕋᓛᕐᒥᒃ ᑎᓕᐅᖅᑐᕈᑎᒥᒃ ᐱᓇᔪᖃᑎᒋᓪᓗᒋᑦ ᑐᐊᕕᕐᓇᖅᑐᒃᑯᑦ 
ᐸᖅᑭᔭᐅᔾᔪᑎᒥᒃ ᐅᕝᕙᓘᓃᑦ ᓄᓇᓕᖕᒥᐅᑦ ᐸᖅᑭᔭᐅᔾᔪᑎᖓᓂᒃ.  ᑐᐊᕕᕐᓇᖅᑐᑎᒍᑦ ᐸᖅᑭᔭᐅᔾᔪᑎᒥᒃ 
ᑎᓕᐅᖅᑐᕈᑏᑦ ᐊᑐᖅᑕᐅᓲᖑᔪᑦ ᑎᒥᒃᑯᑦ ᐱᓂᕐᓗᒃᑕᐅᔪᖃᖅᑎᓪᓗᒍ ᓄᖅᑲᖅᑎᑦᑎᔾᔪᑎᒥᒃ ᑕᒪᐃᓐᓂᓗ 
ᐱᓕᕆᐊᖑᔫᒃ "ᐊᓂᒍᐃᔾᔫᒥᓚᐅᕐᓗᑎᒃ" ᐃᓱᒪᓕᐅᖃᑎᒋᔭᐅᕙᒃᖢᑎᒃ ᖃᓄᐃᓕᐅᒃᑲᓐᓂᕆᐊᖃᕐᒪᖔᕐᒥ. 
ᐱᒻᒪᕆᐅᓂᕆᔭᖓᓕ ᑐᐊᕕᕐᓇᖅᑐᑎᒍᑦ ᐸᖅᑭᔭᐅᔾᔪᑎᒥᒃ ᑎᓕᐅᖅᑐᕈᑎᐅᔪᖅ ᐱᓂᕐᓗᒃᓯᒪᔪᒧᑦ 
ᐃᒪᓐᓇᐅᔭᕆᐊᖃᖅᖢᓂ "ᐅᓗᕆᐊᖅᓵᕆᙱᓪᓗᓂ, ᓂᙵᒃᓴᐃᑲᑕᙱᓪᓗᓂ ᐅᕝᕙᓘᓃᑦ 
ᐸᒡᕕᓴᒃᓯᑲᑕᙱᓪᓗᓂ". ᐃᓄᐃᑦ ᑐᒃᓯᕋᕈᓐᓇᓲᖑᖕᒥᔪᑦ ᓄᓇᓕᖕᓂ ᐸᖅᑭᔭᐅᔾᔪᑎᒥᒃ ᑕᕝᕘᓇᓕ ᑕᐃᒪ 
ᐅᒃᐱᕆᔭᐅᓂᖃᑦᑎᐊᖅᑐᒥᒃ ᓄᓇᓕᖕᒥᐅᑕᕐᒥᒃ ᐃᑲᔪᖅᑎᖃᖅᖢᑎᒃ ᓈᒻᒪᙱᓕᐅᕈᑎᒥᒃ 
ᐋᖅᑭᒃᓯᓇᓱᐊᓲᖑᓪᓗᑎᒃ ᐱᔪᒪᓂᑎᒃ ᒪᓕᒃᖢᒍ (ᐊᑭᓕᖅᓱᖅᑕᐅᙱᑦᑐᑦ). ᓄᓇᓕᖕᓂ ᐸᖅᑭᔭᐅᔾᔪᑎᒥᒃ 
ᑎᓕᐅᖅᑐᕈᑎᑖᖅᓯᒪᔪᑦ ᐃᑲᔪᖅᑕᐅᓲᖑᔪᑦ ᐊᐃᑉᐸᕆᔭᖏᓐᓂᒃ ᑲᑎᙵᖃᑎᖃᐃᓐᓇᕈᒪᒃᐸᑕ ᐃᓅᓯᓕᕆᔨᒧᑦ 
ᐃᑲᔪᖅᑕᐅᓕᕐᓗᑎᒃ ᐊᒻᒪ ᐋᓐᓂᕈᑕᐅᓯᒪᔪᑦ ᒪᒥᓴᕈᑕᐅᓗᑎᒃ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᖃᓄᖅ 
ᓈᒻᒪᖕᓂᖅᓴᒃᑯᑦ ᐊᖏᖃᑎᒌᙱᓐᓃᑦ ᐊᑲᐅᓯᕙᓪᓕᐊᔪᓐᓇᕐᒪᖔᑕ. 
 
ᓄᓇᓕᕋᓛᖃᕐᕕᒃ 
ᐱᕋᔭᒃᑎᐅᔪᑦ ᐊᐅᓪᓛᖅᓯᒪᓗᑎᒃ ᓄᓇᓕᕋᓛᒥ ᖃᑕᙳᑎᒌᓂ ᐃᓚᒋᔭᐅᓕᖅᓯᒪᓗᑎᒃ ᒪᒥᓴᖅᐸᒡᓗᑎᒃ ᐊᒻᒪ 
ᐊᒡᖓᒧᑦ ᐱᓕᕆᔪᓐᓇᖅᓯᓗᑎᒃ. ᐱᔭᕆᐊᑭᓐᓂᖅᓴᒥ ᑎᒍᔭᐅᓯᒪᕝᕕᖕᒦᑐᑦ ᐱᔪᓐᓇᕈᑎᒃ ᓄᓇᓕᕌᓛᖃᕐᕕᖕᒧᑦ 
ᑭᒻᒥᕈᕐᒥ ᖃᒪᓂ'ᑐᐊᒥᓘᓃᑦ ᐊᐅᓪᓚᖅᓯᒪᔪᓐᓇᓲᑦ ᐱᓇᓱᐊᕈᓯᕐᓂᒃ ᒪᕐᕈᖕᓂᒃ ᑎᑭᓪᓗᒍ ᐊᕐᕕᓂᓕᖕᓄᑦ 
ᑕᖅᑭᓄᑦ ᖃᑕᙳᑎᒌᓂᒃ ᐃᓚᒋᔭᐅᓪᓗᑎᒃ ᒪᒥᓴᖃᑦᑕᓲᖑᓪᓗᑎᒃ ᐊᒻᒪ ᐃᓄᐃᑦ ᐃᓕᖅᑯᓯᖏᑦᑎᒍᑦ 
ᐊᔪᕈᓐᓃᖅᓴᖅᐸᒃᖢᑎᒃ ᐅᑭᐅᓕᒫᖅ ᐊᐅᔭᓕᒫᖅ ᐃᓅᔾᔪᑎᓂᒃ ᖃᐅᔨᒪᓂᖅᑖᖅᑎᑕᐅᓪᓗᑎᒃ. 

ᑐᔪᕐᒥᐊᕆᔭᐅᖃᑦᑕᕐᓂᑯᐃᑦ ᐃᓅᖃᑎᖃᐃᓐᓇᖃᑦᑕᖅᓯᒪᔪᑦ ᑲᒪᔨᒋᓚᐅᖅᓯᒪᔭᒥᓂᒃ 
ᐱᐊᓂᒃᓯᓯᒪᓕᕋᓗᐊᕌᖓᒥᒃ ᑎᓕᐅᖅᑐᕈᑎᖏᓐᓂᒃ. 
ᑮᓇᐅᔭᖅᑐᕈᑎᒃᓴᖅ: $1,295,000 
 
ᑲᖏᕐᖠᓂᕐᒥ ᒪᒥᓴᕐᕕᒃ 
ᓄᓇᓕᖕᒥᐅᑦ ᐃᓚᐅᖃᑕᐅᓂᕆᔭᖏᑦ ᐱᒻᒪᕆᐊᓘᕗᖅ ᑎᒍᔭᐅᓯᒪᕝᕕᖕᒥ ᑐᕌᒐᖃᖅᑐᒥᒃ ᒪᒥᓴᕐᓂᕐᒥᒃ. 
ᑎᒍᔭᐅᓯᒪᕝᕕᒃ 48−ᓂᒃ ᐃᒡᓕᖃᖅᑐᖅ ᑲᖏᖅᖠᓂᕐᒥ ᑐᙵᓵᕆᓲᖑᔪᑦ ᓄᓇᓕᖕᒥᐅᓂᒃ 
ᐃᓚᐅᖃᑕᐅᖁᔨᓪᓗᑎᒃ ᑎᒍᔭᐅᓯᒪᔪᓂᒃ ᒪᒥᓴᕐᓂᖃᓕᕌᖓᑕ ᐃᑲᔪᖅᓯᕋᓱᐊᕐᓗᒋᑦ ᐃᓄᖏᑦ. 
ᑕᒪᕐᒥᑲᓴᑦᑎᐊᖅ ᐃᖅᑲᓇᐃᔭᖅᑎᐅᔪᑦ ᒪᒥᓴᕐᕕᖕᒥ ᐃᓄᒃᑎᑑᖃᑦᑕᖅᑐᑦ, ᐊᒻᒪ ᒪᒥᓴᕐᓂᖏᑕ ᐃᓚᒋᓪᓗᓂᐅᒃ 
ᐃᓐᓇᕐᓂᒃ ᖃᐃᖁᔨᓲᖑᔪᑦ ᓄᓇᓕᖕᒥᐅᓂᒡᓗ ᐃᓕᓐᓂᐊᖅᑎᑦᑎᔪᓐᓇᖅᑐᓂᒃ ᐃᓕᖅᑯᓯᑐᖃᒃᑯᑦ 
ᓄᑖᖑᒐᓗᐊᒃᑯᓪᓗ ᐊᔪᙱᔾᔪᑎᑖᖅᑎᑕᐅᓪᓗᑎᒃ.  296 ᑎᒍᔭᐅᓯᒪᔪᑦ ᓄᓇᕗᒻᒥᐅᑦ 
ᐱᔨᑦᑎᕋᖅᑕᐅᖃᑦᑕᓚᐅᖅᑐᑦ 2017-18−ᒥᑦ ᐃᓅᓯᕆᓂᐊᖅᑕᖏᓐᓄᑦ ᓄᓇᖓᓐᓄᑦ ᐅᑎᕈᑎᒃ 
ᒪᑭᑕᔾᔪᑎᒋᔪᓐᓇᖅᑕᖏᓐᓂᒃ. 
ᑮᓇᐅᔭᖅᑐᕈᑎᒃᓴᖅ: $6,770,000 

ᐅᑕᖅᑭᕕᒃ ᐊᒻᒪ ᐃᓚᕗᑦ ᐃᒡᓗᕐᔪᐊᖏᑦ 
ᐊᑯᓐᓂᖅᓱᖅᑐᑦ ᐃᒡᓗᕐᔪᐊᑦ (ᑎᒍᔭᐅᓯᒪᔪᓐᓃᖅᑑᒐᓗᐊᑦ ᓄᓇᒥᖕᓄᑦ ᐅᑎᙱᑦᑐᑦ ᓱᓕ) ᐊᒡᒍᖅᑐᖅᓯᒪᔪᓂ 
ᐱᑕᖃᖅᖢᑎᒃ ᒪᒥᓴᕐᓂᕐᒥᒃ ᐊᒻᒪ ᐃᑲᔪᖅᑕᐅᒃᑲᓐᓂᕐᓂᕐᒥᒃ ᐱᓕᕆᐊᖃᓲᖑᓪᓗᑎᒃ. ᐱᔭᕆᐊᑭᑦᑐᒥ 
ᑎᒍᔭᐅᓯᒪᓲᑦ ᓇᔪᖅᐸᖕᒪᑕ ᐃᓕᖅᑯᓯᓕᖕᓂᒃ ᐃᒡᓗᕐᔪᐊᓂᒃ ᖃᓄᐃᓕᐅᖅᐸᒃᖢᑎᒃ ᖃᔅᓯᒧᐊᕌᖓᑦ 
ᐃᖃᓗᖕᓂ ᖁᕐᓗᖅᑐᒥᓘᓃᑦ ᒪᒥᓴᕐᓂᖃᓲᑦ, ᓄᑖᓂᒃ ᐊᔪᙱᔾᔪᑎᑖᖅᐸᒃᖢᑎᒃ, ᓄᓇᓕᖕᓂ ᐃᑲᔫᑎᓂᒃ 
ᐊᑐᖅᖢᑎᒃ, ᓄᓇᓕᖕᓂᓗ ᐃᖅᑲᓇᐃᔭᕈᓐᓇᖅᐸᒃᖢᑎᒃ ᐃᖅᑲᖅᑐᐃᕕᒃᑯᑎᒍᑦ ᑎᓕᐅᖅᑐᕈᑎᒥᓂᒃ 
ᐱᐊᓂᒐᓱᖕᓂᕐᒥᓂ. ᐊᑕᖏᖅᖢᒋᑦ, 54 ᑎᒍᔭᐅᓯᒪᔪᑦ ᐃᖃᓗᐃᑦ ᐅᑕᖅᑭᕕᐊᓃᓚᐅᖅᑐᑦ 14-ᖑᓪᓗᑎᒃ, ᐊᒻᒪ 
51−ᔪᑦ ᐱᔨᑦᑎᕋᖅᑕᐅᒪᐅᕐᒥᔪᑦ ᐃᓚᕗᑦ ᐃᒡᓗᕐᔪᐊᖓᓂ ᑕᕝᕙᓂᓕ 12-ᓂᒃ ᐃᒡᓕᖃᖅᖢᓂ 
ᑲᒪᒋᔭᐅᓚᐅᖅᓯᒪᓪᓗᑎᒃ 2017-18-ᒥ. 
ᑮᓇᐅᔭᖅᑑᑎᒃᓴᑦ:   ᐅᑕᖅᑭᕕᒃ - $1,588,000 
 ᐃᓚᕗᑦ - $2,044,000 
 
ᖃᓄᐃᙱᑦᑐᓐᓃᖅᑎᑦᑎᕙᓪᓕᐊᓂᕐᒧᑦ ᒪᓕᒐᓕᕆᓂᕐᒧᑦ ᐱᓕᕆᐊᖑᕙᒃᑐᖅ  
ᐱᓕᕆᕝᕕᐅᔪᖅ ᖃᐅᔨᓴᕐᒪᑦ ᖃᓄᖅ ᐊᑐᖔᕈᓐᓇᕋᔭᕐᒪᖔᕐᒥᒃ ᐱᕋᔭᓐᓂᓕᕆᓂᕐᒧᑦ ᐱᕋᔭᑦᑐᒥᓂᐅᔪᓄᑦ 
ᐋᙵᔮᕐᓇᖅᑐᓄᑦ ᐊᔪᕈᑎᖃᖅᑎᓪᓗᒋᑦ, ᐃᓱᒪᒃᑯᑦ ᐋᓐᓂᐊᖅᑎᓪᓗᒋᑦ, ᐊᒻᒪᓗ/ᐅᕝᕙᓘᓐᓃᑦ 
ᐃᓱᒪᖃᑦᑎᐊᙱᑦᑐᑦ (ᓲᕐᓗᒃ ᓯᖓᐃᔭᐅᑎᓪᓗᒋᑦ ᐊᓈᓇᖏᑦ ᐃᒥᓗᐊᖃᑦᑕᕐᓂᑰᓂᖏᑦ 
ᐃᓕᖅᑯᓯᖅᓱᑦᑎᐊᙱᑦᑐᑦ) ᐱᕋᔭᔾᔪᑎᒋᔭᒥᓂᕆᓪᓗᓂᐅᒃ ᐊᔪᕈᑎᖓ ᐱᓪᓗᒍ. ᖃᐅᔨᒪᔾᔪᑎᖃᕐᖢᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓗᓕᖏᓐᓂ, ᖃᓄᐃᙱᑦᑐᓐᓃᖅᑎᑦᑎᕙᓪᓕᐊᓂᕐᒧᑦ ᒪᓕᒐᓕᕆᓂᕐᒧᑦ ᓯᕗᓪᓕᖅᐹᒥᒃ 
ᖃᐅᔨᓴᕐᓂᐅᔪᒥᒃ ᐱᓕᕆᐊᒃᓴᖅ ᐱᑎᑦᑎᓪᓗᓂ ᐃᓅᓯᓕᕆᓂᕐᒥᒃ, ᐃᓕᖅᑯᓯᒃᑯᑦ ᐱᓕᕆᐊᒃᓴᓕᕆᓂᕐᓂ 
ᐊᓯᖏᓐᓂᒃᓗ ᖃᓄᐃᓕᐅᕈᑎᓂᒃ ᑐᕌᖅᑐᓂᑦ ᐃᑲᔪᕐᓗᒋᑦ ᐱᕋᔭᒃᓯᒪᔪᑦ ᐋᖅᑭᒍᑎᓗᑎᒃ ᐱᔾᔪᑎᖏᓐᓂ (ᓲᕐᓗ 
ᐅᐃᕿᓯᒪᔭᖃᕐᓂᖅ, ᓂᙵᐅᒪᓂᖅ, ᐊᒃᓱᕈᕐᓇᖅᑐᒃᑰᕐᓂᖅ) ᐱᑎᑦᑎᔪᓂᒃ ᐱᕋᔭᖕᓂᕐᒧᑦ ᐃᓕᖅᑯᓯᖃᕐᓂᕐᓂ, 
ᑎᒍᔭᐅᓯᒪᔾᔪᑕᐅᖃᑦᑕᖅᑐᓂ. ᑖᓐᓇ ᐊᑐᓕᖅᑎᑕᐅᔾᔪᑎ ᒫᓐᓇ ᑮᓇᐅᔭᖃᖅᑎᑕᐅᔪᖅ ᒐᕙᒪᑐᖃᒃᑯᓐᓂ 
(ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᑲᓇᑕᒥ) ᐊᒻᒪ ᓄᓇᕗᒻᒥ ᒐᕙᒪᖓᑕ (ᒪᓕᒐᓕᕆᔨᒃᑯᑦ ᐊᒻᒪ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ). 2018-2019−ᒥ, ᒪᓕᒐᓕᕆᔨᒃᑯᑦ ᐋᖅᑭᒃᓯᓪᓗᑎᒃ ᐱᓕᕆᐊᒃᓴᒥᑦ, 
ᐃᖅᑲᓇᐃᔭᓕᖅᑎᑦᑎᓂᕐᒥᒃ ᐱᓕᒻᒪᒃᓴᕐᖢᒋᓪᓗ ᐃᖅᑲᓇᐃᔭᖅᑎᖏᑦ, ᐱᖁᑎᓂᒃᓗ ᐱᕙᒌᖅᓯᓪᓗᑎᒃ 
ᐱᓕᕆᐊᒃᓴᐅᑉ ᐃᓕᔭᐅᓂᖓᓄᑦ ᐄᐳᕈ 1, 2019.  
2018-19 ᑮᓇᐅᔭᖅᑐᕈᑎᒃᓴᖅ: 250,000 

ᖃᐅᔨᔾᔪᑕᐅᔪᓐᓇᖅᑐᓂᒃ ᐅᓂᒃᑲᐅᓯᖃᕐᓂᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖑᔭᕆᐊᓖᑦ ᒪᑭᒪᓂ 
11−ᒥᖔᖅᑐᑦ 

ᓴᖅᑭᑕᐅᔪᒪᓂᖓ 4: ᐃᑲᔪᖅᓯᖅᑕᐅᓂᖅᓴᐅᓕᕐᓗᓂᑦ ᒪᒥᓴᕐᓂᖅ ᐃᓅᓯᖃᑦᑎᐊᕐᓂᕐᓗ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᐅᓂᒃᑲᐅᓯᐅᓂᖏᑦ  

ᐃᑲᔪᖅᓯᖅᑕᐅᓂᖅᓴᐅᓕᕐᓗᑎᒃ 
ᐃᓄᐃᑦ, ᐃᓚᒌᑦ ᓄᓇᓕᐅᓪᓗ 
ᐃᓅᓯᖃᑦᑎᐊᕐᓂᖏᑦ 

ᑲᔪᓯᓂᖃᑦᑎᐊᕋᓗᐊᕐᒪᖔᖅ 
ᖃᐅᔨᓴᕈᑏᑦ ᐃᓱᒪᓕᕆᓂᕐᒧᑦ 
ᐅᐃᕆᔾᔪᑎᖃᕐᓂᕐᒧᓪᓗ 
ᐱᔭᐅᓯᒪᔭᕆᐊᓕᖕᓂᒃ. 

ᑕᒪᒃᑮᓄᑦ ᐊᕐᕌᒍᒋᔭᐅᔪᓄᑦ, 
ᐃᓱᒪᓕᕆᓂᖅ ᐊᒻᒪᓘᓐᓃᑦ 
ᐅᐃᕆᓯᒪᔭᖃᖅᑐᓕᕆᓂᖅ 
ᐱᔪᓐᓇᖅᑕᖏᑦ ᐊᑐᐃᓐᓇᐅᓪᓗᑎᒃ 
ᑕᒪᐃᓐᓄᑦ ᓄᓇᓕᖕᓄᑦ.  
2017/18−ᒥ, ᑲᑎᖦᖢᒋᑦ ᖃᔅᓯᐅᓂᖏᑦ 
ᐃᓅᓯᓕᕆᔩᑦ ᐃᖅᑲᓇᐃᔭᖅᑐᑦ 
ᓇᓗᓇᐃᔭᐅᑎ ᐱᔭᐅᑎᓪᓗᒍ 
55−ᖑᓚᐅᖅᑐᑦ(18 ᕿᑭᖅᑖᓗᖕᒥ; 15 
ᑭᕙᓪᓕᕐᒥ; 8 ᕿᑎᕐᒥᐅᓂ; ᐊᒻᒪ 14 
ᐃᖃᓗᖕᓂ) ᐊᑐᖅᑎᓪᓗᒍ  2018/19, 
56 ᐃᓅᓯᓕᕆᔩᑦ (16 ᕿᑭᖅᑖᓗᖕᒥ; 14 
ᑭᕙᓪᓕᕐᒥ; 11 ᕿᑎᕐᒥᐅᓂ; ᐊᒻᒪ 15 
ᐃᖃᓗᖕᓂ). 

ᖃᔅᓯᐅᓂᖏᑦ ᐊᓯᔾᔨᖅᑐᑦ 
ᒪᓕᒐᓕᕆᕝᕕᖕᒥᑦ. 

ᑲᑎᖦᖢᒋᑦ 171 ᐊᒻᒪ 163 ᑎᑎᖅᑲᖁᑎᑦ 
ᑐᓐᓂᖅᑯᑕᐅᓪᓗᑎᒃ ᐊᓯᔾᔨᕐᓂᕐᒧᑦ 
ᓄᓇᕗᒻᒥ ᐊᕐᕌᒍᖏᓐᓂ 2017/18 ᐊᒻᒪ 
2018/19, ᐱᓪᓗᒋᑦ.  

ᐅᓄᕐᓂᖏᑦ ᑐᐊᕕᕐᓇᖅᑐᑎᒍᑦ 
ᓴᐳᑎᔭᐅᔭᕆᐊᓕᕐᓂᑯᐃᑦ 
ᑎᓕᐅᖅᑐᕈᑎᑎᒍᑦ ᐃᓚᒌᓐᓄᑦ 
ᓂᖓᖅᑕᐅᑦᑕᐃᓕᒪᓂᕐᒧᑦ ᐱᖁᔭᐃᑦ 
ᐊᑐᖅᖢᒋᑦ. 

2017/18−ᒥ, ᖃᔅᓯᐅᓂᖏᑦ 
ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎ 
ᐱᔪᓐᓇᖅᑎᑕᐅᔪᑦ ᓄᓇᕗᒻᒥ 
60−ᖑᓪᓗᑎᒃ, 49 ᑐᐊᕕᕐᓇᖅᑐᒥᑦ 
ᓴᐳᒻᒥᔾᔪᑎᒧ ᑎᓕᓯᔾᔪᑎ 
ᐱᔪᓐᓇᖅᑎᑕᐅᑎᓪᓗᒋᑦ 2018/19−ᒥ. 

ᖃᔅᓯᐅᓂᖏᑦ ᓄᓇᓕᖕᓂ 
ᐃᓅᓯᖃᑦᑎᐊᕐᓂᕐᒧᑦ ᐸᕐᓇᐅᑏᑦ 
ᓄᓇᓕᖕᓂᓪᓗ ᐃᓅᓯᖃᑦᑎᐊᕐᕖᑦ.   

ᑕᒪᒃᑮᓂ ᐊᕐᕌᒍᒋᔭᐅᔪᓂ, ᑕᒪᕐᒥᒃ 25 
ᓄᓇᓖᑦ ᓄᓇᓕᖕᓂ 
ᖃᓄᐃᙱᑦᑎᐊᖅᑐᓕᕆᓂᕐᒥ 
ᐸᕐᓇᐅᑎᖃᖅᑐᑦ. ᓄᓇᓕᖕᓂ 
ᖃᓄᐃᙱᑦᑎᐊᖅᑐᓕᕆᓂᕐᒥ ᐸᕐᓇᐅᑎ 
ᐊᕐᕌᒎᖕᓂᒃ ᒪᕐᕉᖕᓂᑦ ᑕᓪᓕᒪᓄᑦ 
ᐊᕐᕌᒍᓄᑦ.  ᓄᓇᓕᖕᓂ 
ᖃᓄᐃᙱᑦᑎᐊᖅᑐᓕᕆᓂᕐᒥ ᐸᕐᓇᐅᑎ 
ᓄᑖᖑᕆᐊᖅᑕᐅᓪᓗᓂ ᓄᓇᓕᖕᓄᑦ 

ᐊᕐᕌᒎᖕᓂ ᒪᕐᕉᖕᓄᑦ ᐱᖓᓱᓄᓪᓘᓐᓃᑦ 
ᐸᕐᓇᐅᑎ. ᐊᒻᒪᓗᒃᑲᓐᓂᖅ, ᓄᓇᓖᑦ 
ᑲᔪᓯᓗᑎᒃ ᓄᑖᖑᕆᐊᖅᑎᑦᑎᓂᕐᓂ 
ᐸᕐᓇᐅᑎᖏᓐᓂ ᓄᓇᕗᒻᒥ 
ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐊᖏᕈᑎ 
ᐃᓱᓕᓐᓇᓱᖕᓂᖓᓂ 2027−ᒥ. 

ᑲᑎᖦᖢᒋᑦ 13 ᐊᒻᒪ 15 ᓄᓇᓕᖕᓂ 
ᖃᓄᐃᙱᑦᑎᐊᖅᑐᓕᕆᕝᕕᑦ 
ᐋᖅᑭᒃᑕᐅᓪᓗᑎᒃ 2017/18 ᐊᒻᒪ 
2018/19,  

 ᓴᖅᑭᑕᐅᔪᒪᓂᖓ 5: ᓴᙱᒃᑎᒋᐊᕐᓗᓂᑦ ᐃᓅᓯᓕᒫᕐᒧᑦ ᐃᓕᓐᓂᐊᓂᐅᔪᖅ 

ᑲᑐᔾᔨᖃᑕᐅᔪᑦ ᐃᓚᒋᔭᖏᑦ ᓴᙱᔪᒥᒃ ᐊᖏᖃᑎᒌᓚᐅᖅᓯᒪᔪᑦ ᐱᕕᖃᕈᓐᓇᕐᓂᖅ ᒪᒃᐱᒃᑲᓐᓂᕋᔭᖅᐸᑦ 
ᐃᑲᔪᖅᓯᖅᑕᐅᓂᕐᓗ ᐃᓅᓯᓕᒫᕐᒥ ᐃᓕᓐᓂᐊᖃᑦᑕᕐᓂᖅ ᐱᑕᖃᕆᐊᖃᓪᓚᕆᖕᓂᖓᓂᒃ 
ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ. ᑕᒪᓐᓇ ᓴᖅᑭᑦᑎᔪᖅ ᐱᓪᓗᐊᑕᐅᓚᐅᖅᑐᓂ ᐅᑭᐅᖅ 2017/18−ᒥ 
ᐊᒻᒪ 2018/19, ᑕᕝᕙᓂᓗ ᐃᓅᓯᓕᒫᕐᒧᑦ ᐃᓕᑉᐸᓪᓕᐊᓐᓇᕐᓂᖅ ᓴᙱᒃᑎᒋᐊᕐᓗᓂ.  
 
ᐅᓂᒃᑳᕐᕕᒋᙵ ᐅᖃᓕᒫᒐᒃᓴᑦ  
ᐅᓂᒃᑳᕐᕕᒋᙵ ᐅᖃᓕᒫᒐᒃᓴᑦ ᐃᓕᓐᓂᐊᕐᓂᓕᕆᔨᒃᑯᑦ ᓄᑕᖅᑲᓄᑦ ᐱᕈᖅᐸᓪᓕᐊᓕᓵᖅᑐᓄᑦ 
ᐃᖅᑲᓇᐃᔭᕐᕕᖓᓂ ᐊᑐᓕᖅᑎᑎᔾᔪᑎᐅᔪᖅ. ᓄᑕᖅᑲᓄᑦ ᐱᕈᖅᐸᓪᓕᐊᓕᓵᖅᑐᓄᑦ ᐃᖅᑲᓇᐃᔭᕐᕕᖓ 
ᑲᒪᒋᔭᖃᕐᖢᑎᒃ ᐋᖅᑭᒃᓯᓂᕐᓂ ᕿᒥᕐᕈᐊᒐᕐᓂᑦ ᐊᑐᒐᒃᓴᓂᒃᓗ ᓄᑕᖅᑲᓄᑦ ᐱᕈᖅᐸᓪᓕᐊᓕᓵᖅᑐᑦ 
ᐊᕐᕌᒍᖏᓐᓄᑦ ᐃᑲᔪᕐᓗᒋᑦ ᐸᕐᓇᐅᑎᓗᒋᑦ ᓄᑕᖅᑲᑦ ᑲᑎᒍᑎᓗᑎᒃ ᐃᓕᓐᓂᐊᕐᕕᖕᒧᑦ. ᐱᓕᕆᐊᒃᓴᖅ 
ᐃᓱᒪᓕᖅᑎᑦᑎᓪᓗᓂ ᐱᓪᓚᕆᐅᓂᖓᓂᒃ ᖃᑕᙳᑎᒌᓄᑦ ᐅᖃᓕᒫᕐᓂᖅ/ᑎᑎᕋᕐᓂᖅ ᐃᓕᓴᖅᓯᓪᓗᓂᓗ 
ᐃᓄᓕᒫᑦ ᐅᖃᓕᒫᕈᓐᓇᖅᑐᐃᓐᓇᐅᙱᑎᓪᓗᒋᑦ, ᑭᓇᑐᐃᓐᓇᖅ ᐅᓂᒃᑳᕈᓐᓇᖅᑐᖅ. ᐅᓂᒃᑳᕐᕕᒋᙵ 
ᑐᓂᐅᖅᑲᖅᑕᐅᓪᓗᑎᒃ ᕿᑐᕐᖓᒃᓴᖃᖅᑐᓄᑦ ᓂᕿᑦᑎᐊᕙᓕᕆᓂᕐᒥᒃ ᐱᓕᕆᐊᒃᓴᓂᑦ, ᓚᐅᓴᓐᓯᖃᖅᑐᓄᑦ 
ᐸᐃᕆᕕᖕᓄᑦ ᐊᒻᒪ ᓄᓇᕗᒻᒥ ᓄᑕᕋᓛᓄᑦ ᐃᒡᓕᖅ ᐱᓕᕆᐊᒃᓴᒥᑦ. ᐴᖁᑏᑦ ᐃᓚᐅᑎᑦᑎᓪᓗᑎᒃ ᓗᑕᕋᐅᑉ 
ᕿᒥᕐᕈᐊᒐᖓᓂ ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᒍᑦ;  
2018-19 ᑮᓇᐅᔭᖅᑐᕈᑎᒃᓴᖅ: $18,189 
 
ᐃᓅᑦᓯᐊᕐᓂᖅ ᐅᖃᓕᒫᕈᓐᓇᕐᓂᕐᒧᑦ ᐱᒋᐊᖅᑕᐅᓯᒪᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᖅᐳᑦ ᐋᓐᓂᐊᖃᙱᓐᓂᕐᒥᒃ ᖁᕝᕙᖅᓴᐃᔾᔪᑎᒃᓴᓂᒃ 
ᐃᓅᓯᕐᒧᑦ−ᑮᓇᐅᔭᓕᕆᓂᒃᑯᓪᓗ ᓇᓗᓇᐃᖅᓯᔾᔪᑎᓂᒃ ᐃᑲᔪᖅᓯᖅᖢᑎᒃ ᐃᓕᓐᓂᐊᕐᓂᓕᕆᔩᑦ 
ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᒃᓴᖅ ᑕᐃᔭᐅᓪᓗᓂ ᐃᓅᑦᓯᐊᕐᓂᖅ. ᐃᓅᑦᓯᐊᕐᓂᖅ 
ᐃᓂᖃᖅᑎᑦᑎᓪᓗᓂ ᐅᑭᐅᖏᓐᓄᑦ ᓈᒻᒪᒃᑐᓂᒃ ᖃᓄᐃᙱᑦᑎᐊᕐᓂᕐᒧᑦ ᑐᓴᖅᑎᑦᑎᓂᕐᓂ ᑎᓴᒪᓄᑦ 
ᐃᓚᖏᓐᓄᑦ: ᓂᕿᑦᓯᐊᕙᓕᕆᓂᖅ ᐃᓅᓯᕆᒃᑑᓇᓱᐊᕐᓂᕐᓗ, ᑕᕝᕚᑭ ᐊᒻᒪ ᐅᐃᕆᔾᔪᑎᖃᕐᓂᖅ, 
ᐃᖃᐃᓕᓴᖃᑦᑕᕐᓂᖅ ᐋᓐᓂᖅᑕᐃᓕᒪᓂᕐᓗ, ᐅᕙᖓ ᒥᒃᓵᓄᑦ (ᐃᓱᒪᓕᕆᔨᒃᑯᑎᒍᑦ ᐊᒻᒪ ᓄᓕᐊᓗᖕᓂᒃᑯᑦ 
ᑐᑭᓯᐅᒪᓂᖃᑦᑎᐊᓕᖅᑎᑦᑎᓇᓱᐊᕐᓂᕐᒥᒃ ᖁᕝᕙᖅᓴᐅᑦ).  ᐊᕐᕌᒍᖏᓐᓂ 2018/19 , 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓪᓗᑎᒃ ᒪᕐᕉᖕᓂᒃ ᐃᓕᓐᓂᐊᕐᕕᐊᕈᓯᕐᓂ ᕿᒥᕐᕈᐊᒐᕐᓂᒃ 
ᐃᓕᓴᐃᔨᒧᓪᓗ ᖃᓄᐃᓕᐅᕈᑎᓂᒃ ᓇᓃᓐᓂᖏᑦ 1-3 (ᐃᓕᓐᓂᐊᓕᓵᖅᑐᓄᑦ), ᐱᖓᓱᑦ 
ᐃᓕᓐᓂᐊᕐᕕᐊᕈᓯᕐᓂ ᕿᒥᕐᕈᐊᒐᕐᓂᒃ ᐃᓕᓴᐃᔨᒧᓪᓗ ᖃᓄᐃᓕᐅᕈᑎᓂᒃ ᓇᓃᓐᓂᖏᑦ 4-6 (ᖁᑦᑎᖕᓂᓕᑦ 
1), 3 ᐱᖓᓱᑦ ᐃᓕᓐᓂᐊᕐᕕᐊᕈᓯᕐᓂ ᕿᒥᕐᕈᐊᒐᕐᓂᒃ ᐃᓕᓴᐃᔨᒧᓪᓗ ᖃᓄᐃᓕᐅᕈᑎᓂᒃ ᓇᓃᓐᓂᖏᑦ 8-
11 (ᖁᑦᑎᖕᓂᓕᑦ 2), ᑎᑎᖅᑐᒐᕐᓂᒃ ᑕᑯᒃᓴᐅᑎᑦᑎᓂᕐᓂᒃᓗ ᐅᖃᓕᒫᒐᖃᕐᕕᖕᓂ (ᐃᓚᐅᑎᑦᑎᓂᕐᓂᒃ 
ᑕᕐᕆᔮᒃᓴᖅ ᐱᓕᕆᔨᖃᕐᖢᑎᒃᓗ ᐅᖃᖃᑎᒌᒍᑎᑦ ᖃᓄᐃᙱᑦᑎᐊᕐᓗᓂ ᐃᓅᓂᕐᒥᒃ 
ᐋᓐᓂᐊᖃᖅᑕᐃᓕᒪᓂᕐᒥᒃᓗ); ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᖅ 
ᑕᑯᒃᓴᐅᑎᑦᑎᔪᓂᒃ ᐅᓂᒃᑳᖑᐊᓂᒃ ᖃᓄᐃᙱᑦᑎᐊᕐᓗᑎᒃ ᖃᓂᒋᔭᖃᕐᓂᕐᓂ ᐱᖁᔨᓂᕐᓗ ᐅᑭᐅᖏᓐᓂ 
ᓈᒻᒪᒃᓗᑎᒃ ᐃᓗᓕᓕᖕᓂᒃ ᐅᖃᓕᒫᕐᓂᕐᒧᓪᓗ ᓇᓃᓐᓂᖏᓐᓂ ᕿᑎᐊᓃᑦᑐᓄᑦ ᖁᑦᑎᖕᓂᖅᓴᓄᓪᓗ 
ᐃᓕᓐᓂᐊᖅᑎᓄᑦ.  ᐊᑐᒐᒃᓴᓂᒃ ᐃᓕᓴᐃᔨᓄᑦ ᐊᑐᐃᓐᓇᖅᑕᖃᕐᒥᔪᖅ ᐃᑲᔪᕐᓗᒋᑦ ᐊᑐᖅᑕᑎᒃ 
ᐃᓕᓐᓂᐊᕐᕕᐊᕈᓯᕐᒥ. 
2017-18 ᑮᓇᐅᔭᖅᑐᕈᑎᒃᓴᖅ: $525,530 

2018-19 ᑮᓇᐅᔭᖅᑐᕈᑎᒃᓴᖅ: $301,535.00 
 
ᐃᓕᓐᓂᐊᕐᓂᕐᒥᒃ ᐱᐊᓂᒃᓯᓇᓱᐊᕐᓂᖅ ᐱᓕᕆᐊᒃᓴᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕈᖅᑎᑦᑎᓯᒪᓕᖅᑐᑦ ᐃᓕᓐᓂᐊᕐᓂᕐᒥᒃ ᐱᐊᓂᒃᓯᓇᓱᐊᕐᓂᖅ ᐱᓕᕆᐊᒃᓴᕐᒥ 
ᐃᑲᔪᖅᓯᕈᑎᐅᔪᓐᓇᖅᑐᒥᒃ ᐃᓄᖕᓄᑦ ᓄᓇᕗᒻᒥᐅᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔮᓕᖕᓄᑦ. 
ᐃᓕᓐᓂᐊᕐᓂᕐᒥᒃ ᐱᐊᓂᒃᓯᓇᓱᐊᕐᓂᖅ ᐱᓕᕆᐊᒃᓴᖅ ᐱᕕᖃᕈᑕᐅᕗᖅ ᐅᓪᓘᑉ ᐃᓚᐃᓐᓇᖓᓂ 
ᐃᓕᓐᓂᐊᕈᓐᓇᖅᖢᑎᒃ ᐃᓗᐃᑦᑐᒥᒃ ᑮᓇᐅᔭᖃᖅᑎᑕᐅᓪᓗᓂ ᐃᓕᓐᓂᐊᖅᑐᖅ. ᐃᖅᑲᓇᐃᔭᖅᑐᑦ ᐱᖃᑕᐅᔪᓐᓇᕈᑎᒃ 
ᐃᓕᓐᓂᐊᕐᓗᑎᒃ ᖃᐅᔨᒪᓂᑎᒃ ᖁᕝᕙᕆᐊᒃᑲᓐᓂᕈᓐᓇᖅᑕᖓᑦ ᐱᔭᕆᑐᓂᖅᓴᓂᒡᓗ ᐃᓕᓐᓂᐊᕈᓐᓇᖅᓯᓇᔭᖅᖢᑎᒃ 
ᑕᕝᕙᓂ ᓄᓇᕗᑦ ᒐᕙᒪᖓᓐᓂ ᐱᓕᕆᔨᐅᑐᐊᕈᑎᒃ. ᐊᔪᕈᓐᓃᖅᓴᖅᑎᑦᑎᔨᒃᓴᓂᒃ ᐃᖅᑲᓇᐃᔭᖅᑎᑦᑎᔪᖃᓂᐊᓕᖅᑐᖅ 
ᒫᓐᓇᒃᑯᓪᓗ ᐱᑎᑦᑎᓪᓗᑎᒃ ᐃᓗᓕᖃᐅᑦᑎᐊᖅᑐᓂᒃ ᐃᓕᑦᑎᕙᓪᓕᐊᓂᕐᒧᑦ ᐃᑲᔪᖅᑐᖅᑕᐅᓂᕐᒥᒃ 
ᐊᔪᕈᓐᓃᖅᓴᖅᑎᑦᑎᓂᕐᒥᒡᓗ ᐃᓕᓐᓂᐊᖅᑎᓂᒃ ᐱᖓᓱᐃᖅᓱᖅᐸᒡᓗᒍ ᐱᓇᓱᐊᕈᓯᕐᒥ.    ᐅᓪᓗᒥᒧᑦ, 11 
ᐃᓕᓐᓂᐊᕐᓂᕐᒥᒃ ᐱᐊᓂᒃᓯᓇᓱᐊᕐᓂᖅ ᐱᓕᕆᐊᒃᓴᖅ ᐃᓕᓐᓂᐊᖅᑎᑦ ᐱᔭᕇᖅᓯᓪᓗᑎᒃ 
ᓇᓗᓇᐃᒃᑯᑕᖅᑖᖅᖢᑎᒃ/ᐃᓕᓐᓂᐊᕌᓂᒍᓯᐊᖅ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᕚᓪᓕᖅᑎᑦᑎᔾᔪᑎᓄᑦ 
ᑕᕝᕙᙵᑦ ᓄᓇᖃᖅᑳᖅᓯᒪᔪᓂᒃ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᒻᒪᒃᓴᖅᑎᑦᑎᓂᕐᒧᓪᓗ ᓯᓚᑦᑐᖅᓴᕐᕕᒃ, ᐆᓐᑎᐅᕆᐅ.  
ᑎᓴᒪᑦ ᐃᓕᓐᓂᐊᕐᓂᕐᒥᒃ ᐱᐊᓂᒃᓯᓇᓱᐊᕐᓂᖅ ᐱᓕᕆᐊᒃᓴᖅ ᓇᓗᓇᐃᖅᓯᓪᓗᑎᒃ ᐱᔪᒪᓂᖏᓐᓂᒃ ᐃᓚᓕᐅᔾᔭᐅᓗᑎᒃ 
ᐊᕐᕌᒍᓄᑦ ᑎᓴᒪ,ᓄᑦ ᐃᓕᓐᓂᐊᕐᓂᕐᒥᒃ ᐃᓕᓐᓂᐊᒐᒃᓴᒥᑦ ᑎᑭᓪᓗᒍ ᓯᑎᐱᕆ 2019.  ᔭᓄᐊᕆ 2019−ᒥ, ᓄᑖᖅ 
ᑲᑎᖓᔪᑦ 8 ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑦ ᐱᒋᐊᕐᖢᑎᒃ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᕚᓪᓕᖅᑎᑦᑎᔾᔪᑎᓄᑦ ᐃᓕᓐᓂᐊᕐᓇᒥ ᓄᓇᖃᖅᑳᖅᓯᒪᔪᓂᒃ ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᒻᒪᒃᓴᖅᑎᑦᑎᓂᕐᒧᓪᓗ ᓯᓚᑦᑐᖅᓴᕐᕕᒃ ᐱᔭᕇᖅᓯᓚᐅᕐᖢᑎᒃ ᐊᕐᕕᓂᓕᖕᓄᑦ ᐱᓇᓱᐊᕈᓯᕐᓄᑦ ᐃᓕᓐᓂᐊᕐᓂᕐᒥᒃ 
ᐱᐊᓂᒃᓯᓇᓱᐊᕐᓂᖅ ᐱᓕᕆᐊᒃᓴᖅ ᐸᕐᓇᐅᑎ ᐃᓕᓐᓂᐊᕈᑎᒥᒃ ᓄᕕᐱᕆ 2018−ᒥ.  ᐃᓕᓐᓂᐊᕐᓂᕐᒥᒃ 
ᐱᐊᓂᒃᓯᓇᓱᐊᕐᓂᖅ ᐱᓕᕆᐊᒃᓴᖅ ᖃᐅᔨᓴᖅᑕᐅᓂᖅ ᐸᕐᓇᐅᑎ ᐅᓂᒃᑳᓪᓗ ᐱᔭᕇᖅᑕᐅᓪᓗᑎᒃ. 
2017-18 ᑮᓇᐅᔭᖅᑐᕈᑎᒃᓴᖅ: $110,000 
2018-19 ᑮᓇᐅᔭᖅᑐᕈᑎᒃᓴᖅ: $330,000 
 
 
ᓱᕈᓯᓛᓄᑦ ᐃᑲᔪᕈᑎᒃᓴᐃᑦ  
ᓄᑕᖅᑲᑦ ᖃᓄᐃᙱᑦᑎᐊᖁᓪᓗᒋᑦ ᐱᓕᕆᐊᑦ ᑮᓇᐅᔭᑎᒍᑦ ᐃᑲᔪᖅᓱᐃᓲᖑᕗᑦ ᑲᑐᔾᔨᖃᑎᒌᒡᕕᖕᓄᑦ ᐊᒻᒪ 
ᓄᓇᓕᖕᓄᑦ ᐱᓕᕆᐊᓄᑦ ᐊᒻᒪ ᐱᔨᑦᑎᕋᐅᑎᑦ ᐱᓕᕆᔨᐅᔪᓄᑦ ᑕᐅᑐᖅᑰᖅᑕᒧᑦ “ᓄᑕᖅᑲᑦ 
ᖃᓄᐃᙱᑦᑎᐊᖅᑐᑦ ᐃᓅᓯᒪᔪᑦ ᐊᖓᔪᖅᑳᖏᑦ ᖃᓄᐃᙱᑦᑎᐊᖅᑐᓄᑦ, ᐱᕈᖅᓴᔪᑦ ᐃᑲᔪᖅᑎᖃᑦᑎᐊᖅᖢᑎᒃ 
ᐃᓚᒌᓂᒃ ᓄᓇᓕᖃᑦᑎᐊᖅᑐᓂᒃ”.  ᑖᓐᓇᓕ ᐃᖏᕐᕋᑎᑕᐅᔪᖅ ᐃᑲᔪᖅᓯᖅᐸᒃᑐᖅ ᓄᑕᖅᑲᓂᒃ ᐅᑭᐅᓕᖕᓂᒃ 
0-ᒥ 6-ᓄᑦ ᖃᑕᙳᑎᖏᓐᓄᓪᓗ ᑐᒃᓯᕋᐅᑎᑎᒍᑦ ᑮᓇᐅᔭᖅᑖᖅᑎᑕᐅᔪᓐᓇᖅᐸᒃᖢᑎᒃ ᑎᒥᐅᔪᑦ 
ᐱᔪᓐᓇᖅᑎᑕᐅᒍᑎᒃ ᐱᕈᖅᑎᑦᑎᓇᓱᒡᓗᑎᒃ ᖁᕝᕙᖅᓯᒋᐊᕈᒪᒍᑎᒡᓘᓃᑦ ᐃᖏᕐᕋᑎᑉᐸᒃᑕᖏᓐᓂᒃ 
ᐱᔨᑦᑎᕋᐅᑎᒋᕙᒃᑕᖏᓐᓂᓘᓃᑦ ᓄᑕᖅᑲᐃᑦ ᐊᔪᙱᑦᑐᓐᓇᕐᓂᕆᔭᖏᓐᓄᑦ ᑎᑭᑦᑐᓐᓇᖁᓪᓗᒋᑦ. ᑐᒃᓯᕋᐅᑏᑦ 
ᑎᒥᓂᖔᖅᖢᑎᒃ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓂ, ᓲᕐᓗ ᑎᒥᐅᔪᐃᑦ ᐃᓕᓐᓂᐊᕐᓂᓕᕆᓂᕐᒥᒃ ᐱᓕᕆᐊᓖᑦ, 
ᕼᐋᒻᓚᐃᑦ, ᓯᓚᑦᑐᖅᓴᕐᕕᖕᒥᐅᑦ, ᐊᒻᒪᓗ ᖃᑕᙳᑎᒌᑦ ᐊᖏᕐᕋᒥᓂᒃ ᐃᓕᓐᓂᐊᖅᑎᑦᑎᓲᓄᑦ.  2017-2018-ᒥᑦ, 
ᐊᖏᖅᑕᐅᓚᐅᖅᓯᒪᔪᑦ 37−ᖑᔪᑦ ᑐᒃᓯᕋᐅᑎᓕᐅᖅᑐᐃᑦ (ᕿᑎᕐᒥᐅᑦ: 8, ᑭᕙᓪᓕᖅ: 7, ᕿᑭᖅᑕᓂ: 22).  2018-
2019-ᒥᑦ, ᐊᖏᖅᑕᐅᓚᐅᖅᓯᒪᔪᑦ 27−ᖑᔪᑦ ᑐᒃᓯᕋᐅᑎᓕᐅᖅᑐᐃᑦ (ᕿᑎᕐᒥᐅᑦ: 6, ᑭᕙᓪᓕᖅ: 4, ᕿᑭᖅᑕᓂ: 17) 
ᐊᕕᒃᓯᒪᓂᒃᑲᓐᓂᐊ: ᐃᓕᓐᓂᐊᕆᐅᖅᓴᔪᑦ ᐸᐃᕆᕕᓪᓗ 
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $908,000 

ᒪᒃᑯᑦᑐᑉᐃᑦ ᐊᖓᔪᖅᑳᕈᖅᑐᓄᑦ ᐃᓕᓐᓂᐊᕐᕕᒃ 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖓ ᒪᒃᑯᑦᑐᑉᐃᑦ ᐊᖓᔪᖅᑳᕈᖅᑐᓄᑦ ᐃᓕᓐᓂᐊᕐᕕᒃ ᐱᔪᓐᓇᖅᑎᑦᑎᕗᕐᓕ 
ᒪᒃᑯᒃᑐᓂ ᓄᑕᕋᓛᖅᑖᖅᑐᕕᓂᕐᓂᒃ ᐃᓕᓐᓂᐊᕐᕕᐊᓗᓕᐊᖃᑦᑕᖅᑐᑦ ᐃᓕᓐᓂᐊᙱᓐᓇᕈᓐᓇᖅᖢᑎᒃ 
ᑮᓇᐅᔭᓂᒃ ᑐᒃᓯᕋᕈᓐᓇᖅᑐᑦ ᐸᐃᕆᕝᕕᖕᒧᑦ ᐊᑭᓕᐅᑎᒃᓴᓂᒃ ᐅᕝᕙᓘᓃᑦ ᐸᐃᕆᔨᒧᑦ ᐊᑭᓕᖅᓲᑎᒃᓴᓂᒃ. ᑖᓱᒪ 
ᐃᖏᕐᕋᑎᑕᐅᓂᕆᔭᖓ ᐃᑲᔪᖅᓯᖅᑐᖅ ᒪᒃᑯᒃᑐᓂᒃ ᕿᑐᕐᖓᓕᖕᓂᒃ, ᑮᓇᐅᔾᔭᒃᓵᕆᔭᕋᓗᐊᖏᑦ 
ᖃᓄᐃᑦᑑᒐᓗᐊᖅᐸᑕ, ᐃᓕᓐᓂᐊᕌᓂᒐᓱᒍᓐᓇᖅᖢᑎᒃ ᓯᕗᓂᒃᓴᖏᓐᓂᒃ ᑲᔪᓯᓂᖃᑦᑎᐊᖁᓪᓗᒋᑦ. 2017-
2018−ᒥ, 66 ᐱᓇᔪᒃᑐᑦ ᐊᖏᖅᑕᐅᓪᓗᑎᒃ ᒪᒃᑯᑦᑐᑉᐃᑦ ᐊᖓᔪᖅᑳᕈᖅᑐᓄᑦ ᐃᓕᓐᓂᐊᕐᕕᒃ (ᕿᑎᕐᒥᐅᑦ: 10 
ᐱᓇᔪᒃᑐᑦ, ᑭᕙᓪᓕᖅ: 4 ᐱᓇᔪᒃᑐᑦ, ᕿᑭᖅᑕᓂ: 52 ᐱᓇᓱᐊᖅᑐᓂᑦ).  2018-2019−ᒥ, 68 ᐱᓇᔪᒃᑐᑦ 
ᐊᖏᖅᑕᐅᓪᓗᑎᒃ ᒪᒃᑯᑦᑐᑉᐃᑦ ᐊᖓᔪᖅᑳᕈᖅᑐᓄᑦ ᐃᓕᓐᓂᐊᕐᕕᒃ (ᕿᑎᕐᒥᐅᑦ: 12 ᐱᓇᔪᒃᑐᑦ, ᑭᕙᓪᓕᖅ: 4 
ᐱᓇᔪᒃᑐᑦ, ᕿᑭᖅᑕᓂ: 52 ᐱᓇᓱᐊᖅᑐᓂᑦ). 
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $170,000 
ᐊᕕᒃᓯᒪᓂᒃᑲᓐᓂᐊ: ᐃᓕᓐᓂᐊᕆᐅᖅᓴᔪᑦ ᐸᐃᕆᕕᓪᓗ 

ᑎᑎᖅᑲᓕᕆᓂᕐᒧᑦ ᑮᓇᐅᔭᖅᑑᑎᒃᓴᑦ 
ᐃᓕᓐᓂᐊᕐᓂᓕᕆᔨᒃᑯᑎᒍᑦ, ᑎᑎᖅᑲᓕᕆᓂᕐᒧᑦ ᑮᓇᐅᔭᖃᖅᑎᑕᐅᓲᖑᔪᑦ ᐱᕈᖅᓴᔾᔪᑎᒃᓴᓂᒃ ᐊᒻᒪ 
ᐃᓕᓐᓂᐊᖅᑎᑕᐅᔾᔪᑎᒃᓴᓂᒃ ᓄᓇᕗᒻᒥᐅᓄᑦ ᐃᑲᔫᑎᐅᓪᓗᓂ ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᓪᓗ 
ᐊᔪᕈᓐᓃᖅᓴᐅᑎᒃᓴᓂᒃ, ᐊᒻᒪ ᑐᑭᓯᑎᑦᑎᓇᓱᐊᕐᓂᕐᒧᑦ ᖃᓄᐃᒻᒪᑦ ᑎᑎᖅᑲᓕᕆᔪᓐᓇᕐᓂᖅ ᐱᒻᒪᕆᐅᓂᖓᓂᒃ 
ᑕᒪᐃᓐᓂᑦᑎᐊᖅ ᐅᖃᐅᓯᕐᓂᒃ ᐊᑐᖅᑕᐅᕙᒃᑐᓂ ᓄᓇᕗᒻᒥ. ᐱᓕᕆᖃᑎᖃᖅᖢᑎᒃ ᐃᓕᑕᖅᓯᓂᖅ ᓄᓇᕗᒻᒥ 
ᐅᖃᐅᓯᓕᕆᔩᑦ ᑲᑐᔾᔨᖃᑎᒌᖓᓐᓂᒃ, ᐃᓕᓐᓂᐊᕐᓂᓕᕆᔨᒃᑯᑦ ᑲᑎᑦᑎᓲᖑᕗᑦ ᐃᖏᕐᕋᓯᑎᑕᐅᔪᓂᒃ 
ᑎᑎᖅᑲᓕᕆᓂᕐᒥᒃ/ᐅᖃᓕᒫᕈᓐᓇᑦᑎᐊᕐᓂᕐᒥᒡᓘᓐᓃᑦ ᒐᕙᒪᒃᑯᑦ ᐃᓗᐊᓂ ᓯᓚᑖᓂᓗ. ᓱᓕᒃᑲᓐᓂᖅ, 
ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᒃᑭᕗᑦ ᐊᔾᔨᒌᙱᑦᑑᑎᒻᒪᕆᐊᓗᖕᓂᒃ ᐱᓕᕆᐊᖑᓕᒑᔪᓂᒃ 
ᐃᑲᔪᖅᓯᕈᑕᐅᓂᐊᖅᖢᑎᒃ ᐅᖃᓕᒫᕈᓐᓇᑦᑎᐊᕐᓂᕐᒧᑦ ᑎᑎᖅᑲᓕᕆᔪᓐᓇᑦᑎᐊᕐᓂᕐᒧᓪᓗ ᖃᑕᙳᑎᒌᓄᑦ 
ᑐᕌᖓᓪᓗᓂ ᓄᓇᓕᖕᒥᐅᓄᓪᓗ, ᐱᓕᕆᔾᔪᑎᒃᓴᐃᓪᓗ ᓄᓇᕗᓕᒫᒥ ᐊᑐᖅᑕᐅᕙᒃᖢᑎᒃ. 
2017-18 ᑮᓇᐅᔭᖅᑐᕈᑎᒃᓴᖅ: $360,000 
2018-19 ᑮᓇᐅᔭᖅᑐᕈᑎᒃᓴᖅ: $390,000 
 
ᐃᓄᓕᒫᓄᑦ ᐅᖃᓕᒫᒐᖃᕐᕖᑦ 
ᐃᓕᖅᑯᓯᓕᕆᔨᒃᑯᑦ ᐅᖃᓕᒫᒐᓕᕆᕝᕕᒃᑯᑦ ᐊᐅᓚᑦᑎᓂᕐᒧᑦ ᑮᓇᐅᔭᖅᑖᖅᑎᑦᑎᓲᑦ ᖁᓕᓄᑦ ᓄᓇᓕᖕᓄᑦ 
ᐅᖃᓕᒫᒐᖃᕐᕕᓐᓄᑦ, ᐊᒻᒪ ᐅᖃᓕᒫᒐᖃᕐᕕᖕᒨᖓᔪᓂᒃ ᓂᐅᕕᖃᑦᑕᖅᑐᑦ ᑐᕌᖓᔪᓂᒃ ᐅᑭᐅᖅᑕᖅᑐᒧᑦ 
ᓄᓇᕗᓪᓗ ᓄᓇᓕᖏᓐᓄᑦ.  ᓄᓇᕗᒻᒥ ᐃᓄᓕᒫᓄᑦ ᐅᖃᓕᒫᒐᖃᕐᕖᑦ ᒪᒃᐲᖓᕙᖕᒪᑕ, ᓄᓇᓕᖕᒥᐅᓄᑦ 
ᐊᑐᖅᑕᐅᔪᓐᓇᖅᖢᑎᒃ ᐅᖃᓕᒫᖃᑦᑕᕐᓗᑎᒃ ᐃᓕᑦᑎᕙᓪᓕᐊᕝᕕᐅᔪᓐᓇᖅᖢᑎᒃ. 

ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐊᖅᑯᓯᐅᖅᑕᐅᓂᖅ 
ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐊᖅᑯᓯᐅᖅᑕᐅᓂᖅ ᐃᑲᔪᓲᖅ ᐃᓐᓇᕐᓂᒃ 19−ᓂ ᐅᖓᑖᓂᓗ 
ᐅᑭᐅᓕᖕᓂᒃ ᐱᕕᖃᕈᑕᐅᔪᓐᓇᖅᑐᖅ ᐃᓕᓐᓂᐊᕐᕕᐊᓗᖕᒥ ᐊᓂᒍᐃᓇᓱᐊᕐᓂᕐᒧᑦ ᑎᑎᖅᑲᐅᑎᑖᕐᓂᕐᒧᑦ 
ᐱᐊᓂᒍᓯᐊᕐᒥᒃ ᐱᓇᓱᒃᑎᓪᓗᒋᑦ ᐊᑐᖅᖢᑎᒃ ᖃᕆᓴᐅᔭᑎᒍᑦ ᐃᓕᓐᓂᐊᒐᒃᓴᓂᒃ ᐃᓄᖕᓂᒡᓗ 
ᐃᑲᔪᖅᑎᖃᓚᐅᖅᐸᒃᖢᑎᒃ.  2017-18−ᒥ, 25 ᓄᓇᓖᑦ ᐱᑎᑦᑎᓪᓗᑎᒃ ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐊᖅᑯᓯᐅᖅᑕᐅᓂᕐᒥᒃ. 148 ᐃᓕᓐᓂᐊᖅᑎᑦ ᐃᓚᐅᖃᑕᐅᔪᑦ ᐅᓪᓗ ᐃᓚᐃᓐᓇᖓᒍᑦ ᐃᓐᓇᕐᓄᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐊᖅᑯᓯᐅᖅᑕᐅᓂᖅ ᐃᓕᓐᓂᐊᕈᑎᓄᑦ; 22 ᐃᓕᓐᓂᐊᖅᑎᑦ ᑲᔪᓯᓂᖃᑦᑎᐊᕐᖢᑎᒃ ᐊᑕᐅᓯᕐᒥᒃ 
ᐅᖓᑖᓄᓪᓘᓐᓃᑦ ᐃᓕᓐᓂᐊᕈᑎᓂᒃ; 3 ᐃᓕᓐᓂᐊᖅᑎᑦ ᐃᓕᓐᓂᐊᕌᓂᒃᖢᑎᒃ ᐱᓪᓗᑎᒃᓗ ᖁᑦᑎᖕᓂᕐᒥ 12 ᐊᕐᕌᒎᖕᓄ 
ᒪᕐᕉᖕᓄᑦ ᐃᓕᓐᓂᐊᕌᓂᒍᓯᐊᕐᒥᒃ. 2018-19, 25 ᓄᓇᓖᑦ ᐱᑎᑦᑎᓪᓗᑎᒃ ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐊᖅᑯᓯᐅᖅᑕᐅᓂᖅ, 112 ᐃᓕᓐᓂᐊᖅᑎᑦ ᐃᓚᐅᖃᑕᐅᔪᑦ ᐅᓪᓗ ᐃᓚᐃᓐᓇᖓᒍᑦ ᐃᓐᓇᕐᓄᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐊᖅᑯᓯᐅᖅᑕᐅᓂᖅ ᐃᓕᓐᓂᐊᕈᑎᓄᑦ; 26 ᐃᓕᓐᓂᐊᖅᑎᑦ ᑲᔪᓯᓂᖃᑦᑎᐊᕐᖢᑎᒃ ᐊᑕᐅᓯᕐᒥᒃ 
ᐅᖓᑖᓄᓪᓘᓐᓃᑦ ᐃᓕᓐᓂᐊᕈᑎᓂᒃ; 1 ᐃᓕᓐᓂᐊᖅᑎᑦ ᐃᓕᓐᓂᐊᕌᓂᒃᖢᑎᒃ ᐱᓪᓗᑎᒃᓗ ᖁᑦᑎᖕᓂᕐᒥ 12 ᐊᕐᕌᒎᖕᓄ 
ᒪᕐᕉᖕᓄᑦ ᐃᓕᓐᓂᐊᕌᓂᒍᓯᐊᕐᒥᒃ. 
2017-18 ᑮᓇᐅᔭᖅᑐᕈᑎᒃᓴᖅ: $675,000 
2018-19 ᑮᓇᐅᔭᖅᑐᕈᑎᒃᓴᖅ: $696,000 
 
ᐃᓐᓇᕐᓄᑦ ᐃᓕᓐᓂᐊᒐᒃᓴᑦ 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᔪᕈᓐᓃᖅᓴᐅᑎᓂᒃ ᐃᓕᓐᓂᐊᒐᒃᓴᖃᕐᒪᑕ ᐃᓐᓇᕐᓄᑦ ᐸᕐᓇᒍᑎᑦᑎᐊᕙᐅᓪᓗᓂ 
ᐃᖅᑲᓇᐃᔮᖃᕐᓂᕐᒧᑦ, ᐃᓕᓐᓂᐊᕐᕕᐊᓗᖕᒥᒃ ᐱᐊᓂᒃᓯᓂᕐᒧᑦ ᐊᒻᒪ ᓯᕗᒧᐊᒍᑎᒃᓴᑲᓐᓂᕐᓂᒃ 
ᐃᓕᓐᓂᐊᒐᒃᓴᓂᒃ.  ᐋᖅᑭᒃᓯᒪᖕᒪᑦ ᓄᓇᕗᒻᒥᐅᑦ ᐃᓐᓇᐅᓪᓗᑎᒃ ᐃᓕᓐᓂᐊᖅᑎᖁᑎᖏᓐᓄᑦ, 
ᐃᖅᑲᓇᐃᔮᒃᓴᖃᙱᒐᔪᒃᖢᑎᒃ ᐊᒻᒪ ᐊᒃᖢᔫᓂᕐᒥᓄᑦ ᓂᕿᖃᓗᙱᑦᑑᓪᓗᑎᒃ.  ᐃᓐᓇᐃᑦ 
ᐃᓕᓴᐃᔨᐅᖃᑦᑕᓲᖑᔪᑦ ᐃᓕᖅᑯᓯᕕᓂᕐᓂᒃ ᐅᖃᐅᓯᑐᖃᕐᓂᒡᓗ ᐊᒻᒪ ᐊᔾᔪᒥᓇᕐᓂᕐᒥᒍᑦ 
ᑲᔪᖏᖅᓴᐃᔨᐅᓪᓗᑎᒃ.  2017-18−ᒥ,180 ᐃᓕᓐᓂᐊᖅᑎᑦ ᐃᓚᐅᓪᓗᑎᒃ 21 ᓄᓇᓕᖕᓂ.  120 
ᐃᓕᓐᓂᐊᖅᑎᑦ ᐱᔭᕇᖅᓯᓪᓗᑎᒃ ᐃᓕᓐᓂᐊᕈᑎᓂᒃ ᐱᔭᕇᕐᖢᒍᓘᓐᓃᑦ ᐱᓕᕆᐊᒃᓴᖅ.   2018-19−ᒥ, 
ᐃᓕᓐᓂᐊᓚᐅᖅᓯᒪᔪᑦ 120−ᖑᔪᑦ ᐃᓐᓇᕐᓄᑦ ᐃᓕᓐᓂᐊᕐᓂᖅ ᓄᓇᓕᖕᓂᖔᖅᖢᑎᒃ 20-ᓂ.  2018-
19−ᒥ, ᐃᓕᓐᓂᐊᓚᐅᖅᓯᒪᔪᑦ 63−ᖑᔪᑦ ᐃᓐᓇᕐᓄᑦ ᐃᓕᓐᓂᐊᕐᓂᖅ 15-ᓗ ᐃᓕᓐᓂᐊᖅᑎᑦ 
ᐱᔭᕇᖅᓯᓪᓗᑎᒃ ᐃᓕᓐᓂᐊᒐᒃᓴᒥᒃ. 
ᑮᓇᐅᔭᖅᑑᑎᒃᓴᑦ: 5,748,000 (*ᖁᓛᓃᑐᖅ ᓄᓇᕗᑦ ᒐᕙᒪᖓᑦᑕ ᐊᑐᖅᑐᒃᓴᒫᖁᑎᖏᑦ ᓄᓇᓕᖕᓂ 
ᐃᓕᓐᓂᐊᕐᓂᕐᒧᑦ ᑐᕌᖓᔪᑐᐊᕐᓂᒃ. ᐅᑭᐅᖅᑕᖅᑐᕐᒥ ᓯᓚᑦᑐᖅᓴᕐᕕᒃᑯᑦ ᓄᐊᑦᑎᔪᕕᓃᑦ ᓯᓚᑖᓂᖔᖅᑐᓂᒃ 
ᑮᓇᐅᔭᕐᓂᒃ) 

ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ  
ᓄᓇᕗᒻᒥ ᐃᓕᓐᓂᐊᖅᑎᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎ ᐋᖅᑭᒃᓯᒪᔪᖅ ᑮᓇᐅᔭᖃᙱᓐᓂᖅ 
ᑐᓗᖅᑕᕈᑕᐅᖁᓇᒍ ᖁᕝᕙᓯᒃᑲᓐᓂᖅᑐᒥᒃ ᐃᓕᓐᓂᐊᕈᓐᓇᕐᓂᕐᒧᑦ.  ᐊᐃᑦᑑᑏᑦ ᐊᑐᖅᑐᐊᒐᐃᓪᓗ 
ᐊᑐᐃᓐᓇᐅᔪᑦ ᐃᓕᓐᓂᐊᖅᑐᓄᑦ ᐃᓕᓴᕆᔭᐅᓯᒪᔪᓂ ᓯᓚᑦᑐᖅᓴᕐᕕᖕᓂ ᓯᓚᑦᑐᖅᓴᕐᕕᒡᔪᐊᓂᒡᓗ, 
ᑭᓯᐊᓂᑦᑕᐅᖅ, ᓄᓇᕗᒻᒥ ᐃᓕᓐᓂᐊᖅᑎᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎ ᑕᒪᐃᓐᓂᓕᒫᑦᑎᐊᖅ 
ᐊᑭᓕᖅᓱᕆᐊᓕᖕᓂᒃ ᐊᑕᖐᔪᓐᓇᖏᒻᒥᔪᖅ ᐃᓕᓐᓂᐊᓱᖓᕐᓂᖓᓂ.  ᐊᓯᐊᒍᑦᑕᐅᖅ 
ᑮᓇᐅᔭᖃᖅᑎᑕᐅᓐᓇᕐᒥᔫᒐᓗᐊᖅ ᐃᓕᓐᓂᐊᕆᐊᖅᑐᓄᑦ ᐃᓕᖅᑯᓯᖅᓱᙱᔾᔪᑎᖃᖅᑐᓄᑦ ᐊᒻᒪ ᐃᓄᖕᓄᑦ 
ᓄᓇᕗᒻᒥᐅᓄᑦ. 2017-18−ᒥ, ᓄᓇᕗᒻᒥ ᐃᓕᓐᓂᐊᖅᑎᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎ 

ᑮᓇᐅᔭᖃᖅᑎᑦᑎᓚᐅᖅᐳᖅ 488 ᐃᓕᓐᓂᐊᖅᖢᑎᒃ.  2018-19−ᒥ, ᓄᓇᕗᒻᒥ ᐃᓕᓐᓂᐊᖅᑎᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎ ᑮᓇᐅᔭᖃᖅᑎᑦᑎᓚᐅᖅᐳᖅ 482 ᐃᓕᓐᓂᐊᖅᖢᑎᒃ. 
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $7,000,000 
  
ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐱᔭᕆᐅᖅᓴᓂᕐᒧᓪᓗ ᐃᑲᔫᓯᐊᑦ 
ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐱᔭᕆᐅᖅᓴᓂᕐᒧᓪᓗ ᐃᑲᔫᓯᐊᑦ ᐱᓕᒻᒪᒃᓴᕈᑎᒃᓴᓄᑦ ᐊᑐᖅᑕᐅᓲᖅ 
ᐊᔪᙱᓐᓂᖅᑖᒃᑲᓐᓂᕈᓐᓇᕐᓂᐊᕐᒪᑕ ᐃᖅᑲᓇᐃᔮᒥᖕᓂᒃ ᑲᔪᓰᓐᓇᕈᓐᓇᕐᓂᖅᓴᐅᖁᓪᓗᒋᓪᓗ.   ᐃᓐᓇᕐᓄᑦ 
ᐃᓕᓐᓂᐊᕐᓂᕐᒧᑦ ᐱᔭᕆᐅᖅᓴᓂᕐᒧᓪᓗ ᐃᑲᔫᓯᐊᑦ ᐃᓕᖅᑯᓯᖃᒐᔪᒃᑐᑦ ᐅᑭᐅᑉ ᑐᖔᓂ ᐊᑐᐊᓂᒃᐸᒃᖢᑎᒃ 
ᓯᓚᑦᑐᖅᓴᕐᕕᒃᑎᒎᖅᑐᓂᒃ ᐱᖃᓯᐅᑎᙱᖦᖢᑎᒃ (ᐊᑖᓂ ᓄᓇᕗᒻᒥ ᐃᓕᓐᓂᐊᖅᑎᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎ ᑕᑯᓗᒍ). ᐆᒃᑑᑎᑦ ᐃᓚᖏᑦ ᓲᕐᓗ ᑎᑎᖅᑲᓕᕆᔪᓐᓇᕐᓂᖅ 
ᓇᐃᓴᐅᓯᕆᔪᓐᓇᕐᓂᕐᓗ, ᐃᖅᑲᓇᐃᔭᖅᓯᓐᓈᑦ ᐊᔪᕈᓐᓃᖅᓴᕐᓂᖅ, ᐃᖅᑲᓇᐃᔮᒃᓴᒧᑦ−ᐊᔪᕈᓐᓃᖅᓴᐅᑎᑦ 
ᐃᓕᓐᓂᐊᒃᑲᓐᓂᕐᓂᕐᓗ; ᐃᖅᑲᓇᐃᔮᖃᕐᓂᕐᒧᑦ ᑲᔪᖏᖅᓴᖅᑕᐅᓂᖅ.  ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ 
ᐱᔭᕆᐅᖅᓴᓂᒧᓪᓗ ᐃᑲᔫᓯᐊᑦ ᐊᑐᖅᑕᐅᕙᖕᒥᔪᑦᑕᐅᖅ ᓴᓇᔨᐅᓂᕐᒧᑦ ᓇᓪᓕᐅᒃᑯᒫᖅᑖᖅᑐᒃᓴᐅᕙᒃᖢᑎᒃ.  
2017/18−ᒥ, 448 ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐱᔭᕆᐅᖅᓴᓂᒧᓪᓗ ᐃᑲᔫᓯᐊᑦ ᑲᒪᒋᔭᐅᔪᑦ ᐱᓪᓗᑎᒃ 
ᑮᓇᐅᔭᖃᖅᑎᑕᐅᔾᔪᑎᓂᒃ.  2018/19−ᒥ, 353 ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐱᔭᕆᐅᖅᓴᓂᒧᓪᓗ ᐃᑲᔫᓯᐊᑦ 
ᑲᒪᒋᔭᐅᔪᑦ ᐱᓪᓗᑎᒃ ᑮᓇᐅᔭᖃᖅᑎᑕᐅᔾᔪᑎᓂᒃ. 
2017-18 ᑮᓇᐅᔭᖅᑐᕈᑎᒃᓴᖅ: $5,085,000 
2018-19 ᑮᓇᐅᔭᖅᑐᕈᑎᒃᓴᖅ: $5,048,000 

ᐸᕐᓇᒃᐸᓪᓕᐊᓂᖅ ᐃᖅᑲᓇᐃᔭᕐᓂᖕᒧᑦ ᐃᓕᓐᓂᐊᖕᓂᖕᒧᓪᓗ ᐱᓕᕆᐊᖅ 
ᐸᕐᓇᒃᐸᓪᓕᐊᓂᖅ ᐃᖅᑲᓇᐃᔭᕐᓂᖕᒧᑦ ᐃᓕᓐᓂᐊᖕᓂᖕᒧᓪᓗ ᐃᖏᕐᕋᓂᖃᓲᖅ ᐱᓇᓱᐊᕈᓯᕐᓄᑦ 14−ᓄᑦ 
ᐱᓕᒻᒪᒃᓴᕈᑕᐅᓪᓗᓂ ᐃᖅᑲᓇᐃᔮᒧᓪᓗ ᐊᔪᕈᓐᓃᖅᓴᕈᑕᐅᓪᓗᓂ ᐃᓄᓕᕆᓂᕐᒥᒃ ᐱᓕᕆᐊᓕᖕᓄᑦ 
ᓂᖃᐃᓱᖅᑐᓕᕆᓂᕐᒥᒡᓗ ᐃᖅᑲᓇᐃᔮᓕᖕᓄᑦ ᐃᓄᓕᕆᔨᒃᑯᑎᒍᑦ ᑲᑐᔾᔭᐅᓯᒪᔪᖅ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃᑯᓐᓂ ᐃᖏᕐᕋᑎᑕᐅᓂᖓᓄᑦ. ᐱᓕᕆᐊᖅ ᐱᓇᓱᐊᕈᓯᕐᓄᑦ 12ᓄ ᐃᓕᓐᓂᐊᖅᑕᐅᓲᖅ 
ᐊᔪᕈᓃᖅᓴᔭᐅᓪᓗᑎᒃ ᐊᒻᒪᓗ ᐱᓇᓱᐊᕈᓰᓐᓂᒃ ᒪᕐᕉᓐᓂᑦ ᐃᖅᑲᓇᐃᔭᕐᕕᒻᒥᑦ ᐃᖅᑲᓇᐃᔭᓕᒻᒪᑦᓴᔭᐅᓪᓗᑎᒃ 
ᓄᓇᓕᓐᓂᑦ ᐃᖅᑲᓇᐃᔭᕐᕕᓐᓂᑦ. ᐱᓇᓱᐊᖅᑐᖅ ᓂᖃᐃᓱᖅᐸᒃᑐᐃᑦ ᐊᔪᙱᓐᓂᖅᑖᖅᑎᓐᓇᓱᒃᖢᒋᑦ 
ᐃᒻᒥᓂᒡᓗ ᐅᒃᐱᕆᔪᓐᓇᖅᓯᖁᓪᓗᒋᑦ ᓯᕗᒧᐊᒍᑎᒃᓴᒃᑲᓐᓂᕐᓄᑦ ᐃᓕᓐᓂᐊᒃᑲᓐᓂᕈᒪᑐᐃᓐᓇᕆᐊᖃᕐᓂᖏᓐᓄᑦ 
ᐃᖅᑲᓇᐃᔮᖓᑕ ᐃᓚᒋᓗᓂᐅᒃ, ᐅᕝᕙᓘᓃᑦ ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᒃᑲᓐᓂᕐᓂᕐᒧᑦ.  ᑕᐃᒪᖓᓂᑦ 
ᐱᓕᕆᐊᖅ ᐱᒋᐊᓚᐅᖅᓯᒪᒻᒪᑦ ᓯᑎᐱᕆ 2015−ᖑᑎᓪᓗᒍ, ᓄᓇᓕᓐᓄᑦ ᐊᕙᑎᓄᑦ (27) 
ᐱᓕᕆᖃᑎᖃᖃᑦᑕᖅᓯᒪᓕᖅᑐᑦ 302−ᖑᓪᓗᑎᒃ ᐃᓚᒋᔭᐅᔪᑦ. ᑕᕝᕙᙵᑦ 302 ᐃᓕᓐᓂᐊᖅᑎᓂ, 198 
ᐃᓕᓐᓂᐊᕌᓂᒃᖢᑎᒃ.  2017/18−ᒥ, ᐃᓕᓐᓂᐊᕈᑎ ᐱᑎᑕᐅᓪᓗᓂ ᐃᒡᓗᓕᒑᕐᔪᒃ, ᐃᖃᓗᒃᑑᑦᑎᐊᖅ, 
ᑭᙵᐃᑦ, ᐅᖅᓱᖅᑑᖅ, ᐃᒡᓗᓕᒃ, ᑎᑭᕋᕐᔪᐊᖅ, ᐊᐅᓱᐃᑦᑐᖅ, ᑕᓗᕐᔪᐊᖅ, ᐊᕐᕕᐊᑦ ᐊᒻᒪ ᓇᐅᔮ.  
2018/19−ᒥ, ᐃᓕᓐᓂᐊᕈᑎ ᐱᑎᑕᐅᓪᓗᓂ ᓇᐅᔮᓂ ᐃᖃᓗᖕᓂᓪᓗ.     
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $3,600,000 
 
ᑲᓇᑕ−ᓄᓇᕗᑦ ᐃᖅᑲᓇᐃᔮᖃᕈᓐᓇᖅᑐᑦ ᐊᖏᕈᑎ ᑎᒥᒥᒍᑦ ᐊᔪᕈᑎᖃᖅᑐᓂ 
ᐃᖅᑲᓇᐃᔮᖃᕈᓐᓇᖅᑐᑦ ᐊᖏᕈᑎ ᐃᓄᖕᓄᑦ ᐊᔪᕈᑎᖃᖅᑐᓄᑦ ᐊᖏᕈᑎᐅᔪᖅ ᑲᓇᑕᒥ ᓄᓇᕗᒻᒥᓗ 
ᒐᕙᒪᖏᓐᓄᑦ ᐃᑲᔪᖅᓱᐃᓪᓗᓂ ᐱᓕᒻᒪᒃᓴᕐᓂᕐᒥᒃ ᐃᖅᑲᓇᐃᔮᖃᓕᕐᓂᕐᒧᓪᓗ ᐱᓕᕆᐊᒃᓴᓄᑦ ᐃᓄᖕᓄᑦ 
ᐃᓅᔪᓄᑦ ᐃᖅᑲᓇᐃᔭᖅᑐᓄᓪᓗ ᐊᔪᕈᑎᖃᕐᖢᑎᒃ.  2017/18−ᒥ ᐃᓄᓕᕆᔨᒃᑯᑦ ᐃᓯᕈᑎᓪᓗᑎᒃ ᐊᖏᕈᑎᓄᑦ 
ᐅᑯᓄᖓ: ᐱᓕᕆᐊᖏᓐᓂᑦ ᐊᐅᓚᑦᑎᔾᔪᑎᓕᕆᓂᖅ ᐱᓕᕆᔨᖏᑦ ᐃᖅᑲᓇᐃᔭᕐᓂᐊᓕᓵᕐᓗᓂ 
ᐱᓕᒻᒪᒃᓴᐃᓂᕐᒥᒃ ᐱᑎᑦᑎᓗᑎᒃ ᐃᓄᖕᓄᑦ ᑐᓗᕈᑎᖃᖅᑐᓄᑦ ᐃᖅᑲᓇᐃᔭᕐᓂᕐᒧᑦ ᖃᒪᓂ’ᑐᐊᕐᒥ, ᒥᑦᑎᒪᑕᓕᒃ, 
ᐃᖃᓗᒃᑑᑦᑎᐊᖅ, ᐸᖕᓂᖅᑑᖅ ᐊᒻᒪ ᓴᓪᓕᕐᓂ; ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᒪᓇᓱᐊᖅᑎᑦ 
ᑲᑐᔾᔨᖃᑎᒌᒃᑯᖏᑦ ᐊᑐᖅᑎᑦᑎᓗᑎᒃ ᐱᕚᓪᓕᖅᑎᑦᓯᓂᖅ ᐱᓕᕆᐊᒃᓴᒥ ᐃᖃᓗᒃᑑᑦᑎᐊᓂ ᐱᑎᑦᑎᓪᓗᓂ 
ᐅᖃᓕᒫᕐᓂᓕᕆᓂᕐᓂ/ᑎᑎᕋᕐᓂᓕᕆᓂᕐᓂ ᐊᓯᖏᓐᓂᒃᓗ ᐊᔪᙱᑕᐅᒐᔪᒋᐊᓕᖕᓂᑦ ᐃᓄᖕᓄᑦ ᐊᔪᕈᑎᓕᖕᓄᑦ 
ᐃᓕᑦᑎᕙᓪᓕᐊᓯᒻᒫᑦ ᐱᖅᑯᓯᑐᖃᕐᓂᒃ ᒥᖅᓱᕐᓂᕐᓂᒃᓗ; ᐊᒻᒪ ᓄᓇᕗᒻᒥ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ 
ᑲᑐᔾᔨᖃᑎᒌᖏᑦ ᐃᑲᔪᕐᓗᑎᒃ ᐱᓕᒻᒪᒃᓴᐃᓂᕐᒥᒃ ᐃᖅᑲᓇᐃᔭᕐᓂᕐᒥᒃᓗ ᓄᓇᕗᒻᒥᐅᓄᑦ ᐃᓱᒪᒥᒍᑦ 
ᐃᓱᒪᑐᓂᕐᒧᓪᓗ ᐊᔪᕈᑎᓕᖕᓄᑦ.    ᐅᑐᐱᕆᒥ ᑎᓯᐱᕆᒥᓗ 2017, ᑎᒍᒥᐊᖅᑎᐅᖃᑕᐅᔪᓄᑦ 
ᐱᓕᕆᕝᕕᖃᖅᑐᑦ ᑲᑎᙵᓂᕐᓂ ᐊᑐᖅᑎᑕᐅᓪᓗᑎᒃ ᓄᓇᓕᖕᒥ ᐃᖅᑲᓇᐃᔭᖅᑎᑦᑎᔨᓂᑦ ᐱᔨᑦᑎᕋᖅᑎᓂᒃᓗ 
ᑲᖏᕐᖠᓂᕐᒥ ᐃᖃᓗᒃᑑᑦᑎᐊᒥᓗ. ᐱᔾᔪᑎᖓ ᑲᑎᙵᓂᕐᓂ ᐅᔾᔨᕈᓱᓕᖅᑎᑦᑎᓇᓱᒃᖢᑎᒃ ᐊᔪᕈᑎᖃᖅᑐᓂᑦ, 
ᐃᖅᑲᓇᐃᔭᕐᕕᖕᓂ ᐱᓕᒻᒪᒃᓴᐃᓂᕐᓂᓗ ᐃᓂᖃᖅᑎᑦᑎᓂᕐᓂ, ᓇᓗᓇᐃᔭᐅᓪᓗᑎᒃᓗ ᓄᓇᕗᒻᒥ ᑲᓇᑕᒥᓗ 
ᐊᔪᕈᑎᖃᖅᑐᓄᑦ ᐃᖅᑲᓇᐃᔭᕐᓂᕐᒨᖓᔪᓂᒃ ᐊᑐᒐᒃᓴᓂᑦ. 
2017-18 ᑮᓇᐅᔭᖅᑐᕈᑎᒃᓴᖅ: $1,210,000 
2018-19 ᑮᓇᐅᔭᖅᑐᕈᑎᒃᓴᖅ: $1,237,000  
 
ᐃᖅᑲᓇᐃᔭᕐᓂᒃᒧᑦ ᐃᑲᔪᖅᓯᖅᑕᐅᓂᖅ  
ᐃᖅᑲᓇᐃᔮᖃᕋᓱᐊᕐᓂᕐᒧᑦ ᐃᑲᔪᖅᑕᐅᖃᑦᑕᖅᖢᑎᒃ ᑲᔪᖏᖅᓴᐃᔨᑎᒍᑦ ᓄᓇᕗᒻᒥᐅᑦ ᐃᖅᑲᓇᐃᔮᒃᓴᖅᓯᐅᖅᑐᑦ 
ᐊᕐᕌᒍᑕᒫᖅ, ᐃᖅᑲᓇᐃᔭᖅᑐᓕᕆᔨᐅᔪᑦ ᐃᑲᔪᖃᑦᑕᖅᑐᑦ ᕼᐊᓐᓇᓚᖏᓐᓃᑦᑐᓂᒃ ᑎᑎᕋᕈᓐᓇᖅᓯᓪᓗᑎᒃ 

ᐃᖅᑲᓇᐃᔮᕆᕙᒃᑕᖏᑕ ᐅᓂᒃᑳᖏᓐᓂᒃ, ᓇᒧᑦ ᕿᓂᖅᓴᕈᓐᓇᕐᓂᕐᒥᒃ ᐃᖅᑲᓇᐃᔮᒃᓴᒥ, ᐊᒻᒪ ᓇᐅᒃᑯᒃᑲᓐᓂᖅ 
ᐱᓕᒻᒪᒃᓴᕈᑎᒃᓴᖃᒃᑲᓐᓂᖅᐸᑦ ᐱᓇᔪᒍᑎᒃᓴᒃᑲᓐᓂᐅᓪᓗᑎᒃ ᐊᔪᕈᓐᓃᑲᓐᓂᕐᓂᕐᒧᑦ. 
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $1,545,000 
 
ᑎᑭᑕᐅᓇᓱᒃᑐᖅ ᐱᓕᒻᒪᒃᓴᐅᑎᒃᓴᓄᑦ ᐱᓕᕆᐊᖑᕙᓪᓕᐊᔪᒪᔪᑦ 
ᑎᑭᑕᐅᓇᓱᒃᑐᖅ ᐱᓕᒻᒪᒃᓴᐅᑎᒃᓴᓄᑦ ᐱᓕᕆᐊᖑᕙᓪᓕᐊᔪᒪᔪᑦ ᑮᓇᐅᔭᖃᖅᑎᑦᑎᓪᓗᑎᒃ ᑲᑐᔾᔨᖃᑎᒌᓄᑦ, 
ᐃᓕᓐᓂᐊᕐᕕᖕᓄᑦ, ᓄᓇᓕᖕᓂ ᒐᕙᒪᐅᔪᓄᑦ, ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᒻᒪ ᑲᑐᔾᔨᖃᑎᒌᖓ ᐊᑐᖅᑎᑦᑎᓗᑎᒃ 
ᐊᔪᕈᓐᓃᕐᓂᕐᓂ ᐱᕙᓪᓕᐊᑎᑦᑎᓂᕐᒥᒃ ᐃᖅᑲᓇᐃᔭᕐᓂᕐᒧᓪᓗ ᐱᓕᒻᒪᒃᓴᓂᕐᒥᒃ ᐊᐃᑦᑑᑎᓄᑦ ᐊᖏᖃᑎᒌᒍᑎᒃᑯᑦ. 830 
ᓄᓇᕗᒻᒥᐅᑦ ᐃᓚᐅᖃᑕᐅᓪᓗᑎᒃ ᐱᓕᒻᒪᒃᓴᓂᕐᒥ ᐱᕕᒃᓴᓂᑦ ᑕᕝᕘᓇ ᐱᓕᕆᐊᒃᓴᖅ 2018/19−ᒥ. 
ᑮᓇᐅᔭᖅᑑᑎᒃᓴᑦ: ᑮᓇᐅᔭᑎᒍᑦ ᐊᑭᓕᕈᔾᔭᐅᓇᔭᖅᑐᑦ ᐃᖅᑲᓇᐃᔭᖅᑎᓄᑦ ᐃᖏᕐᕋᑎᑕᐅᕙᒃᑐᓄᑦ ᐃᓄᖕᓄᑦ 
ᐊᔪᕈᑎᓕᖕᓄᑦ ᐊᒻᒪ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ ᐃᑲᔫᑎᐅᓪᓗᑎᒃ 
 
ᑲᓇᑕ−ᓄᓇᕗᑦ ᐃᖅᑲᓇᐃᔮᖃᕈᓐᓇᖅᑐᑦ ᐊᖏᕈᑎᖏᑦ 
ᐃᖅᑲᓇᐃᔮᖃᕈᓐᓇᖅᑐᑦ ᓅᑎᑦᑎᓂᕐᒧᑦ ᐊᖏᕈᑎᑦ ᑮᓇᐅᔭᖃᖅᑎᑦᑎᓪᓗᑎᒃ ᐃᑲᔪᕐᓗᒋᑦ ᓄᓇᕗᒻᒥᐅᑦ 
ᐱᓕᒻᒪᒃᓴᕐᓗᑎᒃ, ᐃᖅᑲᓇᐃᔮᖅᑖᕐᓗᑎᒃ, ᐱᐅᓯᒋᐊᕐᓗᒋᑦ ᐃᖅᑲᓇᐃᔮᕆᔪᒪᔭᖏᑦ, 
ᑮᓇᐅᔾᔭᒃᓴᕐᓂᖅᓴᐅᓕᕐᓗᑎᒃ, ᐃᓚᒋᐊᕐᓗᒋᑦ ᐃᖅᑲᓇᐃᔭᕐᓂᕐᒧᑦ ᐋᖅᑭᐅᒪᓂᖏᑦ.  ᐱᓕᕆᐊᒃᓴᑦ 
ᐱᔨᑦᑎᕋᐅᑎᓪᓗ ᐊᑐᖅᑎᑕᐅᔪᑦ ᐃᖅᑲᓇᐃᔮᖃᕈᓐᓇᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐊᖏᕈᑎᖏᒃᑯᑦ 
ᐃᓱᖃᕐᕕᖃᖅᑐᑦ ᐃᖅᑲᓇᐃᔭᖅᑐᓄᑦ. ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ ᐊᑐᖅᑎᑕᐅᔪᑦ 
ᐃᖅᑲᓇᐃᔮᖃᖅᑎᑦᑎᓇᓱᖕᓂᕐᒥ ᐱᕙᓪᓕᐊᑎᑦᑎᓂᕐᓂ ᐊᖏᕈᑎ ᐊᑐᐃᓐᓇᐅᔪᑦ ᓄᓇᕗᒻᒥᐅᓄᑦ, 
ᐃᒪᓐᓇᐸᓗᒃ 32% ᑕᒪᒃᑭᕐᖢᒋᑦ ᑮᓇᐅᔭᖃᖅᑎᑕᐅᔾᔪᑎᑦ ᑐᓂᔭᑦ ᐃᓄᖕᓄᑦ ᐊᔪᕈᙱᖃᖅᑐᓄᑦ.  
ᐃᖅᑲᓇᐃᔮᖃᕈᓐᓇᖅᑐᑦ ᐊᖏᕈᑎᖏᑦ ᐃᑲᔪᖅᑐᖅ ᐃᓐᓇᕐᓄᑦ ᐃᓕᓐᓂᐊᕐᓂᖅ ᐱᓕᒻᒪᒃᓴᕐᓂᕐᒧᓪᓗ 
ᐱᕚᓪᓕᕈᑎᒃᓴᑦ, ᐃᖅᑲᓇᐃᔮᒧᑦ ᐃᑲᔪᖅᑕᐅᓂᕐᒥᒃ ᐱᔨᑦᑎᕋᐅᑎᑦ, ᓄᓇᕗᒻᒥ ᓇᖕᒥᓂᖃᕐᓂᕐᒧᑦ ᐱᒋᐊᕈᑎᑦ 
ᐊᒻᒪ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐱᔭᕆᐅᖅᓴᓂᕐᒧᓪᓗ.  
 
ᐱᖃᑕᐅᒋᑦᓯ − ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᓕᖅ ᐃᓄᖕᓄᑦ ᐊᔪᕈᑎᖃᖅᑐᓄᑦ ᓄᓇᕗᒻᒥ 
ᐃᓄᓕᕆᔨᒃᑯᑦ ᐃᖏᕐᕋᓯᑎᑕᖓᑦ ᑕᐃᔭᖅ ᐱᖃᑕᐅᒋᑦᓯ ᐱᓕᕆᐊᖑᔪᖅ ᐊᑖᒍᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎ, ᐃᑲᔪᕈᑎᐅᔪᖅ ᐊᔪᕈᑎᓕᖕᓄᑦ 
ᐃᖅᑲᓇᐃᔮᒃᓴᖅᑖᕐᓂᕐᒧᑦ ᐊᒻᒪ ᐃᖅᑲᓇᐃᔭᐃᓐᓇᕈᓐᓇᕐᓂᕐᒧᑦ. ᑮᓇᐅᔭᖃᖅᑎᑕᐅᔾᔪᑎᑕᓕᒃ 
ᐃᖅᑲᓇᐃᔭᙱᑦᑐᓄᑦ ᐃᓄᖕᓄᑦ ᐊᔪᕈᑎᖃᖅᑐᓄᑦ, ᐊᒻᒪᓗᑦᑕᐅᖅ ᑲᑐᔾᔨᖃᑎᒌᓄᑦ ᕿᓂᖅᑐᓄᑦ 
ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᐃᓂᕐᓂ ᐃᓄᖕᓄᑦ ᐊᔪᕈᑎᖃᖅᑐᓄᑦ. ᐃᓄᐃᑦ ᐊᔪᕈᑎᖃᖅᑐᓄᑦ 
ᑭᒡᒐᖅᑐᖅᑕᐅᑦᑎᐊᙲᓐᓇᖅᑐᖅ ᑲᑎᙵᔪᑦ ᐃᖅᑲᓇᐃᔭᖅᑎᑦᑎᓇᓱᖕᓂᕐᓂ ᑲᓇᑕᓕᒫᒥ, ᐅᓄᖅᑐᓂᑦ 
ᐃᓅᖃᑎᒌᖕᓂᕐᒧᑦ ᒪᑭᒪᐃᓐᓇᕈᑎᒃᓴᓄᓪᓗ ᐊᒃᓱᕈᕐᓇᖅᑐᓄᑦ ᐊᒡᕕᐊᕈᑕᐅᔪᓄᑦ ᐱᓇᓱᒃᓗᑎᒃ 
ᐃᖅᑲᓇᐃᔭᐃᓐᓇᕐᓗᑎᒃᓗ. ᑕᐅᑐᙳᐊᖅᑕᕗᑦ ᓄᓇᕗᒻᒥᐅᓕᒫᓄᑦ ᐊᔾᔨᒌᒃᑎᑦᑎᓗᑕ ᐱᔪᓐᓇᕐᓂᕐᓂᒃ 
ᐃᖅᑲᓇᐃᔮᓂᑦ ᐱᓕᒻᒪᒃᓴᐃᓂᕐᒧᓪᓗ ᐃᑲᔪᕐᓂᕐᓂ.  
ᑮᓇᐅᔭᖅᑑᑎᒃᓴᑦ:  ᑮᓇᐅᔭᖃᖅᑎᑕᐅᔪᑦ ᑕᐃᑰᓇ ᐃᖅᑲᓇᐃᔮᖃᖅᑎᑦᑎᓇᓱᖕᓂᕐᒥ ᐱᕙᓪᓕᐊᑎᑦᑎᓂᕐᓂ 
ᐊᖏᕈᑎ (ᑲᓇᑕ−ᓄᓇᕗᑦ ᐃᖅᑲᓇᐃᔮᖃᕈᓐᓇᖅᑐᑦ ᐊᖏᕈᑎᑎᒍᑦ 
 
ᓄᓇᕗᒻᒥ ᐃᖅᑲᓇᐃᔮᖅᑖᕋᓱᖕᓂᕐᒧᑦ ᐱᓕᕆᐊᒃᓴᑦ  
“ᐃᖅᑲᓇᐃᔮᖅᑖᕋᓱᖕᓂᕐᒧᑦ’ ᐊᖏᕈᑎᐅᔪᖅ ᑖᒃᑯᓄᖓ ᐃᖅᑲᓇᐃᔮᖅᑖᕋᓱᒃᑐᖅ, ᐃᖅᑲᓇᐃᔭᖅᑎᑦᑎᔨ ᐊᒻᒪ 
ᓄᓇᕗᒻᒥ ᒐᕙᒪᖓᑦ ᐃᓗᓕᖃᕐᖢᓂ 80% ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᕐᓂᖅ ᐊᒻᒪ 20% 

ᐃᓕᓐᓂᐊᕐᕕᖕᒥ ᐱᔪᒪᔭᖓᓂ ᐃᓕᓐᓂᐊᕐᓂᖅ.  ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ ᓴᓇᔨᐅᓂᕐᒧᓪᓘᓐᓃᑦ 
ᐃᓚᐅᑎᑦᑎᒐᔪᒃᑐᖅ ᐱᖓᓱᓂᒃ ᑎᓴᒪᓄᑦ ᖁᑦᑎᖕᓂᓕᕇᓂᑦ ᐱᓕᒻᒪᒃᓴᓂᕐᒥᑦ. ᑲᔪᓯᑦᑎᐊᕐᓗᑎᒃ 
ᐱᔭᕇᖅᓯᑎᓪᓗᒋᑦ ᐱᓕᒻᒪᒃᓴᓂᕐᒧᑦ, ᐃᖅᑲᓇᐃᔮᖅᑖᕋᓱᒃᑐᖅ ᐃᓕᓴᕆᔭᐅᓯᒪᓗᓂ ᓴᓇᔨᒻᒪᕆᙳᕐᓗᓂ. 
ᐃᖅᑲᓇᐃᔭᕐᕕᐅᑉ ᐃᖅᑲᓇᐃᔮᖅᑖᕋᓱᖕᓂᕐᒧᑦ ᓇᓗᓇᐃᒃᑯᑕᖅᑖᕐᕕᒃ ᑲᒪᒋᔭᖃᖅᑐᖅ ᑕᑯᓇᖕᓂᕐᓂᒃ 
ᐃᖅᑲᓇᐃᔮᖅᑖᕋᓱᖕᓂᕐᓄᑦ, ᓴᓈᖅᑖᕆᔭᐅᔪᓐᓇᖅᑐᓄᑦ, ᐃᖅᑲᓇᐃᔭᕐᕕᓕᕆᔨᒃᑯᓪᓗ ᓇᓗᓇᐃᒃᑯᑕᕐᓄᑦ 
ᐱᕙᓪᓕᐊᑎᑦᑎᓂᖏᓐᓂ. 52 ᑎᓕᔭᐅᓯᒪᔪᑦ ᓴᓈᖅᑖᕆᔭᐅᔪᓐᓇᖅᑐᓄᑦ ᓄᓇᕗᒻᒥ, 46 ᒫᓐᓇᐅᔪᖅ 
ᐊᑐᐃᓐᓇᐅᔪᑦ ᐃᖅᑲᓇᐃᔮᖅᑖᕋᓱᖕᓂᕐᒧᑦ. 2019-ᒥ,125 ᐃᖅᑲᓇᐃᔮᖅᑖᕋᓱᖕᓂᕐᒧᑦ/ᓴᓈᖅᑖᕋᓱᖕᓂᕐᒧᑦ 
ᐊᔪᙱᑎᑕᑦ ᓄᓇᕗᒻᒥ (115 ᒫᓐᓇᐅᔪᖅ ᐃᖅᑲᓇᐃᔮᖅᑖᕋᓱᖕᓂᕐᒧᑦ ᐊᒻᒪ ᖁᓕᑦ ᓴᓈᖅᑖᕋᓱᖕᓂᕐᒧᑦ 
ᐊᔪᙱᑎᑕᑦ).  
 
ᓄᓇᕗᒻᒥ ᐃᖃᓗᓕᕆᓂᖅ ᐃᒪᕐᒥᐅᑕᓕᕆᓂᕐᓗ ᐱᓕᒻᒪᒃᓴᐃᓂᕐᒧᑦ ᐊᔪᕈᓐᓃᖅᓴᖅᑎᑦᑎᔨᑦ ᐱᓕᕆᐊᒃᓴᖓ 
ᐊᕙᑎᓕᕆᔨᒃᑯᑦ ᐱᑎᑦᑎᕙᒃᖢᑎᒃ ᑮᓇᐅᔭᑎᒍᑦ ᐃᑲᔪᕐᓂᕐᓂ ᓄᓇᕗᒻᒥ ᐃᖃᓗᓕᕆᓂᖅ ᐃᒪᕐᒥᐅᑕᓕᕆᓂᕐᓗ 
ᐱᓕᒻᒪᒃᓴᐃᓂᕐᒧᑦ ᐊᔪᕈᓐᓃᖅᓴᖅᑎᑦᑎᔨᑦ ᐱᓕᕆᐊᒃᓴᖓ.  ᓄᓇᕗᒻᒥ ᐃᖃᓗᓕᕆᔩᑦ ᐊᒻᒪ ᐃᒪᕐᒥᐅᑕᓕᕆᔨᓂᒃ 
ᐊᔪᕈᓐᓃᖅᓴᖅᑎᑦᑎᔩᑦ ᐱᕐᔪᐊᖑᓪᓗᓂ ᐊᑯᓂᐅᔪᒃᑯᑦ ᐱᒋᐊᕈᑎᒃᓴᐅᕗᖅ ᐱᕕᖃᖅᑎᑦᑎᕙᒃᖢᑎᒃ 
ᐃᓕᓐᓂᐊᖅᑕᐅᔪᒃᓴᓂᒃ ᓄᓇᕗᒻᒥ ᐱᔪᓐᓇᕐᓂᖅᑖᖃᑕᐅᓯᒪᔪᓂᒃ ᐱᓕᕆᐊᖃᕈᒥᒍᓱᒃᑐᓂᒃ 
ᐃᖅᑲᓇᐃᔮᒃᓴᖅᑖᓛᕈᒪᔪᓂᒃ ᐃᖃᓗᓕᕆᔪᓂᒃ. 
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $150,000 
 

 

 

 

 

ᖃᐅᔨᔾᔪᑕᐅᔪᓐᓇᖅᑐᓂᒃ ᐅᓂᒃᑲᐅᓯᖃᕐᓂᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖑᔭᕆᐊᓖᑦ ᒪᑭᒪᓂ 
11−ᒥᖔᖅᑐᑦ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᐅᓂᒃᑲᐅᓯᐅᓂᖏᑦ  

ᓴᙱᒃᑎᒋᐊᕐᓗᓂᑦ 
ᐃᓄᒃᑐᑦ 
ᐅᖃᐅᓯᓕᕆᓂᖅ 

ᖃᔅᓯᐅᓂᖏᑦ ᓄᓇᕗᒻᒥᐅ ᐃᓄᒃᑐᑦ 
ᐅᖃᐅᓯᖃᓪᓚᕆᒃᑐᑦ 
ᖃᐅᔨᒪᓂᕋᖅᑐᓪᓗ ᐃᓄᒃᑐᑦ. 

ᑖᒃᑯᐊ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 
ᐊᕝᕗᖅᑕᐅᓲᑦ ᐊᕐᕌᒍᑕᒫᑦ, ᑭᓯᐊᓂᑐᐊᖅ 
ᓈᓴᐃᓐᓂᖅᑕᖃᓕᕌᖓᑦ. 2016-ᒥ, 23,225-ᖑᔪᑦ 
ᓄᓇᕗᒻᒥᐅᑕᐃᑦ (65.3% ᐃᓄᒋᐊᖕᓂᖏᑦ) 
ᐃᓄᒃᑐᑦ ᐅᖃᐅᓯᕐᖓᖃᕐᓂᕋᓚᐅᖅᑐᑦ.  

ᓴᙱᒃᑎᒋᐊᕐᓗᓂᑦ 
ᐃᓕᓐᓂᐊᕆᐅᖅᓴᔪᑦ 
ᐱᕙᓪᓕᐊᓂᕆᔭᖏᑦ. 

ᖃᔅᓯᐅᓂᖏᑦ 
ᐃᓕᓐᓂᐊᕆᐅᖅᓴᕐᕖᑦ/ᐃᓄᙳᐃᓂᖅ 
ᓄᓇᓕᖕᓂ 

ᐃᓄᙳᐃᓂᖅ ᕿᑐᕐᖓᓕᕆᓂᕐᒥᒃ ᐃᓕᓴᐃᔨᐅᔪᑦ 
ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᑦ ᐃᖃᓗᐃᑦ, 
ᑭᙵᐃᑦ, ᑭᒻᒥᕈᑦ, ᐊᕐᕕᐊᑦ, ᑲᖏᖅᖠᓂᖅ, 



ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 2017-2019−ᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ 
 33   

ᓴᖅᑭᑕᐅᔪᒪᓂᖓ 5: ᓴᙱᒃᑎᒋᐊᕐᓗᓂᑦ ᐃᓅᓯᓕᒫᕐᒧᑦ ᐃᓕᓐᓂᐊᓂᐅᔪᖅ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᐅᓂᒃᑲᐅᓯᐅᓂᖏᑦ  

ᐃᒡᓗᓕᒑᕐᔪᖕᒥᑦ, ᑎᑭᖃᕐᔪᐊᓂᑦ, ᖃᒪᓂ'ᑐᐊᓂᑦ, 
ᐃᖃᓗᒃᑑᑦᑎᐊᓂᓪᓗ.   

ᐅᑭᐅᖅ 2017/18−ᒥ, ᓄᓇᓕᖕᒥᐅᑦ 
ᐃᓚᐅᖃᑕᐅᓚᐅᖅᓯᒪᔪᑦ 77−ᖑᔪᑦ 
ᐃᖅᑲᓇᐃᔭᖅᑎᐅᔪᓪᓗ ᐃᓄᓕᕆᔨᒃᑯᓐᓂ 
ᐃᓕᓐᓂᐊᖃᑕᐅᓪᓗᑎᒃ ᐊᕐᕕᐊᓂ; ᐃᖃᓗᖕᓂ; 
ᐊᒻᒪ ᐃᖃᓗᒃᑑᑦᑎᐊᕐᒥ.  
ᐅᑭᐅᖅ 2018/19−ᒥ, ᓄᓇᓕᖕᒥᐅᑦ 
ᐃᓚᐅᖃᑕᐅᓚᐅᖅᓯᒪᔪᑦ 30−ᖑᔪᑦ 
ᐃᖅᑲᓇᐃᔭᖅᑎᐅᔪᓪᓗ ᐃᓄᓕᕆᔨᒃᑯᓐᓂ 
ᐃᓕᓐᓂᐊᖃᑕᐅᓪᓗᑎᒃ ᐊᕐᕕᐊᓂ; ᐃᖃᓗᖕᓂ; 
ᐋᑐᕚᒥ; ᐊᒻᒪ ᐃᖃᓗᒃᑑᑦᑎᐊᕐᒥ. 

2017-2018−ᒥ, ᑲᑎᖦᖢᒋᑦ1089 ᓚᐃᓴᓐᓯᖃᖅᑐᑦ 
ᐸᐃᕆᕕᑦ ᐃᓂᒃᓴᓕᑦ ᐊᐅᓚᓂᓖᑦ  19 
ᓄᓇᓕᖕᓂ. 

o 486 ᐅᓪᓗᓕᒫᖅ 
ᐃᓕᓐᓂᐊᕆᐊᓛᖅᑐᓄᑦ ᐸᐃᕆᕕᒃ 
ᐃᓂᖃᕐᕕᖏᑦ; 

o 169 ᐅᓪᓗᓕᒫᖅ ᓄᑕᕋᓛᑦ 
ᐃᓂᖃᕐᕕᖏᑦ; 

o 292 ᐅᓪᓗ ᐃᓚᐃᓐᓇᖓᒍᑦ 
ᐃᓕᓐᓂᐊᕆᐊᓛᖅᑐᓄᑦ ᐸᐃᕆᕕᒃ 
ᐃᓂᖃᕐᕕᖏᑦ; ᐊᒻᒪᓗ 

o 142 ᐃᓕᓐᓂᐊᕌᓂᒃᑳᖓᑕ 
ᐃᓂᖃᕐᕕᖏᑦ. 
 

2018-2019−ᒥ, ᑲᑎᖦᖢᒋᑦ 1144 
ᓚᐃᓴᓐᓯᖃᖅᑐᑦ ᐸᐃᕆᕕᑦ ᐃᓂᒃᓴᓕᑦ ᐊᐅᓚᓂᓖᑦ  
21 ᓄᓇᓕᖕᓂ. 

o 527 ᐅᓪᓗᓕᒫᖅ 
ᐃᓕᓐᓂᐊᕆᐊᓛᖅᑐᓄᑦ ᐸᐃᕆᕕᒃ 
ᐃᓂᖃᕐᕕᖏᑦ; 

o 183 ᐅᓪᓗᓕᒫᖅ ᓄᑕᕋᓛᑦ 
ᐃᓂᖃᕐᕕᖏᑦ; 

o 272 ᐅᓪᓗ ᐃᓚᐃᓐᓇᖓᒍᑦ 
ᐃᓕᓐᓂᐊᕆᐊᓛᖅᑐᓄᑦ ᐸᐃᕆᕕᒃ 
ᐃᓂᖃᕐᕕᖏᑦ; ᐊᒻᒪᓗ 

o 162 ᐃᓕᓐᓂᐊᕌᓂᒃᑳᖓᑕ 
ᐃᓂᖃᕐᕕᖏᑦ. 

 
 
 
 
 
 
 
 

ᐱᐅᓯᒋᐊᕐᓗᓂᑦ K-
12 
ᐃᓕᓐᓂᐊᕐᓂᕆᔭᖏᑦ. 

ᐃᓕᓐᓂᐊᕐᕖᑦ ᐅᐸᒃᑕᖅᑕᐅᓂᖏᑦ. 

 

ᐅᑭᐅᖅ 2017/18−ᒥ, ᓄᓇᕗᒻᒥ 
ᐅᐸᖃᑦᑕᓚᐅᖅᑐᑦ 66.3%−ᖑᓚᐅᖅᑐᑦ. 
 
ᐅᑭᐅᖅ 2018/19−ᒥ, ᓄᓇᕗᒻᒥ 
ᐅᐸᖃᑦᑕᓚᐅᖅᑐᑦ 64.8%−ᖑᓚᐅᖅᑐᑦ. 

ᖁᑦᑎᖕᓂᖅᓴᒥ 
ᐊᓂᒍᐃᕙᓪᓕᐊᓂᖏᑦ. 

ᓄᓇᕗᒻᒥ ᐃᓕᓐᓂᐊᖅᖢᑎᒃ ᐱᐊᓂᒃᓯᔪᑦ 249-
ᖑᓚᐅᖅᑐᑦ ᐅᑭᐅᖅ 2018/17−ᒥ. 
2018−ᒥ, ᐊᑕᖏᓕᒫᖅᖢᒋᑦ ᐊᓂᒍᐃᔪᕕᓃᑦ 
41.4%−ᖑᓚᐅᖅᑐᑦ. 
 

ᓄᓇᕗᒻᒥ ᐃᓕᓐᓂᐊᖅᖢᑎᒃ ᐱᐊᓂᒃᓯᔪᑦ 262-
ᖑᓚᐅᖅᑐᑦ ᐅᑭᐅᖅ 2019/17−ᒥ. 

ᓴᙱᒃᑎᒋᐊᕐᓗᓂᑦ 
ᐃᓐᓇᐃᑦ 
ᐃᓕᓐᓂᐊᕐᓂᕆᔭᖏᑦ 

ᐃᓚᐅᖃᑕᐅᓂᖅ ᐃᓐᓇᕐᓂᑦ 
ᐃᓕᓐᓂᐊᒐᒃᓴᐅᔪᓄᑦ 

ᖃᔅᓯᐅᑎᒋᓂᖏᑦ ᐱᔭᕇᖅᑐᑦ 
ᐃᓐᓇᕐᓄ ᐃᓕᓐᓂᐊᒐᒃᓴᓂᑦ 

ᐸᕐᓇᒃᐸᓪᓕᐊᓂᖅ ᐃᖅᑲᓇᐃᔭᕐᓂᖕᒧᑦ 
ᐃᓕᓐᓂᐊᖕᓂᖕᒧᓪᓗ ᐃᖏᕐᕋᓂᖃᓚᐅᖅᑐᖅ 
10−ᖏᖅᓱᖅᖢᓂ 10−ᓂᒃ ᓄᓇᓕᖕᓂᒃ 
2017/18−ᖑᑎᓪᓗᒍ. ᐸᕐᓇᒃᐸᓪᓕᐊᓂᖅ 
ᐃᖅᑲᓇᐃᔭᕐᓂᖕᒧᑦ ᐃᓕᓐᓂᐊᖕᓂᖕᒧᓪᓗ 
ᐃᖏᕐᕋᓂᖃᓚᐅᖅᑐᖅ 4−ᖏᖅᓱᖅᖢᓂ 3−ᓂᒃ 
ᓄᓇᓕᖕᓂᒃ 2018/19−ᖑᑎᓪᓗᒍ. 

2017-18−ᒥ, ᐃᓕᓐᓂᐊᓚᐅᖅᓯᒪᔪᑦ 
21−ᖑᔪᑦ ᐃᓐᓇᕐᓄᑦ ᐃᓕᓐᓂᐊᕐᓂᖅ 
ᓄᓇᓕᖕᓂᖔᖅᖢᑎᒃ 180-ᓂ.  120 
ᐃᓕᓐᓂᐊᖅᑎᑦ ᐱᔭᕇᖅᓯᓪᓗᑎᒃ 
ᐃᓕᓐᓂᐊᕈᑎᓂᒃ ᐱᔭᕇᕐᖢᒍᓘᓐᓃᑦ 

ᐱᓕᕆᐊᒃᓴᖅ.   2018-19−ᒥ, 
ᐃᓕᓐᓂᐊᓚᐅᖅᓯᒪᔪᑦ 120−ᖑᔪᑦ ᐃᓐᓇᕐᓄᑦ 
ᐃᓕᓐᓂᐊᕐᓂᖅ ᓄᓇᓕᖕᓂᖔᖅᖢᑎᒃ 20-ᓂ.  
2018-19−ᒥ, ᐃᓕᓐᓂᐊᓚᐅᖅᓯᒪᔪᑦ 
63−ᖑᔪᑦ ᐃᓐᓇᕐᓄᑦ ᐃᓕᓐᓂᐊᕐᓂᖅ 15-ᓗ 
ᐃᓕᓐᓂᐊᖅᑎᑦ ᐱᔭᕇᖅᓯᓪᓗᑎᒃ 
ᐃᓕᓐᓂᐊᒐᒃᓴᒥᒃ. 
2017-18−ᒥ, 25 ᓄᓇᓖᑦ ᐱᑎᑦᑎᓪᓗᑎᒃ 
ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐊᖅᑯᓯᐅᖅᑕᐅᓂᕐᒥᒃ. 148 ᐃᓕᓐᓂᐊᖅᑎᑦ 
ᐃᓚᐅᖃᑕᐅᔪᑦ ᐅᓪᓗ ᐃᓚᐃᓐᓇᖓᒍᑦ ᐃᓐᓇᕐᓄᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐊᖅᑯᓯᐅᖅᑕᐅᓂᖅ 
ᐃᓕᓐᓂᐊᕈᑎᓄᑦ; 22 ᐃᓕᓐᓂᐊᖅᑎᑦ 
ᑲᔪᓯᓂᖃᑦᑎᐊᕐᖢᑎᒃ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ 
ᐃᓕᓐᓂᐊᕈᑎᓂᒃ; 3 ᐃᓕᓐᓂᐊᖅᑎᑦ 
ᐃᓕᓐᓂᐊᕌᓂᒃᖢᑎᒃ ᐱᓪᓗᑎᒃᓗ ᖁᑦᑎᖕᓂᕐᒥ 12 
ᐊᕐᕌᒎᖕᓄ ᒪᕐᕉᖕᓄᑦ ᐃᓕᓐᓂᐊᕌᓂᒍᓯᐊᕐᒥᒃ. 
2018-19, 25 ᓄᓇᓖᑦ ᐱᑎᑦᑎᓪᓗᑎᒃ ᐃᓐᓇᕐᓄᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐊᖅᑯᓯᐅᖅᑕᐅᓂᖅ, 112 
ᐃᓕᓐᓂᐊᖅᑎᑦ ᐃᓚᐅᖃᑕᐅᔪᑦ ᐅᓪᓗ 
ᐃᓚᐃᓐᓇᖓᒍᑦ ᐃᓐᓇᕐᓄᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐊᖅᑯᓯᐅᖅᑕᐅᓂᖅ 
ᐃᓕᓐᓂᐊᕈᑎᓄᑦ; 26 ᐃᓕᓐᓂᐊᖅᑎᑦ 
ᑲᔪᓯᓂᖃᑦᑎᐊᕐᖢᑎᒃ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ 
ᐃᓕᓐᓂᐊᕈᑎᓂᒃ; 1 ᐃᓕᓐᓂᐊᖅᑎᑦ 
ᐃᓕᓐᓂᐊᕌᓂᒃᖢᑎᒃ ᐱᓪᓗᑎᒃᓗ ᖁᑦᑎᖕᓂᕐᒥ 12 
ᐊᕐᕌᒎᖕᓄ ᒪᕐᕉᖕᓄᑦ ᐃᓕᓐᓂᐊᕌᓂᒍᓯᐊᕐᒥᒃ. 

ᓴᖅᑭᑕᐅᔪᒪᓂᖓ 6: ᓂᕆᔭᒃᓴᖃᖃᑦᑕᕐᓂᖅᓴᐅᓕᕐᓗᑎᒃ
ᒪᑭᒪᓂᖅ ᐸᕐᓇᐅᑦ 11 ᑐᑭᓯᐅᒪᓂᓕᒃ ᓂᕿᖃᑦᑎᐊᖃᑦᑕᕐᓂᖅ ᐱᔾᔪᑎᖃᕐᒪᑦ ᐱᓇᓱᐊᕈᑎᓂᒃ ᐊᒻᒪ 
ᑮᓇᐅᔭᓂᒃ ᐊᑐᐃᓐᓇᐅᔾᔨᙱᓗᐊᒧᑦ, ᓄᒃᑭᖕᓇᖅᑐᓂᒃ ᓂᕿᓂᒃ, ᓂᕿᑐᖃᕆᔭᐅᕙᒃᑐᓂᓗ, 
ᐱᖃᓯᐅᑎᓪᓗᒋᑦ ᓂᕿᑦᑎᐊᕙᐃᑦ ᓂᐅᕕᕐᕕᖕᒥᖔᓲᑦ ᐊᒻᒪ ᓂᕿᓪᓚᑦᑖᓂᒃ. ᑕᒪᓐᓇ ᓴᖅᑭᑦᑎᔪᖅ 
ᐱᓕᕆᐊᖑᓪᓗᐊᑕᖅᑐᕕᓂᕐᓂᒃ ᐃᑲᔫᑎᖃᓚᐅᖅᑐᓄᑦ ᓂᕿᒃᓴᖃᑦᑎᐊᕐᓂᕐᒥᒃ.  

ᓄᓇᕗᒻᒥ ᓂᕿᑦᓴᖃᑦᓯᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ ᓄᓇᓕᓐᓂ ᐱᓕᕆᐊᖅ ᑮᓇᐅᔭᖃᖅᑎᑕᐅᓂᕐᒧᑦ 
ᐊᕐᕌᒍᑕᒫᑦ, ᐃᑲᔪᖅᓯᕐᓗᑎᒃ ᓄᓇᓕᓐᓂᑦ ᐊᐅᓚᑕᐅᔪᓂᑦ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᐊᑦ ᐊᑐᖅᑕᐅᓪᓗᓂ 
ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ. 2017/18−ᒥ, 13 ᐱᓕᕆᐊᒃᓴᑦ ᑲᔪᓯᑎᑕᐅᓪᓗᑎᒃ 17 
ᓄᓇᓕᖕᓂ ᑮᓇᐅᔭᖃᖅᑎᑕᐅᓪᓗᑎᒃ.  2018/19−ᒥ, 11 ᐱᓕᕆᐊᒃᓴᑦ ᑮᓇᐅᔭᖃᖅᑎᑕᐅᓪᓗᑎᒃ.  ᐱᓕᕆᐊᒃᓴᑦ 
ᐃᓚᐅᑎᑦᑎᓪᓗᑎᒃ ᓂᕿᓕᐅᕐᓂᕐᒧᑦ ᐃᓕᓐᓂᐊᕐᓃᑦ, ᐃᓕᓐᓂᐊᕐᕕᖕᒥ ᓂᕿᓕᐅᖅᑎᑦ, ᓴᓇᓗᑎᒃ ᐱᓗᑎᒃᓗ ᐱᓕᕆᐊᒃᓴᑦ.   
2017/18−ᒥ, ᐱᓕᕆᖃᑎᒌᑦ ᐱᓕᕆᖃᑎᖃᕐᖢᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓯᓗᑎᒃ ᐅᓪᓛᕈᕐᒥᓴᕐᓂᕐᒧᑦ 
ᐱᓕᕆᐊᒃᓴᒥᑦ ᐃᓕᓐᓂᐊᖅᑎᓄᑦ.  ᐃᓐᓇᕐᓄᑦ ᐃᓕᓴᐃᔨᑦ ᓯᓚᑦᑐᖅᓴᕐᕕᖕᒥᓗ ᐃᓕᓴᐃᔨᑦ ᐱᓕᕆᖃᑎᖃᕐᖢᑎᒃ 
ᓄᓇᓕᖕᓂ ᐊᐅᓚᑦᑎᔨᖏᓐᓂ ᐋᖅᑭᒃᓯᓗᑎᒃ ᓂᐅᕕᕐᓂᕐᒧᑦ ᐅᓪᓛᕈᕐᒥᑕᒐᒃᓴᓂᑦ ᐊᒻᒪᓗᑦᑕᐅᖅ 
ᐃᓂᖃᖅᑎᑦᑎᓂᖅ ᐅᓪᓛᕈᕐᒥᓴᕐᓂᕐᒧᑦ ᐃᓕᑦᑎᓂᕐᒧᑦ ᐊᑐᕐᓂᑯᖃᕐᓂᕐᓂ. ᐱᓕᕆᐊᒃᓴᖅ ᖃᐅᔨᔭᐅᓪᓗᓂ 
ᐱᐅᓯᒋᐊᖅᑎᑦᑎᓂᖓᓂᒃ ᐃᓕᓐᓂᐊᖅᑎᐅᑉ ᐱᔪᒪᓂᖓᓂᒃ, ᑐᓂᓯᒪᑦᑎᐊᕐᓂᖓᓂᒃ, ᓈᓚᑦᑎᐊᖃᑦᑕᕐᓂᕐᒥᒃᓗ 
ᐃᓕᓐᓂᐊᖅᑎᓪᓗᒋᑦ.  ᑮᓇᐅᔭᖃᖅᑎᑕᐅᔪᑦ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐅᑭᐅᖅᑕᖅᑐᕐᒥ ᐃᓅᓯᖃᑦᑎᐊᕐᓂᕐᒧᑦ 
ᐊᖏᖃᑎᒌᒍᑎᑎᒍᑦ. 
2017/18 ᑮᓇᐅᔭᖅᑐᕈᑎᒃᓴᖅ: $450,000 
2018/19 ᑮᓇᐅᔭᖅᑐᕈᑎᒃᓴᖅ: $250,000 

ᓄᓇᕗᒻᒥᑦ ᓂᖀᑦ ᐊᑭᖏᑦ ᖃᐅᔨᓴᖅᑕᐅᑎᓪᓗᒋᑦ 
ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᐊᓂᒃᓯᓚᐅᕐᒥᔪᑦ ᐊᕐᕌᒍᑕᒫᖅ ᖃᐅᔨᓴᕈᑎᒋᕙᒃᑕᒥᓂᒃ ᓂᖀᑦ ᐊᑭᖏᓐᓂᒃ 
ᓄᓇᕗᒻᒥ ᒫᔨ 2018−ᖑᑎᓪᓗᒍ ᐊᑐᓂ ᓄᓇᓕᓕᒫᑦ ᖃᐅᔨᓴᖅᑕᐅᓪᓗᑎᒃ. ᑲᑎᖅᓱᐃᓂᕆᔭᖓᓪᓕ 
ᖃᐅᔨᓇᓱᒃᖢᑎᒃ ᐊᑮᑦ ᓂᐅᕕᖅᑕᐅᓲᓂ ᖃᔅᓯᑐᕐᒪᖔᑕ ᐊᒻᒪ ᐱᖁᑏᑦ ᐊᑭᖏᓐᓂᒃ ᖃᐅᔨᓴᖅᖢᑎᒃ 
ᑐᑭᓕᐅᕈᑎᒋᓇᓱᐊᖅᖢᒍ ᓄᓇᕗᒻᒥᐅᑕᐅᓪᓗᓂ ᖃᓄᑎᒋ ᐊᑭᑐᑎᒋᖕᒪᖔᖅ ᓴᓂᓕᕇᓕᖅᑎᓪᓗᒋᑦ ᓄᓇᓖᑦ 
ᐊᔾᔨᒌᙱᓐᓂᖃᕐᒪᖔᑕ, ᐊᒡᒍᖅᑐᖅᓯᒪᔪᓂ, ᐊᒻᒪ ᑲᓇᑕᓕᒫᒥ ᐊᔾᔨᒌᙱᓐᓂᐅᔪᓂᒃ ᑐᑭᓯᓇᓱᐊᕐᓂᕐᒧᑦ.  
ᖃᐅᔨᓴᕐᓂᕐᒥ ᓇᓗᓇᐃᖅᓯᓪᓗᑎᒃ ᓈᒻᒪᓛᖓ ᐳᓴᓐᑎᒥ ᐊᑭᖏᓐᓂ 24 ᓂᕈᐊᖅᑕᐅᔪᑦ ᓂᕐᑮᑦ ᓄᓇᕗᒻᒥ 
ᐊᒥᓱᕈᕆᐊᕐᖢᑎᒃ 1.8%. 
 
ᐃᑲᔪᖅᓱᐃᔾᔪᑎᖏᑦ ᐊᖑᓇᓱᒃᑎᓄᑦ ᐊᒻᒪ ᐆᒪᔪᕐᓂᒃ ᐊᐅᓚᑦᑎᔨᐅᖃᑕᐅᔪᓄᑦ 
ᓂᕿᒃᓴᓂᒐᓱᒡᓗᓂ ᐊᖑᓇᓱᖃᑦᑕᕐᓂᖅ ᐃᓕᖅᑯᓯᕆᔭᐅᖕᒪᑦ ᐃᓅᓯᕆᔭᐅᓪᓗᓂᓗ ᓂᕿᖃᑦᑎᐊᕐᓂᕐᒧᑦ 
ᑕᒪᐃᓐᓂ ᓄᓇᕗᒻᒥᐅᓄᑦ.  ᐊᕙᑎᓕᕆᔨᒃᑯᑦ ᐃᑲᔪᖅᓯᕈᓐᓇᓲᑦ ᐃᓄᑐᐃᓐᓇᕐᓂᒃ ᐊᒻᒪ ᐃᓕᓴᕆᔭᐅᓯᒪᔪᓂᒃ 
ᑎᒥᐅᔪᓂᒃ ᐱᓕᕆᐊᖃᖅᑐᓂᒃ ᓂᕐᔪᑎᓕᕆᓂᕐᒥᒃ ᐊᖑᓇᓱᖕᓂᕐᒥᒡᓘᓃᑦ ᓄᓇᕗᒻᒥ, ᐱᖃᓯᐅᑎᓪᓗᑎᑦ 
ᖃᐅᑕᒫᑦ ᐊᖑᓇᓱᒃᑎᐅᓲᑦ, ᐆᒪᔪᓄᑦ ᐱᖁᑎᒋᔭᐅᔪᑦ ᓱᕋᑦᑎᖅᑕᐅᒃᐸᑕ ᑮᓇᐅᔭᖅᑖᖅᑎᑕᐅᓂᖅ, ᐆᒪᔪᕐᓂᑦ 
ᐱᓂᕐᓗᑦᑕᐃᓕᓂᕐᒧᑦ ᐱᓕᕆᐊᖅ, ᐊᒻᒪ ᐊᑦᑕᕐᓇᖅᑕᐃᓕᒪᓂᖅ ᐃᖅᑲᓇᐃᔭᕐᕕᖕᒥ ᑲᑎᒪᔨᖏᑦᑕ 
ᐊᖑᓇᓱᒃᑎᓄᑦ ᐃᑲᔫᑎᒃᓴᑎᒍᑦ ᐃᑲᔪᖅᓯᖅᑕᐅᓲᖑᓪᓗᑎᒃ. ᐊᕙᑎᓕᕆᔨᒃᑯᑦ ᑮᓇᐅᔭᖃᖅᑎᑦᑎᔨᓪᓗᐊᑕᐅᕗᑦ 
ᐊᐅᓚᑦᑎᔾᔪᑎᒃᓴᓂᒃ ᑕᒪᐃᓐᓄᑦ ᓄᓇᕗᒻᒥ 25−ᓄᑦ ᓄᓇᓕᖁᑎᖏᓐᓄᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᒻᒪ ᐱᖓᓱᓄᑦ ᐆᒪᔪᓕᕆᓂᕐᒥᒃ ᑲᑎᒪᔨᕐᔪᐊᖁᑎᖏᑕ ᑎᒥᖏᓐᓄᑦ ᐃᑲᔫᑎᒋᓪᓗᒍ ᓄᓇᓕᖕᓂ 

ᐊᐅᓚᑦᑎᔪᓐᓇᕐᓂᐊᕐᒪᑕ ᐆᒪᔪᖁᑎᒥᖕᓂᒃ.  ᖃᔅᓯᑲᓪᓚᐃᑦ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᒐᓴᖏᑦ ᐊᒻᒪ 
ᐊᒡᒍᖅᑐᖅᓯᒪᔪᓂ ᐆᒪᔪᓕᕆᓂᕐᒥᒃ ᑲᑎᒪᔨᖏᑦᑕ ᑎᒥᖁᑎᖏᑦ ᑲᑎᒪᖃᑎᒌᖃᑦᑕᖅᑐᑦ ᓂᕿᓕᕆᓂᕐᒥᒃ 
ᖃᓄᕐᓗ ᐊᔪᖅᓇᙱᓐᓂᖅᓴᐅᔪᓐᓇᕐᒪᖔᑦᑕ, ᓂᕿᒃᓴᓂᒐᓱᖃᑦᑕᕐᓂᕐᒥᒃ, ᐊᒻᒪ ᓂᖀᑦ ᐃᓄᖕᓄᑦ 
ᐊᕕᒃᑐᖅᑕᐅᖃᑦᑕᕐᓂᖏᑦ ᓄᓇᓕᖕᒥᐅᓄᑦ. 
2017-18 ᑮᓇᐅᔭᖅᑐᕈᑎᒃᓴᖅ: $976,000 
2018-19 ᑮᓇᐅᔭᖅᑐᕈᑎᒃᓴᖅ: $976,000 
 
ᐆᒪᔪᓂᒃ ᖃᐅᔨᓴᕈᑎᑦ 
ᐆᒪᔪᓂᒃ ᖃᐅᔨᓴᕈᑎᑦ ᒪᑯᐊᖑᓪᓗᑎᒃ ᖃᐅᔨᓴᖅᑎᓂᒃ ᖃᐅᔨᓴᕈᑕᐅᕙᒃᑐᑦ, ᐆᒪᔪᓂᒃ ᖃᐅᔨᓴᕈᑎᑦ 
ᑲᑎᖅᓱᖅᑕᐅᓲᓪᓗ, ᖃᐅᔨᓴᖅᑕᐅᔾᔪᑏᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᐱᒻᒪᕆᐅᒋᔭᖏᑦ 
ᖃᐅᔨᓴᖅᑕᐅᕙᒃᑭᓪᓗᑎᒃ.  ᖃᐅᔨᓴᕈᑕᐅᓯᒪᔪᓂᒃ ᑲᑎᖅᓱᐃᓂᖅ ᐱᔭᐅᓯᒪᔭᕆᐊᖃᓲᖑᖕᒪᑦ ᐊᐅᓚᑦᑎᓂᐊᕐᓗᓂ 
ᑲᔪᓯᓂᖃᕈᓐᓇᖅᑐᒥᒃ ᐆᒪᔪᐃᑦ ᐅᓄᕐᓂᕆᔭᖏᑦᑕ ᒥᒃᓵᓄᑦ ᐊᒻᒪ ᐊᓐᓇᐅᒪᔾᔪᑕᐅᓕᕈᓐᓇᕋᔭᕐᓂᖓᓄᑦ.   
2017-18 ᐊᒻᒪ 2018-19 ᑮᓇᐅᔭᖅᑐᕈᑎᒃᓴᖅ: $4,734,000 

ᓂᕿᓪᓚᑦᑖᓕᕆᓂᕐᒧᑦ ᖃᐅᔨᒪᔾᔪᑏᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐱᓕᕆᖃᑎᖃᕐᖢᑎᒃ ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ, 
ᐋᖅᑭᒃᓯᓪᓗᑎᒃ ᖃᐅᔨᒪᔾᔪᑎᒃᓴᓂᑦ ᐱᑎᑦᑎᓂᕐᓂᑦ ᐃᓄᐃᑦ ᓂᕿᖏᓐᓂ ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᖃᖅᑎᑕᖓᓂ 
ᐅᐸᒐᕐᓂᑦ ᓄᓇᓕᖕᓃᑦᑐᓂᒃᓗ ᐱᓕᕆᐊᒃᓴᓂᑦ.  ᖃᐅᔨᒪᔾᔪᑏᑦ (“ᐱᑎᑦᑎᓂᕐᓂᑦ ᐃᓄᐃᑦ ᓂᕿᖏᓐᓂ ᓄᓇᕗᒻᒥ 
ᒐᕙᒪᒃᑯᑦ ᐅᐸᒐᕐᓂᑦ ᐱᓕᕆᐊᒃᓴᓂᒃᓗ”) ᐊᒻᒪ ᓂᕐᔪᑎᖃᕐᕕᖕᓂ ᐋᓐᓂᐊᖅᑖᕆᔭᐅᓲᑦ ᓱᓕᔪᑦ ᑎᑎᕋᖅᓯᒪᔪᑦ 
ᓇᓂᔭᐅᔪᓐᓇᖅᑐᑦ ᐅᕙᓂ: http://www.nunavutfoodsecurity.ca/node/928.  ᒪᕐᕉᒃ ᑲᔪᓯᔪᓐᓇᕐᒪᖔᑦ 
ᖃᐅᔨᔭᐅᓇᓱᐊᖅᑐᑦ ᐊᑐᓕᖅᑎᑕᐅᓪᓗᑎᒃ ᐃᑲᔪᖅᓱᕐᓗᒍ ᐃᓄᐃᑦ ᓂᕿᖏᓐᓂ ᓄᓇᕗᒻᒥ ᒐᕙᒪᒃᑯᑦ ᐅᐸᒐᖏᓐᓂ 
ᐱᓕᕆᐊᒃᓴᖏᓐᓂᒃᓗ: ᕿᑭᖅᑕᓂ ᐋᓐᓂᐊᕕᖕᒥ, ᐃᓄᐃᑦ ᓂᕿᖏᑦ ᐊᑐᓕᖅᑎᑕᐅᓪᓗᑎᒃ ᐋᓐᓂᐊᕕᖕᒥ ᐅᓂᒃᓯᒪᔪᓄᑦ. 
ᖁᕐᓗᖅᑐᕐᒥ ᓄᓇᓕᖕᓂ ᐱᓕᕆᐊᒃᓴᑦ, ᐃᓄᐃᑦ ᓂᕿᖏᑦ ᐱᑎᑕᐅᓪᓗᑎᒃ ᐃᓕᓐᓂᐊᕐᕕᖕᓂ, ᐃᓐᓇᑐᖃᕐᓄᑦ 
ᐅᓪᓗᕈᕐᒥᓴᕐᒥ ᐱᓕᕆᐊᒃᓴᓂᑦ ᐊᒻᒪ ᓇᔾᔨᔪᓄᑦ ᓂᕿᑦᑎᐊᕙᓕᕆᔾᔪᑎᒃᓴᓄᑦ.  
ᑮᓇᐅᔭᖅᑐᕈᑎᒃᓴᖅ: $350,000  

ᓄᓇᓕᖕᓂ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐱᓕᕆᐊᒃᓴᖅ 
ᓄᓇᕗᒻᒥ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐊᖏᕈᑎ ᐃᑲᔪᖅᓱᖅᑐᖅ ᓇᐅᒃᑯᕈᓘᔭᖅ ᓄᓇᖕᓃᑦᑐᓂᒃ ᐱᓕᕆᐊᒃᓴᓂᑦ, 
ᐱᔨᑦᑎᕋᐅᑎᓂᒃ, ᐊᑐᓕᖅᑎᑕᐅᔪᓂᒃ, ᒪᓕᒋᐊᖃᖅᑐᓂᒃᓗ ᐊᒃᑐᐊᓂᓕᖕᓂᒃ ᐱᐅᓯᒋᐊᖅᑎᓪᓗᒍ 
ᕿᑐᕐᖓᒃᓴᖃᖅᑐᓕᕆᓂᖅ, ᓄᑕᕋᓛᓕᕆᓂᖅ, ᓄᑕᖅᑲᓄᑦ, ᖃᑕᙳᑎᒌᓄᑦ ᐋᓐᓂᐊᑯᑖᖕᓇᖅᑐᖃᖅᑐᓄᓪᓗ 
ᖃᓄᐃᓕᖓᔾᔪᑎᓕᖕᓄᑦ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᑎᕋᕐᕕᖕᒥᐅᑕᓕᕆᕙᒃᖢᑎᒃ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ 
ᑮᓇᐅᔭᖃᖅᑎᑕᐅᔾᔪᑎ ᑕᐃᑰᓇ ᓄᓇᕗᒻᒥ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐊᖏᕈᑎ ᑮᓇᐅᔭᖃᖅᑎᑦᑎᔪᓄᑦ ᐱᓕᕆᕕᖕᓄᑦ 
ᐊᑐᓂ ᓄᓇᓕᖕᓂ ᐋᖅᑭᒃᓯᒪᓪᓗᑎᒃ ᓯᕗᓕᖅᑎᑦᑎᔪᓐᓇᕐᓂᐊᖅᑐᐃᓐᓇᓂᒃ ᓄᓇᓕᖕᓂ ᖃᓄᐃᙱᑦᑎᐊᖅᑐᓕᕆᓂᕐᒧᑦ 
ᐸᕐᓇᐅᑎᒥᒃ. ᓄᓇᓕᖕᒥᐅᑦ ᖃᐅᔨᒪᓂᖅᓴᐅᖕᒪᑕ ᖃᓄᖅ ᐊᑐᑦᑎᐊᕈᓐᓇᓛᖑᓇᔭᕐᒪᖔᑕ ᑮᓇᐅᔭᐃᑦ ᐃᑲᔪᖅᓯᖅᑕᐅᓗᑎᒃ 
ᐃᓅᓯᖃᑦᑎᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᐊᕕᒃᑐᖅᓯᒪᔪᓂ ᖃᓄᐃᖏᑦᑎᐊᕐᓂᕐᒧᑦ ᐃᖏᕐᕋᑎᑕᐅᕙᒃᑐᐃᑦ 
ᑐᑭᒧᐊᒃᑎᑦᑎᔨᖏᓐᓄᑦ, ᓄᓇᓕᖕᓂ ᐱᕈᖅᑎᑦᑎᕙᓪᓕᐊᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᑐᑭᒧᐊᒃᑎᑦᑎᔨᒃᓴᓂᒃ, 
ᐱᓕᕆᔨᓄᑦ ᑐᑭᒧᐊᒃᑎᔨᒥᒃ, ᐊᒻᒪᓗ ᐃᓅᓯᖃᑦᑎᐊᖅᑐᓕᕆᔨᒃᑯᑦ ᑭᒡᒐᖅᑐᐃᔨᖏᓐᓄᑦ. ᓄᓇᕗᒻᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓂᒃ ᐱᕚᓪᓕᖅᑎᑦᑎᓂᖅ ᑐᑭᒧᐊᒃᑎᑦᑎᒻᒥᔪᖅ ᐃᑲᔪᕐᓗᒋᑦ ᓄᓇᓕᖕᓂ ᐱᓕᕆᐊᒃᓴᑦ 
ᐱᑎᑦᑎᓂᒃᑯᑦ ᐃᓕᓐᓂᐊᕈᑎᒃᓴᓂᑦ ᐃᓚᐅᑎᓪᓗᒋᑦ ᐱᓕᕆᐊᒃᓴᑦ ᐱᓕᒻᒪᒃᓴᐅᔾᔪᑎᓪᓗ ᐱᓕᕆᐊᒃᓴᒥᒃ ᐊᑎᑐᖅᑎᑦᑎᓂᕐᓂ. 

http://www.nunavutfoodsecurity.ca/node/928
http://www.nunavutfoodsecurity.ca/node/928

ᓄᓇᓕᖕᓂ−ᐱᒋᐊᖅᑎᑕᐅᓯᒪᓪᓗᑎᒃ ᐱᓕᕆᐊᒃᓴᐃᑦ ᐃᓚᖃᖅᑐᑦ ᐃᓕᓐᓂᐊᕐᕕᖕᒥ ᓂᕆᑎᑕᐅᕙᒃᖢᑎᒃ, ᑲᓇᑕᒥ 
ᓄᑕᕋᒃᓴᓕᖕᓄᑦ ᓂᕿᑦᑎᐊᕙᓕᕆᓂᖅ, ᓂᖅᖠᐅᕐᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᕐᓃᑦ, ᐊᒻᒪ ᓄᓇᒧᑦ ᐊᐅᓪᓚᖃᑦᑕᕐᓂᖅ 
ᐱᓕᐊᕈᖓᕙᒃᑭᕗᑦ ᑕᒪᒃᑯᐊ ᐃᓄᐃᑦ ᓂᕿᖏᓐᓂᒃ ᐱᓕᕆᕙᒃᖢᑎᒃ. ᓄᓇᓖᑦ ᓂᕈᐊᕆᔭᖃᓚᐅᖅᓯᒪᖕᒪᑕ 
ᐃᓕᖅᑯᓯᓕᕆᓂᒃᑯᑦ ᐃᖏᕐᕋᑎᑦᑎᖃᑦᑕᕈᒪᓪᓗᑎᒃ, ᓄᓇᒥᓯᐅᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ, 
ᐃᒻᒥᓃᖅᑎᑦᑎᑕᐃᓕᒪᔾᔪᑎᒃᓴᓂᒃ, ᐊᕐᓇᓄᑦ ᐊᖑᑎᓄᓪᓗ ᑲᑎᙵᖃᑎᒌᓲᓄᑦ ᒪᒥᓴᖅᑐᓕᕆᓪᓗᑎᒃ, 
ᓲᖑᓴᒃᑕᐃᓕᖁᔨᓂᕐᒧᑦ/ᓵᓚᓯᐊᖃᖅᑕᐃᓕᒪᓂᕐᒧᑦ, ᒪᒃᑯᒃᑐᐃᑦ ᖃᐅᔨᒪᔨᖃᕐᓗᑎᒃ ᐱᓕᒻᒪᒃᓴᕐᓂᖏᑦ, ᒪᒃᑯᒃᑐᐃᑦ 
ᐱᓕᕆᔭᕆᐅᖅᓴᓂᕐᒧᑦ ᐱᕈᖅᓰᔾᔪᔾᔭᐅᓗᑎᒃ, ᐃᓕᓐᓂᐊᕌᓂᒃᑳᖓᑕᓗ ᑭᐱᙳᐃᔭᕐᓂᕐᒧᑦ ᐃᖏᕐᕋᑎᑕᐅᕙᒃᑐᓄᑦ 
ᐃᓚᒋᔭᐅᖃᑕᐅᓚᐅᖅᑐᑦ ᖁᕝᕙᖅᓴᕐᓂᐅᓚᐅᖅᑐᒥ. 

ᑮᓇᐅᔭᖅᑐᕈᑎᒃᓴᖅ: $6,600,000  

ᖃᐅᔨᔾᔪᑕᐅᔪᓐᓇᖅᑐᓂᒃ ᐅᓂᒃᑲᐅᓯᖃᕐᓂᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖑᔭᕆᐊᓖᑦ ᒪᑭᒪᓂ 
11−ᒥᖔᖅᑐᑦ 

ᓴᖅᑭᑕᐅᔪᒪᓂᖓ 6: ᓂᕆᔭᒃᓴᖃᖃᑦᑕᕐᓂᖅᓴᐅᓕᕐᓗᑎᒃ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᐅᓂᒃᑲᐅᓯᐅᓂᖏᑦ  

ᒥᒃᖠᒋᐊᕐᓗᓂᑦ 
ᓂᕆᔭᒃᓴᑭᖃᑦᑕᕐᓂᖅ. 

ᐊᖏᕐᕋᒥᑦ ᓂᕆᔭᒃᓴᑭᓐᓂᐅᔪᑦ. ᑲᓇᑕᒥᐅᓄᑦ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎ 
ᖃᐅᔨᓪᓗᑎᒃ ᓂᕿᖃᑦᑎᐊᖃᑦᑕᙱᓐᓂᖅ 
57.0% 2017-18−ᒥ. 
 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 
ᐊᑐᐃᓐᓇᖅᑕᖃᙱᑦᑐᖅ 2018-19 
ᐊᕐᕌᒍᖏᓐᓄᑦ. 

ᐱᕕᖃᕐᓂᖅᓴᐅᓕᕐᓗᑎᒃ 
ᓂᕿᑦᑎᐊᕙᖕᓂᑦ 
ᓂᐅᕕᕐᕕᖕᓂᑦ 

ᖃᔅᓯᑐᖅᑎᒋᓂᖏᑦ ᓂᕆᔭᒃᓴᕆᔭᐅᔪᑦ ᒫᔨ 2018−ᖑᑎᓪᓗᒍ, ᓄᓇᕗᒻᒥ 
ᑭᒡᓕᓯᓂᐊᖅᑎᒃᑯᑦ ᓇᐃᓴᐃᓂᖃᓚᐅᖅᓯᒪᖕᒪᑕ 
ᓂᖀᑦ ᐊᑭᙱᓐᓂᒃ ᖃᐅᔨᓴᖅᖢᑎᒃ ᑕᒪᐃᓐᓂ 
25−ᓂ ᓄᓇᓕᖕᓂ ᓄᓇᕗᒻᒥ. ᐊᑮᑦ 
ᑲᑎᖅᓱᖅᑕᐅᓚᐅᖅᑐᑦ 141-ᓂᒃ ᓂᕿᓂᒃ, 
ᐱᖃᓯᐅᑎᓪᓗᒋᑦ 19 ᓂᕿᐅᙱᑦᑐᑦ 
ᐊᑭᒋᔭᖏᑦ ᖃᐅᔨᓴᖅᑕᐅᓪᓗᑎᒃ. ᑕᐃᒪᓕ 
ᐊᑭᒃᖠᒋᐊᕈᔾᔨᓕᓚᐅᖅᓯᒪᕗᑦ ᐃᒻᒪᖄ 
ᓇᑉᐸᖏᑦ ᓄᓇᓖᑦ.  

ᐊᑭᖏᑦ ᑖᒃᑯᐊ ᑲᑎᑕᐅᔪᓂ 24−ᖑᔪᓂ 
ᐊᑭᒃᖠᒋᐊᖅᑕᐅᓚᐅᖅᓯᒪᔪᑦ 1.8%−ᒥᒃ 
ᓄᓇᕗᒻᒥ ᓂᐅᕕᐊᒃᓴᐅᓲᑦ. ᐊᑭᒃᖠᒋᐊᖅᑐᓂ 
ᐊᖏᓛᖑᓚᐅᖅᑐᖅ 
ᐃᒡᓗᓕᒑᕐᔪᖕᒥᐅᓚᐅᖅᑐᖅ (16%) ᐊᒻᒪ 
ᐊᑭᒃᖠᒋᐊᖅᑐᓂ ᒥᑭᓛᖑᔪᖅ 
ᐊᐅᓱᐃᑦᑐᒥᐅᓪᓗᓂ (-8%). 
 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 
ᐊᑐᐃᓐᓇᖅᑕᖃᙱᑦᑐᖅ 2018-19 
ᐊᕐᕌᒍᖏᓐᓄᑦ. 

ᐱᕕᖃᕐᓂᖅᓴᐅᓕᕐᓗᑎᒃ 
ᓂᕿᓪᓚᑦᑖᕐᓂᑦ 

ᑕᐅᑐᙳᐊᖅᑕᐅᔪᑦ ᑲᑎᒪᔨᓂᒃ 
ᓄᓇᓕᖕᓂ ᐱᕕᖃᕐᓂᐅᔪᓄᑦ 
ᓂᕿᓪᓚᑦᑖᕐᓄᑦ 

ᐅᓂᒃᑳᓕᐊᖑᕙᓪᓕᐊᓕᖅᑎᓪᓗᒍᓕ, 
ᑐᓴᖅᑕᐅᔭᕆᐊᓖᑦ ᐅᓂᒃᑲᐅᓯᐅᔪᑦ 
ᐊᑐᐃᓐᓇᐅᓚᐅᙱᒻᒪᑕ. 

ᓴᖅᑭᑕᐅᔪᒪᓂᖓ 7: ᐃᑲᔪᕐᓂᖅᓴᐅᓕᕐᓗᑎᒃ ᓂᖃᐃᓱᕐᓃᑦ 
 
ᓂᖃᐃᓲᑎᑦ ᓄᓇᕗᒻᒥᐅᓄᑦ ᐃᑲᔫᑕᐅᖃᑦᑕᖅᑐᖅ ᑕᐃᒃᑯᓄᖓ, ᐊᔾᔨᒌᙱᑦᑐᓄᑦ ᐱᔾᔪᑎᖃᐅᖅᖢᑎᒃ, 
ᐱᔭᕆᐊᓕᒐᓗᐊᒥᓂᒃ ᐊᔪᖅᓴᓕᖃᑦᑕᖅᑐᓄᑦ ᑐᕌᖓᓪᓗᓂ. ᐃᑲᔫᑎᐅᓇᓱᒃᑲᓗᐊᕐᒪᑦ ᓄᓇᕗᒻᒥᐅᓄᑦ 
ᓇᖕᒥᓂᖅᓱᕈᓐᓇᖅᓯᕙᓪᓕᐊᓂᕐᒧᑦ. ᓂᖃᐃᓲᑎᑦ ᐊᑭᓖᕙᒃᖢᑎᒃ ᐊᔾᔨᒌᖏᕈᓘᔭᖅᑐᓂᒃ ᐱᓕᕆᐊᒃᓴᓂᑦ 
ᑮᓇᐅᔭᑎᒍᓪᓗ ᐃᑲᔪᕐᓂᕐᓂᒃ ᐃᑲᔪᕐᓗᒋᑦ ᓄᓇᕗᒻᒥᐅᑦ ᐃᖅᑲᓇᐃᔭᕐᓂᕐᒥᒃ ᐃᖕᒥᓂᐅᔪᓐᓇᖅᓯᓗᑎᒃ 
ᐊᒻᒪᓘᓐᓃᑦ ᐃᖅᑲᓇᐃᔭᓕᕐᓗᑎᒃ. ᐃᑲᔫᓯᐊᖅᑖᕆᔭᐅᔭᕆᐊᓕᑦ ᐱᑎᑕᐅᕙᒃᖢᑎᒃ ᓂᖃᐃᓱᖅᑐᓄᑦ ᑮᓇᐅᔭᑦ 
ᐱᔾᔪᑎᒃᓴᖅᑖᕈᑎᑦ ᑎᑎᖅᑲᑎᒍᑦ, ᐊᕕᒃᑎᑦᑎᓯᒪᔪᖅ ᓄᓇᕗᒻᒥ ᑎᓴᒪᓄᑦ ᐊᕕᒃᑐᖅᓯᒪᓂᕐᓂ. ᖃᔅᓯᐅᓂᖓ 
ᐃᑲᔫᓯᐊᑦ ᐱᓕᕆᐊᖑᔪᑦ ᒪᓕᒐᔭᖅᑐᑦ ᓄᓇᓕᖓᓂ ᑲᒪᒋᔭᐅᔪᑦ ᖃᔅᓯᐅᓂᖏᓐᓂᒃᓗ ᖃᑕᙳᑎᖏᑦ.  
ᓂᖃᐃᓲᑎᑖᖅᑎᑕᐅᕙᖕᓂᖅ ᑎᓴᒪᓂᒃ ᐊᔾᔨᒌᙱᑦᑐᓂᒃ ᐱᓕᕆᐊᓂᖔᖅᓯᒪᖕᒪᑦ: ᓂᖃᐃᓱᖅᑐᓕᕆᓂᖅ, 
ᐸᐃᕆᕝᕕᖕᓄᑦ ᑮᓇᐅᔭᑎᒍᑦ ᐃᑲᔪᖅᓯᕙᖕᓂᕐᒧᑦ, ᐃᓐᓇᐃᑦ ᖄᒃᑲᓐᓂᐊᒍᑦ ᐱᕚᓪᓕᕈᑎᒋᕙᒃᑕᖏᑦ, ᐃᓐᓇᐃᑦ 
ᐅᖅᓱᐊᓗᖕᒧᑦ ᐃᑲᔪᖅᑕᐅᕙᖕᓂᕐᒧᑦ ᐱᓕᕆᐊᖑᕙᒃᑐᑦ.  
 

ᓂᖃᐃᓱᖅᐸᖕᓂᕐᒧᑦ ᐊᓯᔾᔨᕆᐊᖅᑕᐅᔪᑦ 
 

2016 ᐅᓂᒃᑳᓕᐊᖑᓯᒪᔪᖅ ᕿᒥᕐᕈᔭᐅᔪᖅ ᐋᖅᑭᒃᑕᐅᓗᓂᓗ ᐃᑲᔫᓯᐊᕐᓂᖅ ᐱᕙᓪᓕᐊᔪᓕᕆᓂᕐᓗ 
ᓇᓗᓇᐃᖅᓯᔪᖅ 15 ᐋᖅᑭᒃᑕᐅᔭᕆᐊᓕᒃ ᐱᐅᓯᑎᒋᐊᕐᓗᒍ ᐃᑲᔫᓯᐊᕐᓂᐅᕙᒃᑐᖅ ᓄᓇᕗᓕᒫᒥ. 
ᐃᓄᓕᕆᔨᒃᑯᑦ ᑲᔪᓯᓂᖃᑦᑎᐊᕐᖢᑎᒃ ᐊᑐᓕᖅᑎᑦᑎᓯᒪᔪᑦ 9−ᓂᒃ 15−ᖑᑎᓪᓗᒋᑦ ᐋᖅᑭᒃᑕᐅᔭᕆᐊᓕᖕᓂ 
ᐃᖅᑲᓇᐃᔭᕐᕕᖕᒥ.     
 
ᐅᓄᖅᑐᓂᒃ ᐊᓯᔾᔨᖅᓯᓯᒪᔪᑦ ᓂᖃᐃᓲᑎᑦ ᐱᖁᔭᕐᒥ  ᔪᓚᐃ 1, 2017.   ᐊᑕᐅᓯᖅ 
ᓴᙱᒃᑎᒋᐊᖅᑎᑦᑎᓇᓱᒃᖢᑎᒃ ᐊᔭᐅᕆᒋᐊᕈᑎᓂᑦ ᑮᓇᐅᔭᓕᐅᕐᓗᑎᒃ ᑲᒪᒋᔭᖏᓐᓄᑦ ᐊᒥᓱᕈᕆᐊᖅᓯᓂᒃᑯᑦ 
ᖃᔅᓯᐅᓂᖏᓐᓂ ᑮᓇᐅᔭᓕᐊᑦ ᐱᖃᑕᐅᒋᐊᖃᙱᑦᑐᓂ ᓂᖃᐃᓲᑎᓄᑦ ᓈᓴᐅᓯᕆᔾᔪᑎᓂᑦ. 
ᓄᑖᖑᕆᐊᖅᓯᒪᔪᖅ ᑐᑭᖓ ᑮᓇᐅᔭᓕᐊᕆᔭᐅᔪᑦ ᐃᓚᖃᕐᓗᑎᒃ ᖃᓄᖅ ᑮᓇᐅᔾᔭᑦᓴᕙᒻᒪᖔᑕ 
ᒫᓐᓇᐅᓂᖓᓂᑦ ᐊᑐᖅᑕᐅᕙᑦᑐᑦ ᐲᖅᑕᐅᓲᖑᒻᒪᑕ; ᐱᖃᑕᐅᔪᓐᓇᖅᑐᑦ ᑲᒪᒋᔭᑦ ᐱᓯᒪᐃᓐᓇᕈᓐᓇᕋᔭᕐᒥᔪᑦ 
ᑲᑎᑉᐸᓪᓕᐊᔭᖏᓐᓂ ᐱᔪᓐᓇᖅᑎᑕᐅᙱᓐᓇᕐᓗᑎᒃᓗ ᓂᖃᐃᓱᕐᓂᕐᒥᒃ. $500 ᑲᑎᑉᐸᓪᓕᐊᔭᖏᓐᓂ 
ᐲᖅᑕᐅᓇᔭᖅᑐᖅ ᓂᖃᐃᓲᑎᓄᑦ ᓈᓴᐅᓯᕆᔾᔪᑎᒃᑯᑦ ᐊᑕᐅᓯᕐᒧᑦ ᐃᒡᓗᒥᐅᖃᑎᖏᓐᓄᑦ. $1,000 
ᑲᑎᑉᐸᓪᓕᐊᔭᖏᓐᓂ ᐲᖅᑕᐅᓇᔭᖅᑐᖅ ᐃᒡᓗᒥᐅᖃᑎᒌᓄᑦ ᒪᕐᕉᖕᓂᒃ ᐅᖓᑖᓄᓪᓘᓐᓃᑦ ᐃᓄᓕᖕᓄᑦ.   
ᑕᖅᑭᑕᒫᕐᒧᑦ ᐊᔪᕈᑎᖃᖅᑐᓄ ᐃᑲᔫᓯᐊᑦ ᓂᖃᐃᓱᖅᐸᒃᑐᓄ ᐊᔪᕈᑎᖃᖃᑦᑕᓲᔭᖅᑐᓄ 
ᐊᖏᒡᓕᒋᐊᒃᑲᓐᓂᓚᐅᕐᒪᑦ $175−ᒥᑦ $250−ᒧᑦ; ᐃᓄᓕᕆᔨᒃᑯᓪᓗ ᓴᕿᑎᑦᑎᓚᐅᖅᖢᑎ ᓄᑖᒥ $125−ᒥᑦ 
ᐃᓚᒋᐊᖅᑕᐅᓯᒪᔪᖅ ᑕᖅᑭᑕᒫᒧᑦ ᐊᔪᕈᑎᖃᓕᓵᖅᑐᓄ ᑮᓇᐅᔭᖅᑖᕈᑎᒃᓴᒥᑦ ᓂᖃᐃᓱᖅᑎᓄᑦ 
ᐃᖃᓇᐃᔭᕈᓐᓇᖏᑦᑐᓄ ᑕᖅᑭᓄ 6-12−ᒧᑦ. 
 
ᔪᓚᐃ 2018-ᒥ, ᐃᖅᑲᓇᐃᔭᕐᕕᒃ ᐊᑐᓕᖅᑎᑦᑎᓪᓗᓂ ᖃᔅᓯᑲᓪᓚᖕᓂᒃ ᐃᓚᒃᑲᓐᓂᖏᓐᓂ ᐊᓯᔾᔨᖅᑐᓂᒃ 
ᐊᒥᓱᕈᕆᐊᕐᓗᒋᑦ ᖃᔅᓯᐅᓂᖏᑦ ᐱᕚᓪᓕᕈᑎᑦ ᓄᓇᕗᒻᒥᐅᑦ ᐱᕙᒃᑕᖏᓐᓂ ᐊᑭᓖᔪᓐᓇᕐᓂᖅᓴᐅᓂᐊᕐᒪᑕ 
ᐃᓅᓇᓱᐊᕈᑎᓄᑦ ᐃᑲᔪᕐᓗᒋᓪᓗ ᐃᑲᔪᖅᑕᐅᔭᕆᐊᖃᓛᖑᔪᑦ.  ᑖᒃᑯᐊ ᐊᓯᔾᔨᕆᐊᖅᑕᐅᔪᑦ 
ᓇᓗᓇᙱᓐᓂᖅᓴᐅᑎᑦᑎᓪᓗᑎᒃ ᓂᖃᐃᓲᑎᑦ ᓈᓴᐅᓯᕆᔭᐅᔾᔪᑎᖏᓐᓂᒃ ᑲᓲᑎᓪᓗᒋᓪᓗ ᓂᖃᐃᓲᑎᑦ ᐊᓯᔾᔨᖅᑐᑦ 

ᐃᓅᓇᓱᐊᕈᑎᓄᑦ. ᐃᑲᔫᓯᐊᖑᓪᓗᐊᑕᓲᕐᒧᑦ ᑎᑎᕋᖅᓯᒪᔪᑦ ᓄᑖᖑᕆᐊᖅᑕᐅᒋᓪᓗᓂ ᐃᓂᖃᖅᑎᓪᓗᒋᑦ ᓄᓇᓖᑦ 
ᐊᕕᒃᑐᖅᓯᒪᓂᕐᓂ ᐊᔾᔨᖃᑦᑎᐊᕐᓂᖅᓴᐅᓗᑎᒃ ᐊᑭᖏᓐᓂᒃ ᓂᕐᑮᑦ ᓄᓇᓕᖕᓂ.  
 
ᐊᓂᒎᑎᑎᑦᑎᓂᒃᑯᑦ ᑖᒃᑯᓂᖓ ᐊᓯᔾᔨᕆᐊᖃᖅᑐᓂ, ᐱᓕᕆᔪᒍᑦ ᐱᖁᓪᓗᒍ ᓂᖃᐃᓲᑎᑦ ᐱᓕᕆᐊᒃᓴᖓ 
ᐃᑲᔪᕐᓂᖅᓴᐅᓗᓂ ᓄᓇᕗᒻᒥᐅᓂᑦ ᐊᖅᑯᑎᒋᔭᖏᓐᓂ ᐃᖕᒥᓂᒃ ᑕᑎᒋᔪᓐᓇᖅᓯᓗᑎᒃ. ᐊᕐᕌᒍᖏᓐᓄᑦ 
2018/19, ᐃᖅᑲᓇᐃᔭᕐᕕᒃ ᐊᖏᖅᑕᐅᓪᓗᓂ $6.2ᒥᓕᐊᓐ ᑮᓇᐅᔭᖃᖅᑎᑕᐅᔾᔪᑎᓂᒃ ᓂᖃᐃᓲᑎᓄᑦ 
ᐃᑲᔪᕈᑎᓂᒃ ᐊᓯᔾᔨᕆᐊᖅᑕᐅᔪᓄᑦ. 

ᐃᑲᔫᓯᐊᖅᑐᓕᕆᓂᕐᒥ ᐱᓕᕆᐊᒃᓴᖅ 
 
ᐸᐃᕆᕕᖕᓄᑦ ᐃᑲᔫᑏᑦ 
ᑕᒪᓐᓇ ᐱᓕᕆᐊᒃᓴᖅ ᐃᑲᔫᓯᐊᖅᑎᑦᑎᕙᒃᐳᖅ ᐃᑲᔪᖅᑐᐃᔾᔪᑕᐅᓇᓱᐊᖅᖢᓂ ᑮᓇᐅᔾᔭᒃᓴᓗᐊᙱᑦᑐᓄᑦ 
ᐃᓚᒌᓄᑦ ᐸᐃᕆᕕᖕᒧᐊᕈᓐᓇᖁᓪᓗᒋᑦ ᕿᑐᕐᖓᖏᑦ ᐃᓕᓐᓂᐊᕆᐊᕈᓐᓇᖁᓪᓗᒋᒃ 
ᐃᖅᑲᓇᐃᔭᕈᓐᓇᖁᓪᓗᒋᓪᓘᓐᓃᑦ.   
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $477,000 

ᐃᓐᓇᖅᓯᐅᑎᑖᖑᕙᒃᑐᑦ (SCSB); 
ᑕᖅᑭᑕᒫᖅ ᐃᑦᑐᖅᓯᐅᑎᑖᖅᑎᑦᑎᖃᑦᑕᕐᓂᖅ ᓄᓇᕗᑦ ᒐᕙᒪᒃᑯᖏᓐᓂᖔᖃᑦᑕᖅᑐᑦ ᓄᓇᕗᒻᒥᐅᓄᑦ ᐅᑭᐅᓖᑦ 
60-ᓂᒃ ᐅᖓᑖᓂᓗ ᐃᑲᔫᓯᐊᖑᔪᖅ ᑮᓇᐅᔾᔭᒃᓵᖃᙱᑦᑐᓄᑦ ᐅᕝᕙᓘᓃᑦ ᐊᐃᑉᐸᕐᒥᖔᖅᑐᖅ 
ᐱᔾᔪᑎᒃᓴᖅᑖᕈᑎᒥᒃ ᒐᕙᒪᑐᖃᒃᑯᓐᓂᖔᖅᑐᒥᒃ ᐱᖃᑦᑕᕈᑎᒃ ᐃᓚᒋᔭᐅᖃᑕᐅᔪᓐᓇᕐᒥᔪᑦ 
ᐱᒃᑲᓐᓂᕈᓐᓇᖅᖢᑎᒃ $200 ᑕᖅᑭᑕᒫᖅ ᓄᓇᕗᒻᒥ ᐃᓐᓇᐅᔾᔪᓯᐊᑦ ᖄᒃᑲᓐᓂᐊᒍᑦ ᐱᕚᓪᓕᕈᑎᒃᓴᖏᓐᓄᑦ 
ᐃᑲᔫᓯᐊᖅᑖᖃᑦᑕᖅᑐᑦ.   
2017-18 ᑮᓇᐅᔭᖅᑐᕈᑎᒃᓴᖅ: $1,392,000 
2018-19 ᑮᓇᐅᔭᖅᑐᕈᑎᒃᓴᖅ: $1,422,000 
 
ᐃᓐᓇᕐᓄᑦ ᐅᖅᓱᐊᓗᖕᒧᑦ ᐃᑲᔫᑎᑦ 
ᐃᓐᓇᕐᓄᑦ ᐅᖅᓱᐊᓗᖕᒧᑦ ᐃᑲᔫᑎᑦ ᐊᑭᑐᓗᐊᖅᑎᓪᓗᒋᑦ ᐅᖅᓱᐊᓗᐃᑦ ᐃᑲᔫᑎᐅᖃᑦᑕᖅᐳᖅ ᐅᑭᐅᓕᖕᓄᑦ 
60-ᓂᒃ ᐅᖓᑖᓂᓗ ᓇᖕᒥᓂᖅ ᐃᒡᓗᖃᖅᑐᓄᑦ.   ᐃᑦᑐᐃᑦ ᐃᓐᓇᓪᓚᕇᓪᓘᓃᑦ ᑮᓇᐅᔾᔭᒃᓴᒍᑎᒃ 
$75,000−ᒧᑦ ᑎᑭᓪᓗᒍ ᐱᖃᑕᐅᔪᓐᓇᖅᑐᑦ ᐃᑲᔫᑎᒥᒃ ᐃᓗᐃᑦᑑᓗᒍ ᐊᑭᓕᕈᑎᒋᔭᖏᓐᓄᑦ.  ᐃᑦᑐᐃᑦ 
ᐃᓐᓇᓪᓚᕇᓪᓘᓃᑦ ᑮᓇᐅᔾᔭᒃᓴᒍᑎᒃ $75,000 ᐅᖓᑖᓂ ᑭᓯᐊᓂ $100,000 ᑐᖔᓃᑉᐸᑦ 
ᐊᑭᓕᐅᑎᒋᔭᖏᑦᑕ ᓇᑉᐸᖓᓂᒃ ᐃᑲᔫᓯᐊᕈᓐᓇᖅᖢᑎᒃ.  ᑕᐃᒃᑯᐊ ᓂᖃᐃᓱᓲᑦ ᐱᖃᑕᐅᔪᓐᓇᙱᑦᑐᑦ.   
ᐊᕐᕌᒍᑕᒫᖅᓯᐅᑦ ᑮᓇᐅᔭᖅᑐᕈᑎᒃᓴᖅ: $478,000 
 
ᓂᖃᐃᓱᖅᑎᓄᑦ ᐃᑲᔫᓯᐊᖅᑐᓕᕆᔨᑦ 
ᐊᔪᖅᓴᖅᑐᓕᕆᔨᒃᑯᑦ ᐊᓯᖅᑯᕝᕕᒃᓴᖃᕈᓐᓃᖅᑐᓄᑦ ᑭᖑᓪᓕᖅᐹᖅᓯᐅᑎᐅᓪᓗᒍ ᐃᑲᔫᑎᐅᓲᖅ ᓄᓇᕗᒻᒥᐅᓄᑦ, 
ᐃᖅᑲᓇᐃᔮᒃᓴᖅᓯᐊᕈᓐᓇᙱᑦᑐᓄᑦ, ᖃᑕᙳᑎᐊᓂᒃ ᑮᓇᐅᔾᔭᒃᓴᓚᐅᖅᑐᖅ ᐊᔪᓕᕐᓂᖅᐸᑦ, 
ᐋᓐᓂᐊᖅᑖᕐᓂᕐᒧᑦ, ᐊᔪᕈᑎᑖᕐᓂᕐᒧᑦ, ᐅᑭᐅᖏᓐᓄᑦ ᐅᕝᕙᓘᓃᑦ ᐊᓯᐊᓄᑦ ᐱᔾᔪᑎᖃᕐᓗᑎᒃ ᐃᒻᒥᓄᑦ 
ᐱᔾᔪᑎᔪᓐᓇᙱᑦᑐᓄᑦ ᐊᒻᒪ ᕿᒥᕆᔭᕆᐊᓕᖏᓐᓄᑦ.   ᐃᓄᓕᕆᔨᒃᑯᑦ ᑕᖅᑭᑕᒫᖅ ᑮᓇᐅᔭᓂᒃ 
ᐃᑲᔫᓯᐊᖅᑎᑦᑎᓲᑦ ᐃᓄᖕᓂᒃ ᐃᑲᔪᖅᑕᐅᔭᕆᐊᓕᖕᓂᒃ ᑭᓱᑖᕆᐊᖃᖅᑕᖏᓐᓄᑦ.  ᑭᓇᑐᐃᓐᓇᖅ 18-ᓂ 
ᐊᕐᕌᒍᓕᒃ ᐅᖓᑖᓄᓪᓗ ᑮᓇᐅᔭᓕᕆᓂᕐᒧᑦ ᐱᔭᕆᐊᖃᕐᓂᕐᒥᑦ ᓄᓇᕗᒻᒥᐅᖑᓗᓂ ᐃᑲᔫᓯᐊᕋᓱᐊᕈᓐᓇᖅᑐᖅ.  
2017−ᒥᑦ, 14,952 ᐃᑲᔪᖅᑕᐅᔾᔪᓯᐊᓚᐅᖅᑐᑦ. 2018−ᒥᑦ, 14,488 ᐃᑲᔪᖅᑕᐅᔾᔪᓯᐊᓚᐅᖅᑐᑦ.  
2017-18 ᑮᓇᐅᔭᖅᑐᕈᑎᒃᓴᖅ: $44,243,000 
2018-19 ᑮᓇᐅᔭᖅᑐᕈᑎᒃᓴᖅ: $50,443,000 

ᖃᐅᔨᔾᔪᑕᐅᔪᓐᓇᖅᑐᓂᒃ ᐅᓂᒃᑲᐅᓯᖃᕐᓂᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖑᔭᕆᐊᓖᑦ ᒪᑭᒪᓂ 
11−ᒥᖔᖅᑐᑦ 

ᓴᖅᑭᑕᐅᔪᒪᓂᖓ 7: ᐃᑲᔪᕐᓂᖅᓴᐅᓕᕐᓗᑎᒃ ᓂᖃᐃᓱᕐᓃᑦ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᐅᓂᒃᑲᐅᓯᐅᓂᖏᑦ  

ᓇᖕᒥᓂᖅ 
ᒪᑭᑕᔪᓐᓇᕐᓂᖅᓴᐅᓕᕐᓗᑎᒃ. 

ᖃᔅᓯᐅᓂᖏᑦ ᓄᓇᕗᒻᒥᐅᑦ 
ᓂᖃᐃᓱᓲᑦ. 

 

14,952−ᖑᓚᐅᖅᑐᑦ (40%) ᐊᒻᒪ 14,488 
(38%) ᓄᓇᕗᒻᒥᐅᑦ ᓂᖃᐃᓱᖅᑐᑦ 2017 
ᐊᒻᒪ 2018, ᑲᒪᒋᓪᓗᒋᑦ.  

ᖃᔅᓯᑦ ᑕᖅᑭᓄᑦ 
ᓂᖃᐃᓱᖅᑎᒋᖕᒪᖔᑦ ᐊᕐᕌᒍᒥ. 

2017/18 ᐊᒻᒪ 2018/19, ᖃᔅᓯᐅᒐᔪᒃᑐᑦ 
ᑕᖅᑭᑦ ᓂᖃᐃᓱᖅᑐᓄᑦ 7 ᐊᒻᒪ 8 

ᒥᑭᒡᓕᒋᐊᕐᓗᓂ 
‘ᐃᓅᓯᖃᑦᑎᐊᕐᓂᕐᒧᑦ 
ᐊᑭᓐᓇᖅ’ 

ᖃᔅᓯᑦ ᓂᖃᐃᓱᕈᓐᓃᕐᒪᖔᑦ ᐱᓪᓗᒍᑦ 
ᐊᓯᔾᔨᖅᑕᐅᔪᑦ ᓂᖃᐃᓱᖅᐸᖕᓂᕐᒧᑦ 
ᐊᑐᐊᒐᐃᑦ ᐊᓯᔾᔨᓚᐅᖅᑎᓪᓗᒋᑦ. 

ᐅᓂᒃᑲᐅᓯᐅᔪᓐᓇᙱᑲᓚᐅᖅᑐᖅ 
ᑲᔪᓯᓂᖃᕐᒪᖔᖅ ᕿᒥᕐᕈᔭᐅᓯᒪᓚᐅᕐᓗᓂ 
ᖃᐅᔨᔭᐅᓯᒪᓕᕈᓂ ᑭᓯᐊᓂ. 

ᓴᖅᑭᑕᐅᔪᒪᓂᖓ 8: ᐱᕕᖃᕐᓂᖅᓴᐅᓕᕐᓗᑎᒃ ᐃᒡᓗᓄᑦ 
ᒪᑭᒪᓂᖅ 11−ᒥ ᐅᖃᐅᓯᐅᓂᑰᔪᖅ ᐃᒡᓗᖃᑦᑎᐊᕐᓂᖅ ᐊᒃᑐᐃᕙᒃᐳᖅ ᖃᓄᐃᙱᑦᑎᐊᖕᓂᑦᑎᓐᓂ ᑎᒥᒃᑯᑦ 
ᐃᓱᒪᒃᑯᓪᓗ, ᓂᕿᖃᐃᓐᓇᖕᓂᖕᒥᓪᓗ, ᐊᑐᕈᓐᓇᖕᓂᑦᑎᓐᓂᒡᓗ ᐊᑐᐃᓐᓇᐅᔪᓂᑦ ᐃᓕᓐᓂᐊᕐᓂᖕᒧᑦ 
ᐃᖅᑲᓇᐃᔭᖕᓂᖕᒧᓪᓗ. ᑕᒪᓐᓇ ᓴᖅᑭᑦᑎᔪᖅ ᐱᓕᕆᐊᖑᓪᓗᐊᑕᖅᑐᕕᓂᕐᓂᒃ ᐅᑭᐅᖅ 2017/18−ᒥ, 
ᐃᑲᔫᑎᖃᓚᐅᖅᑐᓄᑦ ᐃᒡᓗᒃᓴᖃᑦᑎᐊᕐᓂᕐᒥᒃ.  

ᐊᑐᖅᑕᐅᔪᒃᓴᐅᑕᐅᔪᖅ ᐱᓕᕆᐊᖃᕐᓂᐊᕐᓂᕐᒧᑦ  
ᔭᓄᐊᕆ 2018−ᒥ, ᐃᓚᒋᓪᓗᓂᐅᒃ ᐅᓂᒃᑳᓕᐅᖃᑦᑕᕆᐊᖃᕐᓂᖅ ᑕᑎᒋᔭᒃᓴᐅᓂᕐᒧᓪᓗ 
ᐋᖅᑭᒃᓱᖅᑕᐅᓯᒪᓂᖏᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓪᓗᑎᒃ ᐊᑐᖅᑕᐅᔪᒃᓴᐅᑕᐅᔪᖅ 
ᐊᕐᕕᓂᓕᖕᓄᑦ ᑕᖅᑭᓄᑦ ᐱᕚᓪᓕᕈᑎᓄᑦ ᐅᓂᒃᑳᖅ ᑐᒡᓕᐊ ᒥᓂᔅᑕᑦ ᑲᑎᒪᔨᕋᓛᖏᑦ, ᑭᒡᒐᖅᑐᐃᓪᓗᑎᒃ 
ᐱᕕᒃᓴᒥ ᐅᖃᖃᑎᒌᖕᓂᕐᓄᑦ ᐱᕚᓪᓕᕈᑎᓄᑦ ᑎᑭᓪᓗᒍ ᑕᐃᓐᓇᐅᓚᐅᖅᑐᖅ, ᐊᒻᒪᓗᑦᑕᐅᖅ ᐊᕙᑎᖏᓐᓂ 
ᖃᐅᔨᓇᓱᖕᓂᕐᒧᑦ ᐱᔭᕆᐊᖃᓚᐅᖅᑐᑦ.  ᐊᑐᖅᑎᓪᓗᒋᑦ ᐅᐃᕐᖔᒃᑯᑦ 2018 ᑲᑎᒪᓂᕐᓂ, ᒪᓕᒐᓕᐅᖅᑎᑦ 
ᐱᖁᔨᒃᑲᓐᓂᕐᖢᑎᒃ ᐊᑐᖅᑕᐅᔪᒃᓴᐅᑕᐅᔪᓂ ᑲᔪᓯᓗᓂ ᒐᕙᒪᒃᑯᑦ ᓯᕗᓪᓕᐅᔾᔭᐅᖁᔭᖓ ᐃᖅᑲᓇᐃᔭᕐᕖᓪᓗ 
ᐊᕕᒃᑐᖅᓯᒪᔪᑦ ᐃᓚᒋᓕᐅᑎᓯᒪᔪᓂᒃ ᐊᑐᖅᑕᐅᔪᒃᓴᐅᑕᐅᔪᓂ ᖃᓄᐃᓕᐅᕆᐊᕐᓂᕐᒧᑦ ᑕᐃᑯᖓ 2018-2021 
ᐱᓕᕆᐊᒃᓴᓄᑦ ᐱᕙᒌᔭᐅᑦ.  
ᐃᑲᔪᖅᑕᐅᕐᔪᐊᕆᐊᓖᑦ ᐃᒡᓗᑖᖅᑐᕐᓗᑎᑦ ᐃᓄᖕᓂᑦ ᐱᓗᐊᖅᑐᒥᑦ ᐃᑲᔪᖅᑕᐅᒋᐊᓕᖕᓄᑦ ᐃᓱᒪᒥᒍᑦ 
ᑎᒥᒥᒍᓪᓘᓐᓃᑦ ᐋᓐᓂᐊᖃᖅᑐᓂ, ᐊᖏᕋᖃᖏᑦᑐᓂᒡᓘᓐᓃᑦ ᐊᒃᓱᕈᕐᓇᒃᑲᓐᓂᖅᑐᓂ ᐃᒡᓗᒃᑭᒃᓴᕐᓂᖅ 
ᐱᓪᓗᒍ, ᐅᕝᕙᓘᓐᓃᑦ ᐃᑲᔪᖅᑕᐅᕝᕕᖕᓃᑦᑐᓐᓃᖅᑐᓂ ᐃᓂᒃᓴᖃᑦᑎᐊᙱᑦᑐᓂ.   
 
ᐃᓄᖕᓄᑦ ᐊᑐᖅᑐᐊᖅᑕᐅᔪᒃᓴᓂᒃ ᐃᒡᓗᒃᓴᓕᐅᕐᓂᖅ 
ᓄᓇᕗᓕᒫᒥ ᐅᑕᖅᑭᐅᖅᑐᑦ ᐃᒡᓗᒃᓴᒥᓂᒃ ᐅᓄᓗᐊᕈᓐᓃᖅᑎᓐᓇᓱᒡᓗᒋᑦ ᐊᑐᖅᑐᐊᒐᒃᓴᓂᒃ ᐃᒡᓗᑖᕆᐊᓖᑦ, 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᓯᒪᓕᖅᑐᑦ ᓄᑖᓂᒃ ᐊᑐᖅᑐᐊᖅᑕᐅᔪᒃᓴᓂᒃ ᐃᒡᓗᒃᓴᓂᒃ.  
2017/18−ᒥ, ᐊᕙᑎᑦ ᒪᕐᕈᒃ ᐃᒡᓗᒃᓴᐃᑦ ᓴᓇᔭᐅᓚᐅᖅᑐᐃᑦ 8−ᓂ ᓄᓇᓕᖕᓂ ᒐᕙᒪᑐᖃᒃᑯᑎᒍᑦ ᐊᒻᒪ 
ᓄᓇᕗᑦ ᒐᕙᒪᒃᑯᖏᑎᒍᑦ ᑮᓇᐅᔭᖃᖅᑎᑕᐅᓪᓗᑎᒃ. 2018/19−ᒥ, 105 ᓄᑖᑦ ᐃᒡᓗᒃᓴᐃᑦ 
ᓴᓇᔭᐅᓚᐅᖅᑐᐃᑦ 14−ᓂ ᓄᓇᓕᖕᓂ ᒐᕙᒪᑐᖃᒃᑯᑎᒍᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑎᒍᑦ 
ᑮᓇᐅᔭᖃᖅᑎᑕᐅᓪᓗᑎᒃ. 25 ᐃᒡᓗᒃᓴᒃᑲᓐᓂᑦ ᓴᓇᔭᐅᓂᐊᖅᑐᑦ, ᑭᓯᐊᓂ ᑭᖑᕙᕆᐊᖅᓯᒪᔪᖅ ᓄᓇᒥ 
ᐊᑐᐃᓐᓇᖅᑕᖃᙱᓐᓂᖓᒍᑦ. ᑖᓐᓇ ᐃᓚᐅᑎᑦᑎᔪᖅ 20 ᐃᒡᓗᓂᑦ ᐃᖃᓗᖕᓂ ᑕᓪᓕᒪᓂᒃᓗ ᑭᒻᒥᕈᕐᒥ.   
ᑮᓇᐅᔭᖅᑐᕈᑎᒃᓴᖅ: $2017/18 $46.5 ᒥᓕᐊᓂᒃ 
ᑮᓇᐅᔭᖅᑐᕈᑎᒃᓴᖅ: $2018/19 $65.65 ᒥᓕᐊᓂᒃ 

ᑲᓇᑕᓕᒫᒥᑦ ᐃᓪᓗᓕᕆᓂᕐᒧᑦ ᐅᐸᓗᙵᐃᔭᐅᑏᑦ  
2017-18 ᐊᒻᒪ 2018-19 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᔩᖃᑎᒌᒃᖢᑎᒃ ᑲᓇᑕᒥ 
ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓐᓂ ᑮᓇᐅᔭᖃᖅᑎᑕᐅᔾᔪᑎᓄᑦ ᑕᐃᑰᓇ ᑲᓇᑕᓕᒫᒥᑦ 
ᐃᓪᓗᓕᕆᓂᕐᒧᑦ ᐅᐸᓗᙵᐃᔭᐅᑏᑦ, ᐊᒻᒪ 2019 ᐊᖏᕈᑎ ᐊᑎᓕᐅᖅᑕᐅᓪᓗᓂ.  ᐃᓚᒃᑲᓐᓂᖓ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᐃᓄᓕᕆᔨᒃᑯᑦ ᒡᑭᓇᐅᔭᓕᕆᔨᒃᑯᓪᓗ ᐃᓚᐅᖃᑕᐅᓪᓗᑎᒃ ᑲᓇᑕᒥ 
ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᓱᖅᑕᐅᔪᒥᒃ ᐋᖅᑭᒍᑎᒃᓴᓕᕆᓂᕐᓂ ᖃᐅᔨᓴᕐᕕᒃ 
ᐋᖅᑭᒃᓱᒃᑲᓐᓂᕐᓗᒍ ᐱᑎᑦᑎᓂᖅ ᑲᓇᑕᒥ ᐃᒡᓗᓕᕆᓂᕐᒧᑦ ᐱᕚᓪᓕᕈᑎᒃᓴᓂ ᓄᓇᕗᒻᒧᑦ, ᑐᕌᕆᔭᖃᕐᖢᓂ 
ᐊᒥᓱᕈᕆᐊᕐᓗᒋᑦ ᐃᒡᓗ ᐊᑭᖏᓐᓄᑦ ᐊᑭᓕᕈᓐᓇᕐᓇᕐᓂᖅᓴᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓄᓕᕆᔨᒃᑯᓪᓗ 

ᑮᓇᐅᔭᓕᕆᔨᒃᑯᓪᓗ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓐᓂ 
ᐋᖅᑭᐅᒪᓂᒃᓴᖓᓂᒃ ᐱᕚᓪᓕᖅᑎᓪᓗᒍ ᓄᓇᕗᒻᒥ. 
 



ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 2017-2019−ᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ 
 47   

ᐊᖏᕐᕋᖃᙱᑦᑐᒃᑯᕖᑦ 
ᒪᑭᒪᓂᖅ 11 ᐸᕐᓇᐅᑎᖓ ᐃᓕᓴᖅᓯᓚᐅᖅᑐᖅ ᑐᐊᕕᕐᓇᖅᑐᒃᑯᑦ ᐃᓂᒃᓴᖃᕆᐊᖃᒃᑲᓐᓂᕐᓂᖓᓂᒃ, 
ᐊᑯᓐᓂᖅᓱᖅᑐᓄᑦ ᐃᓂᒃᓴᐅᓚᐅᑲᓲᓂᒃ, ᐊᒻᒪ ᐃᑲᔪᖅᑕᐅᔭᕆᐊᓕᖕᓄᑦ ᐃᒡᓗᖃᕈᓐᓇᐅᑎᓂᒃ. ᑕᒪᒃᑯᐊ 
ᑐᐊᕕᕐᓇᖅᑐᒃᑯᑦ ᐃᓂᒃᓴᐃᑦ ᐊᑦᑕᕐᓇᙱᑦᑐᒥᒃ ᐅᓗᕆᐊᖅᓵᖅᑕᐅᓐᓇᙱᑦᑐᒥᒡᓗ ᐊᑐᐃᓐᓇᐅᑎᑕᐅᓲᖑᔪᑦ 
ᓄᓇᕗᒻᒥᐅᓄᑦ ᓇᒧᑐᐃᓐᓇᑦᑎᐊᖅ ᐃᓂᒃᓴᖅᓯᐊᕈᓐᓇᐃᓪᓕᔪᓄᑦ. ᐃᖃᓗᒃᑑᑦᑎᐊᕐᒥ ᐅᒥᖕᒪᒃ ᐊᖑᑎᓄᑦ 
ᐊᖏᕐᕋᖃᓐᖏᑦᑐᒃᑯᕕᒃ 8-ᓂᑦ ᐃᒡᓕᖃᖅᑐᖅ, ᐃᖃᓗᐃᑦ ᐅᕐᑰᑕᖅ ᐊᖑᑎᓄᑦ ᐊᖏᕐᕋᖃᓐᖏᑦᑐᒃᑯᕕᒃ 32−ᓂᑦ 
ᐃᒡᓕᖃᕐᖢᓂ ᐊᒻᒪ ᐃᖃᓗᐃᑦ ᓯᕗᒻᒧᑦ ᐃᒡᓗ ᐊᕐᓇᓄᑦ ᓄᑕᖅᑲᓄᓪᓗ 12-ᓂᑦ ᐃᒡᓕᖃᕐᖢᓂ. 
 
ᔭᓄᐊᕆ 2019-ᒥ, ᐃᓄᓕᕆᔨᒃᑯᑦ ᐱᓕᕆᖃᑎᖃᕐᖢᑎᒃ ᐃᓄᒃᓱᒃ ᐸᖅᑭᔨᑦ ᑲᑐᔾᔨᖃᑎᒌᖏᓐᓂ ᒪᑐᐃᖅᓯᓂᕐᒥᒃ 
ᐊᖏᕐᕋᒧᐊᕈᓐᓇᙱᑦᑐᒃᑯᕕᖕᒥ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ.  ᑕᐃᒪ, ᐃᒥᖅᓯᒪᔪᓄᑦ ᓱᕐᕋᒃᓯᒪᔪᓄᓪᓗ 
ᐃᓂᒃᓴᒥᒃ ᐃᒡᓕᕐᒥᒃ ᐃᓄᑑᔪᖅᓯᐅᑎᒥᒃ ᑐᓂᔭᐅᓲᖑᔪᑦ ᐅᒃᑯᐃᖓᔪᒥ ᐃᓄᒋᐊᒍᓐᓇᖅᑐᒥ 
ᓯᓂᒋᐊᖅᑐᓲᖑᓪᓗᑎᒃ.  ᐋᖅᑭᒃᓯᒪᓂᖓᒍᑦ ᐸᓚᖅᓯᑎᑦᑎᓇᓱᖕᓂᐅᕗᖅ ᐱᖃᑦᑕᙱᑦᑎᐊᒻᒪᕆᖕᓂᕐᒥᒃ 
ᐱᙱᖔᖅᖢᓂ.  ᐃᒥᖅᓯᒪᓗᑎᒃ ᓱᕐᕋᒃᓯᒪᓗᑎᒡᓘᓃᑦ ᓯᓂᒋᐊᖅᑐᕐᕕᐅᓲᑦ ᐊᓯᖏᓐᓂ ᑭᒡᓕᖃᒃᕕᐅᔪᓂ 
ᐅᐸᒐᐅᓲᑦ ᐱᐅᔪᓂᒡᓕ ᖃᐅᔨᖃᑦᑕᖅᓯᒪᓕᕐᒪᑕ ᐊᓯᔾᔨᖅᑐᒥᒃ ᐃᓄᖕᒥᒃ ᐃᓅᓯᖓᑎᒍᑦ ᐊᒻᒪ 
ᐃᒥᓗᐊᕈᓐᓃᖅᐸᒃᖢᑎᒃ, ᑐᐊᕕᕐᓇᖅᑐᓕᐊᑲᑕᒍᓐᓃᖅᖢᑎᒃ ᐋᓐᓂᐊᕕᖕᒧᑦ ᐊᒻᒪ ᐳᑭᖅᑕᓕᖕᓄᑦ 
ᑎᒍᔭᐅᑲᑕᒍᓐᓃᖅᖢᑎᒃ, ᑎᒥᒥᒃᑎᒍᑦ ᖃᓄᐃᙱᑉᐹᓪᓕᖅᖢᑎᒃ ᐊᒻᒪ ᓴᓗᒪᓂᖅᓴᐅᓕᖅᖢᑎᒃ, ᐃᒥᐊᓗᖕᒧᓪᓗ 
ᐊᓯᖏᓐᓄᓪᓗ ᓱᕐᕋᖕᓇᖅᑐᓄᑦ ᒪᒥᓐᓇᓱᐊᕐᓂᒃᑯᑦ ᐸᓂᖅᓯᕐᕕᓕᐊᖃᑦᑕᓲᖑᔪᑦ ᒪᑭᑉᐸᓪᓕᐊᓂᕐᒨᓕᖅᖢᑎᒃ. 
ᐃᒥᖅᓯᒪᔪᓄᑦ ᓱᕐᕋᒃᓯᒪᔪᓄᓪᓗ ᐃᓂᒋᔭᐅᓲᑦ ᐱᐅᔫᒋᕗᑦ ᓴᐳᔾᔨᔪᓐᓇᕐᓂᖏᓐᓄᑦ ᐊᒻᒪ 
ᐱᓂᕐᓗᒃᑕᐃᓕᑎᑦᑎᓂᕐᒧᑦ ᓵᑕᐅᖔᕈᓐᓇᕐᒪᑕ ᐊᑦᑕᕐᓇᖅᑐᒧᐊᙱᖔᕐᓗᑎᒃ ᓇᒧᑦ ᐅᓗᕆᐊᓇᖅᑐᒧᑦ. 
ᕿᒫᕝᕕᒃ/ᓯᓂᒋᐊᖅᑐᕐᕕᒃ ᑕᑖᖏᓐᓇᖃᑦᑕᓚᐅᖅᑐᖅ ᐅᒃᑯᐃᖓᑎᓪᓗᒍ ᐊᒻᒪᓗ 211 ᓄᓇᕗᒻᒥᐅᖑᔪᑦ 
ᑕᕝᕙᓃᓚᐅᖅᓯᒪᓪᓗᑎᒃ ᐅᒃᑯᐃᖔᖅᑎᓪᓗᒍ. 
2017-18 ᑮᓇᐅᔭᖅᑐᕈᑎᒃᓴᖅ: $1,087,500 
2018-19 ᑮᓇᐅᔭᖅᑐᕈᑎᒃᓴᖅ: $1,352,500 
 

ᓄᓇᕗᒻᒥ ᑕᑯᒃᓴᐅᙱᑦᑐᓂᒃ ᐊᖏᕐᕋᖃᙱᑦᑐᓂᒃ ᑭᓪᓕᓯᓂᐊᕐᓂᖅ  
ᐱᒋᐊᓕᓵᖅᑎᓪᓗᒍ 2018, ᐃᓄᓕᕆᔨᒃᑯᑦ ᓴᖅᑭᑎᑦᑎᓪᓗᑎᒃ ᑕᑯᒃᓴᐅᙱᑦᑐᓂᒃ ᐊᖏᕐᕋᖃᙱᑦᑐᓂᑦ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᒥᑦ. ᑕᑯᔭᔅᓴᐅᖏᑦᑐᓂᑦ ᐊᖏᕋᖃᖏᑐᓂᑦ ᖃᐅᔨᓴᕐᓂᐅᔪᑦ ᖃᐅᔨᓴᕐᓂᖃᓚᐅᖅᑐᑦ 
ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᐊᕐᕕᐊᑦ, ᐊᒻᒪ ᐅᖅᓱᖅᑑᖅ.  ᐊᖏᕋᕆᔭᐅᔪᓄᑦ ᐊᐱᖅᑯᑏᑦ ᓴᓇᓯᒪᓚᐅᖅᑐᑦ 
ᑕᑯᔅᓴᐅᑎᑦᑎᓗᓂ ᐃᓅᓇᓱᐊᓂᕐᒧᑦ ᖃᓄᐃᓐᓂᕆᔭᖏᑦ ᐊᑐᖅᑕᐅᕙᑦᑐᑦ ᓇᔪᖅᓯᔪᓄᑦ ᖃᓄᐃᑦᑐᑐᐃᓐᓇᕐᒧᑦ 
ᐃᓪᓗᒧᑦ. ᑖᓐᓇ ᐱᖃᓯᐅᔾᔨᔪᖅ ᕿᒥᕈᓇᓱᐊᓂᕐᒥᑦ ᐊᖏᓂᖓ ᐃᓄᒋᐊᓗᐊᕐᓂᖅ, ᑐᑭᓯᓂᐊᕐᓗᒋᑦ ᖃᓄᖅ 
ᓇᔪᖅᓯᔪᑦ ᐃᓅᓂᖏᓐᓄᑦ ᐊᒻᒪ ᖃᓄᐃᓘᖃᑦᑕᐅᓂᖏᓐᓄᑦ ᐃᓪᓗᒥ ᐱᔾᔪᑎᒋᓪᓗᒍ ᐃᓄᒋᐊᓗᐊᕐᓂᖅ, 
ᖃᐅᔨᕕᒋᓗᒋᑦ ᐃᓪᓗᖃᓂᕐᒧᑦ ᒪᑭᑕᑦᑎᐊᖏᓐᓂᕐᒧᑦ ᐊᑐᖅᑕᐅᕙᑦᑐᑦ ᐃᒻᒥᑰᖅᑐᓄᑦ ᐊᒻᒪᓗᑦᑕᐅᖅ ᓱᕈᓯᕐᓄᑦ, 
ᖁᕝᕙᓯᓐᓂᖏᑦ ᓂᕿᓄᑦ ᐊᑦᑕᓇᐃᖅᓯᒪᖏᓂᕐᒧᑦ ᐊᒻᒪ ᐱᔭᕆᐊᖃᕐᓂᖓᓄᑦ ᐊᒻᒪ ᐱᔪᓐᓇᕐᓂᖓ 
ᐱᔭᔅᓴᐅᓂᖓ ᕿᑲᑲᐃᓐᓇᕈᓐᓇᕐᓂᖅ.  ᖃᐅᔨᓴᕐᓂᖅ ᐱᓕᕆᐊᖑᓪᓗᓂ ᕕᕗᐊᕆ 2018−ᒥ ᒪᐃ 2018−ᒧᑦ. 
ᑮᓇᐅᔭᖅᑐᕈᑎᒃᓴᖅ: $262,119 

ᖃᐅᔨᔾᔪᑕᐅᔪᓐᓇᖅᑐᓂᒃ ᐅᓂᒃᑲᐅᓯᖃᕐᓂᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖑᔭᕆᐊᓖᑦ ᒪᑭᒪᓂ 
11−ᒥᖔᖅᑐᑦ 

ᓴᖅᑭᑕᐅᔪᒪᓂᖓ 8: ᐱᕕᖃᕐᓂᖅᓴᐅᓕᕐᓗᑎᒃ ᐃᒡᓗᓄᑦ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ 
ᐅᓂᒃᑲᐅᓯᐅᓂᖏᑦ  

ᐃᓄᒋᐊᓗᐊᕈᓐᓃᕐᔫᒥᓗᑎᒃ ᐃᒡᓗᐃᑦ ᖃᓄᖅ 
ᐃᓄᒋᐊᖅᑎᒋᓂᖏᓐᓂᑦ 
ᐃᒡᓗᓕᕆᔨᒃᑯᓐᓂᑐᐊᖅ 

ᓇᓚᐅᑦᑖᖅᑕᐅᓯᒪᔪᑦ ᐊᐱᖅᑯᑎᓂᒃ 
2016−ᒥ ᓇᐃᓴᐃᓂᖃᖅᑎᓪᓗᒍ 
ᓇᓗᓇᐃᓚᐅᖅᑐᑦ ᓄᓇᕗᒻᒥ, 30.9% 
ᐃᒡᓗᖃᖅᑎᐅᔪᑦ ᑭᐅᓚᐅᖅᓯᒪᔪᕕᓃᑦ 
"ᓈᒻᒪᙱᑦᑐᖅ" ᐅᕝᕙᓘᓃᑦ 
ᐃᓄᒋᐊᒃᑑᓂᖏᓐᓂᒃ ᐃᓱᒪᒋᓪᓗᒍ 
ᑲᓇᑕᓕᒫᒥ ᐃᒡᓗᐃᑦ 
ᐃᓄᖃᖅᑎᒋᔭᕆᐊᓖᑦ ᐊᑐᐊᒐᖁᑎᐊᓂᒃ 
ᖄᖏᐅᑎᓯᒪᔪᑦ − 3035 
ᐃᓄᒋᐊᓗᐊᖅᑐᐃᑦ ᑕᒪᐃᓐᓂᒃ 
ᐊᑐᖅᑐᐊᖅᑕᐅᔪᒃᓴᑦ 9815−ᖑᑎᓪᓗᒋᑦ 
ᓄᓇᕗᒻᒥ ᐃᒡᓗᐃᑦ.  

ᐃᒡᓗᒃᓴᖃᒃᑲᓐᓂᕐᓂᖅᓴᐅᓕᕐᓗᑎᒃ ᐃᒡᓗᓕᕆᔨᒃᑯᑎᒍᑦ 
ᑭᒡᓕᓯᓂᐊᖅᓯᒪᔪᑦ (ᐆᒃᑑᑦ, 
ᐃᒡᓗᖃᖅᑏᑦ 
ᐊᑐᖅᑐᐊᖅᑕᖓᑦᑎᒍᑦ, ᓄᑖᑦ 
ᐃᒡᓗᐃᑦ, ᐃᓄᐃᑦ 
ᐃᒡᓗᒃᓴᖅᑖᕆᐊᓖᑦ).  

ᖃᔅᓯᐅᓂᖏᑦ ᕿᒫᕝᕖᑦ, 
ᓅᑉᐸᓪᓕᐊᕝᕖᑦ ᐃᑲᔪᖅᑕᐅᕖᓪᓗ. 

ᑕᐃᒪᖓᑦ ᒫᔨ 2018-ᒥ, 
ᐃᒡᓗᒃᓴᖅᑖᕋᓱᒃᑐᑦ ᐊᑕᖏᖅᖢᒋᑦ 
2,038−ᖑᓚᐅᖅᑐᑦ ᐅᑕᖅᑭᔪᑦ 
ᐃᒡᓗᒃᓴᒥᖕᓂᒃ. 

57 ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 
ᐱᔭᕇᖅᑕᐅᓪᓗᑎᒃ 2017-18. 90 ᓄᑖᑦ 
ᐃᒡᓗᑦ ᐱᓕᕆᐊᕆᔭᐅᓪᓗᑎᒃ 2017-18.  

ᑕᐃᒪᖓᑦ ᒫᔨ 31, 2018-ᒥ, 
ᐃᒡᓗᒃᓴᖅᑖᕋᓱᒃᑐᑦ ᐊᑕᖏᖅᖢᒋᑦ 
2,530−ᖑᓚᐅᖅᑐᑦ ᐅᑕᖅᑭᔪᑦ 
ᐃᒡᓗᒃᓴᒥᖕᓂᒃ. 

ᓴᖅᑭᑕᐅᔪᒪᓂᖓ 8: ᐱᕕᖃᕐᓂᖅᓴᐅᓕᕐᓗᑎᒃ ᐃᒡᓗᓄᑦ 

ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ 
ᐅᓂᒃᑲᐅᓯᐅᓂᖏᑦ  

105 ᓄᑖᑦ ᐃᒡᓗᒃᓴᐃᑦ ᓴᓇᔭᐅᓚᐅᖅᑐᑦ 
2018-19−ᒥ. 

ᓈᒪᔪᓂᒃ 
ᐃᒡᓗᒃᓴᖃᒃᑲᓐᓂᓕᕐᓗᑎᒃ 

ᖃᔅᓯᐅᓂᖏᑦ ᐃᒡᓗᐃᑦ 
ᓈᒪᙱᑦᑐᑦ, ᐊᑭᑐᓗᐊᖅᑐᑦ 
ᓈᒻᒪᙱᑦᑐᓪᓘᓐᓃᑦ 
ᐃᒡᓗᓕᕆᔨᒃᑯᑦ 
ᐱᔭᕆᐊᖃᖅᑕᖏᒍᑦ 

ᓇᓚᐅᑦᑖᖅᑕᐅᓯᒪᔪᑦ 
ᓇᐃᓴᐃᓂᖃᖅᑎᓪᓗᒍ 2016−ᒥ 
ᖃᐅᔨᖅᑰᔨᓚᐅᖅᑐᐃᑦ ᐅᓄᕐᓂᖅᓴᐃᑦ 
ᐃᓄᒋᐊᓗᐊᖅᑐᓃᑦᑐᑦ (ᐃᓂᑭᒃᓴᖅᑐᑦ) 
ᐃᒡᓗᖃᕐᒪᑕ ᒪᕐᕈᖕᓂᒃ ᐃᒡᓕᕈᓯᓕᖕᓂᒃ 
(47%) ᐊᒻᒪ ᐱᖓᓱᓂᒃ ᐃᒡᓕᕈᓯᖃᖅᑐᑦ 
ᐊᑐᖅᑐᐊᒐᒃᓴᐃᑦ (31.1%). 

ᓇᓚᐅᑦᑖᖅᑕᐅᓯᒪᔪᑦ 
ᓇᐃᓴᐃᓂᖃᖅᑎᓪᓗᒍ 2016−ᒥ 
ᓇᓗᓇᐃᖅᓯᔪᑦ 81.1% ᓇᖕᒥᓂᕐᒥᓂᒃ 
ᐃᒡᓗᖃᖅᑐᐃᑦ ᓈᒻᒪᒃᓴᖅᑑᓂᖏᓐᓂᒃ 
ᑲᓇᑕᒥ ᐃᒪᓐᓇᐅᔭᕆᐊᖃᕐᓂᕋᐃᔪᐃᑦ 
ᐊᑐᐊᒐᖏᑦ ᒪᓕᒃᖢᒋᑦ. 
ᓴᓂᓕᕇᓕᖅᑎᖦᖢᒋᑦ, 66.2% 
ᐊᑐᖅᑐᐊᖅᑕᒥᖕᓂᒃ ᐃᒡᓗᖃᖅᑎᐅᔪᑦ 
ᐃᓱᒪᒋᔭᐅᔪᓪᓕ ᓈᒻᒪᒃᓴᖅᑑᓂᖏᓐᓂᒃ 
ᐃᓂᒋᔭᒥᓂᒃ. ᓇᓗᓇᕈᓐᓃᖅᑰᔨᔪᖅ 
ᐊᑐᖅᑐᐊᖅᑕᐅᔪᐃᑦ ᐃᒡᓗᐃᑦ 
ᐊᒃᑐᖅᑕᐅᓂᖅᓴᐅᓂᖏᓐᓂᒃ 
ᐃᓄᒋᐊᓗᐊᖃᑦᑕᕐᓂᕐᒥᒃ ᑕᐃᒃᑯᓇᖓᑦ 
ᓇᖕᒥᓂᕆᔭᐅᔪᓂᒃ ᐃᒡᓗᓂᒃ.  

ᓄᓇᕗᒻᒥ, ᓇᓚᐅᑦᑖᖅᑕᐅᓯᒪᔪᓪᓕ 
26.1% ᐊᑐᖅᑐᐊᖅᑏᑦ 
ᓇᓗᓇᐃᓚᐅᖅᓯᒪᔪᑦ ᐃᒡᓗᒋᔭᖓᑦ 
ᓱᕐᕋᑰᓂᖏᑦ ᓴᓇᔭᐅᔭᕆᐊᖃᕐᓂᖏᓐᓂᒃ 
ᐊᒥᐊᒃᑯᖏᓪᓗ ᑕᐃᒃᑯᐊ 73.9% 
ᓱᕐᕋᑰᓗᐊᙱᓐᓂᕋᐃᓪᓗᑎᒃ 
ᓴᓇᔭᐅᔭᕆᐊᖃᕐᓂᖏᒡᒎᖅ 
ᐱᔭᕆᐊᑭᑦᑑᓪᓗᑎᒃ. 

ᐃᓚᒋᐊᕈᑦ I 
ᒪᑭᒪᓂᖅ II ᓴᖅᑭᑕᐅᔪᒪᔪᑦ, ᓇᓗᓇᐃᖅᓯᔾᔪᑏᑦ, ᐊᒻᒪ ᖃᐅᔨᔾᔪᑎᒃᓴᐅᓇᔭᖅᑐᑦ 

 

ᓴᖅᑭᑦᑐᑦ  ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ 

1. ᓴᙱᒃᑎᒋᐊᕐᓗᒍᑦ 
ᐱᓕᕆᖃᑎᒌᖕᓂᖅ 

ᓴᙱᒃᑎᒋᐊᕐᓗᓂᑦ ᓄᓇᕗᒻᒥ 
ᑲᑐᔾᔨᖃᑎᒌᖕᓂᐅᔪᖅ 
ᐊᔪᖅᓴᓗᐊᖅᑎᑦᑎᑦᑕᐃᓕᒪᓂᕐᒧᑦ 

ᑕᐅᑐᙳᐊᖅᑕᐅᔪᑦ ᑲᑎᒪᔨᓂᒃ 
ᖃᓄᖅ ᑲᑐᔾᔨᖃᑎᒌᒃᑎᒋᖕᒪᖔᑦ 
ᒐᕙᒪᐅᑉ ᐱᓕᕆᕝᕕᖏᑦ, 
ᑐᙵᕕᒃᑯᑦ, ᐃᓄᐃᑦ 
ᑲᑐᔾᔨᖃᑎᒌᖏᑦ, ᕼᐋᒻᒪᓚᐃᑦ, 
ᑎᒥᐅᔪᑦ ᓄᓇᕗᒻᒥᐅᓪᓗ 
ᐊᔪᖅᓴᓗᐊᖅᑎᑦᑎᑦᑕᐃᓕᒪᓂᕐᒧᑦ. 

ᖃᓄᑎᒋ ᐊᑐᓕᖅᑎᑕᐅᓂᖏᑦ 
ᖃᓄᐃᓕᐅᕈᑕᐅᔪᒪᔪᑦ 
ᑲᑐᔾᔨᖃᑎᒌᖕᓂᒃᑯᑦ ᒪᑭᒪᓂᖅ II-ᒥᑦ 

ᓄᓇᓕᖕᒥᐅᑦ ᐃᓚᐅᓂᕆᔭᖏᑦ 
ᖁᕝᕙᓯᒃᑲᓐᓂᕐᓗᑎᒃ 

ᖃᔅᓯᑦ ᓄᓇᓖᑦ ᑐᑦᑕᕐᕕᖕᓂ 
ᑲᑎᒪᔨᕋᓛᖃᖅᑐᑦ ᑲᑎᑉᐸᒃᖢᑎᒃ 
ᖃᐅᔨᓴᕋᓱᐊᕐᓗᑎᒃ 
ᐊᔪᖅᓴᓗᐊᕈᓐᓃᖅᐸᓪᓕᐊᓂᐅᔪᒥᑦ 
ᐸᓚᖅᑎᑦᑎᓇᓱᐊᖅᖢᑎᒃ 

2. ᓄᓇᓕᖕᓂ ᐊᖏᓂᖅᓴᒥᒃ 
ᐃᓱᒪᓕᐅᕆᔪᓐᓇᖅᓯᓗᑎᒃ 

ᐱᐅᓯᒋᐊᕐᓗᓂᑦ 
ᐃᓚᐅᓕᒃᑲᓐᓂᕐᓗᑎᒡᓗ 
ᑭᒃᑯᑐᐃᓐᓇᐃᑦ 

ᖃᔅᓯᐅᓂᖏᑦ ᐊᑐᐊᒐᓕᐊᑦ 
ᐱᓕᕆᐊᒃᓴᓕᐊᓪᓗ ᐱᓪᓗᒋᑦ 
ᑭᒃᑯᑐᐃᓐᓇᕐᓂᑦ 
ᐅᖃᖃᑎᖃᕐᓂᕐᒧᑦ. 

ᑕᐅᑐᙳᐊᖅᑕᐅᔪᑦ ᑲᑎᒪᔨᐅᔪᓂᒃ 
ᖃᓄᑎᒋ ᓄᓇᓕᖕᓂᕐᒥᐅᑦ 
ᐃᓚᐅᑎᒋᓂᖏᓐᓂᒃ 
ᐃᓱᒪᓕᐅᕆᓇᓱᐊᖅᑎᓪᓗᒋᑦ 
ᐊᒃᑑᑎᔪᑦ ᓄᓇᓕᖏᓐᓄ. 

ᑭᒃᑯᑐᐃᓐᓇᐃᑦ 
ᐱᕕᖃᕐᓂᖅᓴᐅᓕᕐᓗᑎᒃ 
ᑐᑭᓯᒋᐊᕈᑎᓄᑦ 

ᖃᔅᓯᐅᓂᖏᑦ ᓄᓇᓖᑦ 
ᐊᑐᖃᑦᑕᖅᑐᒥᑦ ᓈᓚᒡᕕᓖᑦ  

ᖃᔅᓯᐅᓂᖏᑦ ᓄᓇᓖᑦ 
ᐃᑭᐊᖅᑭᕕᒃᑰᕈᑎᖃᖅᑐᑦ 



ᒥᓂᔅᑕᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ 2017-2019−ᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᖅ 
 51   

ᖃᐅᔨᓴᕈᑕᐅᓯᒪᔪᑦ ᐊᒻᒪ 
ᐃᖏᕐᕋᑎᑕᐅᓂᑰᔪᓂᒃ 
ᐅᓂᒃᑳᖏᓐᓂᒃ 
ᖃᐅᔨᒋᐊᕈᑕᐅᓯᒪᔪᑦ ᐃᓄᓕᒫᓄᑦ 
ᐊᑐᐃᓐᓇᐅᓗᑎᒃ. 

ᖃᔅᓯᐅᓂᖏᑦ ᐃᓄᓕᒫᓄᑦ 
ᑐᓴᖅᑎᑦᑎᔾᔪᑕᐅᓯᒪᔪᑦ ᐃᓄᐃᑦ 
ᑎᒥᖁᑎᖏᓐᓂᖔᖅᖢᑎᒃ.  

3. ᓴᙱᒃᑎᒋᐊᕐᓗᒋᑦ 
ᓄᓇᓕᖕᓂ ᑮᓇᐅᔭᑎᒍᑦ 
ᒪᑭᒪᓂᖅ 

 

ᓴᙱᓂᖅᓴᐅᓕᕐᓗᓂ 
ᓄᓇᓕᖕᓂ ᐱᕙᓪᓕᐊᓂᖅ 

 

ᖃᔅᓯᐅᓂᖏᑦ 
ᐊᑎᓕᐅᖅᑕᐅᖃᑕᐅᓯᒪᔪᑦ ᐃᓄᐃᑦ 
ᓇᖕᒥᓂᕆᔭᖏᑦ 

ᖃᔅᓯᐅᓂᖏᑦ ᓄᓇᕗᒻᒥ ᐃᓐᓇᐃᑦ 
ᐃᖅᑲᓇᐃᔭᖅᑐᑦ 

ᖃᔅᓯᓂᒃ ᑮᓇᐅᔭᖅᑐᖅᑎᒋᓂᖏᑦ 
ᓄᓇᓕᖕᓂ ᓇᖕᒥᓂᓖᑦ 
ᐊᖏᕈᑎᓄᑦ ᑮᓇᐅᔭᓕᐊᓄᓪᓗ 

ᐃᑲᔪᖅᓯᖅᑕᐅᓂᖅᓴᐅᓕᕐᓗᑎᒃ 
ᓄᓇᒥᑦ ᐱᓇᓱᐊᕐᓂᕆᔭᐅᔪᑦ 

ᓄᓇᓕᖕᓂ ᐃᑲᔪᖅᓯᖅᑕᐅᑎᒋᓂᖓ 
ᓄᓇᒥᑦ ᐱᓇᓱᐊᖃᑦᑕᕐᓂᖅ 

ᓴᙱᒃᑎᒋᐊᕐᓗᑎᒃ 
ᒐᕙᒪᐅᙱᑦᑐᑦ ᑎᒥᐅᔪᑦ 

ᖃᔅᓯᐅᓂᖏᑦ ᒐᕙᒪᐅᙱᑦᑐᑦ 
ᑎᒥᐅᔪᑦ ᒪᑭᑕᑦᑎᐊᖅᑐᑦ ᒪᓕᒐᑎᒍᑦ 
ᑎᑎᕋᖅᑕᐅᓯᒪᕝᕕᖕᒥ 

ᐱᕕᖃᕐᓂᖅᓴᐅᓕᕐᓗᑎᒃ 
ᐸᐃᕆᕝᕕᖕᓄᑦ 

ᓈᒪᔪᓂᒃ ᐸᐃᕆᕝᕕᖃᕐᓂᖅ 
ᓄᓇᓕᖕᓂ 

4. 
ᐃᑲᔪᖅᓯᖅᑕᐅᓂᖅᓴᐅᓕᕐᓗᓂᑦ 
ᒪᒥᓴᕐᓂᖅ ᐃᓅᓯᖃᑦᑎᐊᕐᓂᕐᓗ 

 

 

ᐃᑲᔪᖅᓯᖅᑕᐅᓂᖅᓴᐅᓕᕐᓗᑎᒃ 
ᐃᓄᐃᑦ, ᐃᓚᒌᑦ ᓄᓇᓕᐅᓪᓗ 
ᐃᓅᓯᖃᑦᑎᐊᕐᓂᖏᑦ 

 

ᖃᐅᔨᓴᕐᓂᖅ ᖃᓄᖅ 
ᐃᑲᔪᖅᓯᖅᑕᐅᑎᒋᓂᖓᓂᑦ 
ᐃᓱᒪᓕᕆᔨᓂᒃ 
ᐅᐃᕆᓴᐅᑎᓕᕆᔨᓂᒡᓘᓐᓃᑦ 

ᖃᔅᓯᐅᓂᖏᑦ ᐊᓯᔾᔨᖅᑐᑦ 
ᒪᓕᒐᓕᕆᕝᕕᖕᒥᑦ 

ᐅᓄᕐᓂᖏᑦ ᑐᐊᕕᕐᓇᖅᑐᑎᒍᑦ 
ᓴᐳᑎᔭᐅᔭᕆᐊᓕᕐᓂᑯᐃᑦ 

ᓴᖅᑭᑦᑐᑦ  ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ 

ᑎᓕᐅᖅᑐᕈᑎᑎᒍᑦ ᐃᓚᒌᓐᓄᑦ 
ᓂᖓᖅᑕᐅᑦᑕᐃᓕᒪᓂᕐᒧᑦ ᐱᖁᔭᐃᑦ 
ᐊᑐᖅᖢᒋᑦ. 

ᖃᔅᓯᐅᓂᖏᑦ ᓄᓇᓕᖕᓂ 
ᐃᓅᓯᖃᑦᑎᐊᕐᓂᕐᒧᑦ ᐸᕐᓇᐅᑏᑦ 
ᓄᓇᓕᖕᓂᓪᓗ ᐃᓅᓯᖃᑦᑎᐊᕐᕖᑦ   

5. ᓴᙱᒃᑎᒋᐊᕐᓗᓂᑦ 
ᐃᓅᓯᓕᒫᕐᒧᑦ ᐃᓕᓐᓂᐊᓂᐅᔪᖅ 

ᓴᙱᒃᑎᒋᐊᕐᓗᓂᑦ ᐃᓄᒃᑐᑦ 

ᐅᓄᕐᓂᕆᔭᖏᑦ ᓄᓇᕗᒻᒥᐅᑦ 
ᐃᓄᒃᑐᑦ ᐅᖃᐅᓯᖃᖄᕐᓂᕋᖅᑐᑦ 
ᐊᒻᒪ ᐃᓄᒃᑎᑐᑦ 
ᖃᐅᔨᒪᓂᖃᕐᓂᕋᖅᑐᑦ. 

ᓴᙱᒃᑎᒋᐊᕐᓗᓂᑦ 
ᐃᓕᓐᓂᐊᕆᐅᖅᓴᔪᑦ 
ᐱᕙᓪᓕᐊᓂᕆᔭᖏᑦ 

ᖃᔅᓯᐅᓂᖏᑦ 
ᐃᓕᓐᓂᐊᕆᐅᖅᓴᕐᕖᑦ/ᐃᓄᙳᐃᓂ
ᖅ ᓄᓇᓕᖕᓂ 

ᐱᐅᓯᒋᐊᕐᓗᓂᑦ K-12 
ᐃᓕᓐᓂᐊᕐᓂᕆᔭᖏᑦ 

ᐃᓕᓐᓂᐊᕐᕖᑦ ᐅᐸᒃᑕᖅᑕᐅᓂᖏᑦ 

ᖁᑦᑎᒃᑐᑦ ᐊᓂᒍᐃᕙᓪᓕᐊᓂᖏᑦ 

ᓴᙱᒃᑎᒋᐊᕐᓗᓂᑦ ᐃᓐᓇᐃᑦ 
ᐃᓕᓐᓂᐊᕐᓂᕆᔭᖏᑦ 

ᐃᓚᐅᖃᑕᐅᓂᖅ ᐃᓐᓇᕐᓂᑦ 
ᐃᓕᓐᓂᐊᒐᒃᓴᐅᔪᓄᑦ 

ᖃᔅᓯᐅᑎᒋᓂᖏᑦ ᐱᔭᕇᖅᑐᑦ 
ᐃᓐᓇᕐᓄ ᐃᓕᓐᓂᐊᒐᒃᓴᓂᑦ 

6. 
ᓂᕆᔭᒃᓴᖃᖃᑦᑕᕐᓂᖅᓴᐅᓕᕐᓗ
ᑎᒃ 

ᒥᒃᖠᒋᐊᕐᓗᓂᑦ 
ᓂᕆᔭᒃᓴᑭᖃᑦᑕᕐᓂᖅ 

ᐊᖏᕐᕋᒥᑦ ᓂᕆᔭᒃᓴᑭᓐᓂᐅᔪᑦ 

ᐱᕕᖃᕐᓂᖅᓴᐅᓕᕐᓗᑎᒃ 
ᓂᕿᑦᑎᐊᕙᖕᓂᑦ ᓂᐅᕕᕐᕕᖕᓂᑦ 

ᖃᔅᓯᑐᖅᑎᒋᓂᖏᑦ 
ᓂᕆᔭᒃᓴᕆᔭᐅᔪᑦ 

ᐱᕕᖃᕐᓂᖅᓴᐅᓕᕐᓗᑎᒃ 
ᓂᕿᓪᓚᑦᑖᕐᓂᑦ 

ᑕᐅᑐᙳᐊᖅᑕᐅᔪᑦ ᑲᑎᒪᔨᓂᒃ 
ᓄᓇᓕᖕᓂ ᐱᕕᖃᕐᓂᐅᔪᓄᑦ 
ᓂᕿᓪᓚᑦᑖᕐᓄᑦ   

 

7. ᐃᑲᔪᕐᓂᖅᓴᐅᓕᕐᓗᑎᒃ 
ᓂᖃᐃᓱᕐᓃᑦ  

ᓇᒥᓂᖅ 
ᒪᑭᑕᔪᓐᓇᕐᓂᖃᓕᕐᓂᖅ 

ᖃᔅᓯᐅᓂᖏᑦ ᓄᓇᕗᒻᒥᐅᑦ 
ᓂᖃᐃᓱᓲᑦ 

ᓴᖅᑭᑦᑐᑦ  ᓇᓗᓇᐃᕈᑏᑦ ᖃᐅᔨᔾᔪᑕᐅᔪᓐᓇᖅᑐᑦ 

ᑕᖅᑮᑦ ᖃᔅᓯᑦ ᐅᑭᐅᓕᒫᖅ ᐃᓗᐊᓂ 
ᓂᖃᐃᓱᕆᐊᓚᐅᖅᓯᒪᔪᑦ 

ᒥᑭᒡᓕᒋᐊᕐᓗᓂ 
‘ᐃᓅᓯᖃᑦᑎᐊᕐᓂᕐᒧᑦ ᐊᑭᓐᓇᖅ’ 

ᖃᔅᓯᑦ ᓂᖃᐃᓱᕈᓐᓃᕐᒪᖔᑦ 
ᐱᓪᓗᒍᑦ ᐊᓯᔾᔨᖅᑕᐅᔪᑦ 
ᓂᖃᐃᓱᖅᐸᖕᓂᕐᒧᑦ 

8. ᐱᕕᖃᕐᓂᖅᓴᐅᓕᕐᓗᑎᒃ 
ᐃᒡᓗᓄᑦ 

ᐃᓄᒋᐊᓗᐊᕈᓐᓃᕐᔫᒥᓗᑎᒃ 
ᐃᒡᓗᐃᑦ ᖃᓄᖅ 
ᐃᓄᒋᐊᖅᑎᒋᓂᖏᓐᓂᑦ 
ᐃᒡᓗᓕᕆᔨᒃᑯᓐᓂᑐᐊᖅ 

ᐃᒡᓗᒃᓴᖃᒃᑲᓐᓂᕐᓂᖅᓴᐅᓕᕐᓗ
ᑎᒃ 

ᐃᒡᓗᓕᕆᔨᒃᑯᑎᒍᑦ 
ᑭᒡᓕᓯᓂᐊᖅᓯᒪᔪᑦ (ᐆᒃᑑᑦ, 
ᐃᒡᓗᖃᖅᑏᑦ 
ᐊᑐᖅᑐᐊᖅᑕᖓᑦᑎᒍᑦ, ᓄᑖᑦ 
ᐃᒡᓗᐃᑦ, ᐃᓄᐃᓪᓗ 
ᐱᔭᕆᐊᖃᖅᑐᒦᑦᑐᑦ)  

ᖃᔅᓯᐅᓂᖏᑦ ᕿᒫᕝᕖᑦ, 
ᓅᑉᐸᓪᓕᐊᕝᕖᑦ ᐃᑲᔪᖅᑕᐅᕖᓪᓗ. 

ᓈᒪᔪᓂᒃ 
ᐃᒡᓗᒃᓴᖃᒃᑲᓐᓂᓕᕐᓗᑎᒃ 

ᖃᔅᓯᐅᓂᖏᑦ ᐃᒡᓗᐃᑦ 
ᑐᖓᐅᑦᑎᓯᒪᓗᐊᖅᑐᑦ, 
ᐊᑭᑐᓗᐊᖅᑐᑦ ᓈᒻᒪᙱᑦᑐᓪᓘᓐᓃᑦ 
ᐃᒡᓗᓕᕆᔨᒃᑯᑦ 
ᐱᔭᕆᐊᖃᖅᑕᖏᒍᑦ 

